
Nd. 10. Frumvarp til laga [10. mál]
um breyting á áfengislögum, nr. 58 24. apríl 1954.

(Lagt fyrir Alþingi á 87. löggjafarþingi, 1966.)

1. gr.
12. gr. laganna breytist sem hér segir:

a. 1 stað orðanna í 4. mgr. "eftir að leitað hefur verið umsagnar" komi: að fengnu
samþykki.

b. Framan við 7. mgr. bætist: Hvert veitingahús, er vínveitingaleyfi hefur, skal
halda uppi fullkominni þjónustu án vínveitinga, a. m. k. eitt laugardagskvöld
af hverjum fjórum, eftir kl. 8 síðdegis, samkvæmt reglum, er ráðherra setur að
fengnum tillögum áfengisvarnaráðs.

c. Fyrir "kr. 4000.00" í niðurlagi 7. mgr. komi: kr. 10000.00.

2. gr.
Aftan við 14. gr. komi ný málsgrein, svo hljóðandi:
Á sama hátt er lögreglustjórum heimilt, ef sérstaklega stendur á, að banna um

stundarsakir afhendingar áfengissendinga. þar á meðal úr pósti.

3. gr.
16. gr. laganna hljóði svo:
Áfengi má ekki afhenda né veita neinum, sem er bersýnilega ölvaður.
Óheimilt er að selja þeim manni áfengi, er sekur hefur gerzt um óleyfilega sölu

eða bruggun áfengis.
Yngri mönnum en 21 árs má ekki veita, selja eða afhenda áfengi með nokkrum

hætti. Avallt þegar ástæða er til að ætla, að kaupandi eða viðtakandi áfengis hafi
ekki náð þessum aldri, skal sá, sem selur, veitir eða afhendir það, láta hlutaðeiganda
sanna aldur sinn á þann hátt að sýna nafnskírteini með mynd.

Áfengisauglýsingar eru bannaðar.
Skylt er að tilkynna útsölustöðum Afengisverzlunarinnar jafnóðum, hverjir

gerzt hafa brotlegir samkvæmt þessari grein.
Nánari ákvæði skal setja í reglugerð.

4. gr.
Aftan við 17. gr. bætist ný málsgrein, svo hljóðandi:
Afengissepdingar skulu greinilega merktar þannig, að séð verði á umbúðum,

að innihald sendingarinnar sé áfengi ætlað til neyzlu. Nú leikur vafi á, hvort áfengi
sé í sendingu og skal þá hlutaðeigandi afgreiðslumaður, þar á meðal póstafgreiðslu-
maður, neita að taka við sendingu.

5. gr.
Aftan við 19. gr. laganna komi ný málsgrein, er verði 5. mgr., og hljóði svo:
Ökumönnum leigubifreiða og annarra almenningsbifreiða er bannað að taka

ölvuð ungmenni yngri en 21 árs til flutnings í bifreiðum sínum eða leyfa þeim
áfengisneyzlu þar. Þó skal heimilt að flytja slík ungmenni án tafar til heimila þeirra,
til lögregluyfirvalda og á sjúkrahús. Þá er ölvaður maður óskar flutnings með
leigubifreið eða annarri almenningsbifreið, eða farþegi í slíku farartæki neytir
áfengis í þvi, skal bifreiðarstjóri krefjast þess, uð hlutaðeigandi sanni aldur sinn
með nafnskírteini, ef hann hefur ástæðu til að ætla, að hlutaðeigandi hafi ekki
náð 21 árs aldri.

6. gr.
Við 20. gr. laganna bætast tvær nýjar málsgreinar, svo hljóðandi:
Bannað er að bera með sér áfengi inn á veitingastaði, annað en það, sem þangað

er flutt til heimill a veitinga. Á sama hátt er bannað að bera með sér áfengi út af
veitingastað.

Ungmennum yngri en 18 ára er óheimil dvöl eftir kl. 8 að kvöldi á veitinga-
stað, þar sem vínveitingar eru leyfðar, nema í fylgd með foreldrum sínum. Dyra-
verðir, eftirlitsmenn og framreiðslumenn skulu láta ungmenni, er koma á slíka staði
eða dveljast þar eftir kl. 8 að kvöldi án samfylgdar foreldra, sanna aldur sinn á
þann hátt að sýn? nafnskírteini með mynd, enda sé ástæða til að ætla, að hlutað-
eigandi hafi ekki náð 18 ára aldri.

7. gr.
Sektarákvæði í 39. gr. laganna breytist þannig, að í stað ,,800-8000" komi:

1500-15000, og i stað ,,1600-20000" komi: 3000-30000.

8. gr.
Sektarákvæði i niðurlagi 40. gr. laganna breytist þannig, að í stað ••200-4000"

komi: 500-5000.
9. gr.

41. gr. laganna orðist svo:
Brot gegn ákvæðum 16. gr. varða sektum frá 500-2000 kr., nema annað sé

ákveðið hér á eftir.
Sala eða veitingar og hvers konar afhending áfengis til ungmenna yngri en

21 árs varðar sektum frá 1000-10000.
Áfengi, sem ungmenni yngri en 21 árs hafa undir höndum, skal gert upptækt.

10. gr.
Sektarákvæði í 1. mgr. 42. gr. breytist þannig, að í stað ,,200-8000" komi:

500--8000, og í stað ,,400~16 000" komi: 1000-16000.
Við 42. gr. laganna bætist ný málsgr., svo hljóðandi:
Brot gegn 5. málsgr, 19. gr. varða sektum frá 500-4000 kr.

11. gr.
43. gr. orðist svo:
Brjóti nokkur ákvæði 1. málsgr. 20. gr. varðar það veitingasala, ef það er með

vitund hans, 500-5000 króna sekt og neytanda 500-4000 króna sekt. Þriðja brot
varðar veitingasala missi veitingaleyfis.

Brot gegn 2. málsgr. 20. gr. varða félagsstjórn, þjónustumenn og neytendur
500-10000 kr. sektum.

Brot gegn 3. málsgr. 20. gr. varða sektum frá 500-4000 kr. Áfengi, sem borið er
ólöglega inn á veitingastað eða út af honum, skal gert upptækt.

Brot gegn 4. málsgr, 20. gr. varða ungmenni áminningu eða sektum frá 10~00
kr., en veitingamann sektum frá 800-6000 kr.

12. gr.
44. gr. laganna orðist svo:
Brot gegn 21. gr. varða sektum frá 500-5000 kr., nema þyngri refsing liggi

við að öðrum lögum.
Áfengi i vörzlu þeirra, sem brotlegir gerast samkvæmt þessari grein, skal

gert upptækt.

13. gr.
Sektarákvæði i 45. gr. laganna breytist þannig, að stað ,,400-2000" komi:

800-4000, og í stað ,,800-4000" komi: 1600-8000.

14. gr.
Sektarákvæði i niðurlagi 46. gr. laganna breytist þannig, að i stað 200-16000

komi: 500-20000 kr.

15. gr.
Lög þessi öðlast þegar gildi.

Athugasemdir við lagafrumvarp þetta.

Frumvarp það, sem hér liggur fyrir, er samið af áfengismálanefnd, sem kosin
var af Alþingi samkvæmt svo hljóðandi þingsályktun um athugun á áfengisvanda-
málinu, sem samþykkt var 13. maí 1964:

Alþingi ályktar að kjósa nefnd sjö alþingismanna til þess að rannsaka svo
sem verða má ástandið i áfengismálum þjóðarinnar og eðli og orsakir þessa
mikla vandamáls. Skal nefndin jafnframt kynna sér framkvæmd áfengisvarna,
starfsemi btndindissamtaka og endurskoða eftir þörfum glldandi löggjöf um
áfengismál. Að loknum athugunum sínum skal nefndin gera rökstuddar tillögur
um þær úrbætur, er hún telur nauðsynlegar og framkvæmanlegar.

Eins og kunnugt er lá fyrir sama Alþingi (1963-64) stjórnarfrumvarp um
breytingu á áfengislögum, nr. 58 24. apríl 1954. Það frumvarp varð eigi útrætt.
M. a. af þvi, að eigi varð samstaða um afgreiðslu frumvarpsins, varð samkomulag
um það að kjósa umrædda nefnd til athugunar á áfengisvandamálinu.

Á meðan á starfi áfengismálanefndar stóð, þótti eigi ástæða til þess, að af
hálfu dómsmálaráðuneytisins væri aðhafzt um endurskoðun áfengislaganna.

Áfel1gismálancfnd lauk störfum á síðasta sumri, og sendi hún dómsmálaráðu-
neytinu skýrslu um starf sitt með bréfi, dags. 28. júní s. I. Einnig skilaði hún
frumvarpi til laga um breytingu á gildandi áfengislögum.

Tillögur nefndarinnar hafa verið til athugunar hjá rikisstjórninni, sem ákvað
að leggja frumvarpið óbreytt fyrir Alþingi. t álitsgerð nefndarinnar eru jafnframt
ráðagerðir og tillögur til úrbóta á áfengisvandamálinu, sem ekki snerta áfengis-
löggjöfina. Verður nánar unnið að athugun á framkvæmd slikra atriða i ráðuneyt-
inu i samvinnu við þá aðila, sem hlut eiga að máli.

Rétt hefur þótt að prenta sem fylgiskjal með frumvarpi þessu skýrslu áfengis-
málanefndar, svo og frumvarpið um breytingu á áfengislögum, sem flutt var 1963.

Áfengismálanefnd hefur gert eftirfarandi skýringar við einstakar greinar frum-
varpsins.

Um 1. gr.
a. Þar er lagt til, að 4. mgr. 12. gr. áfl. verði breytt þannig, að dómsmálaráðherra

sé þvi aðeins heimilt að veita umrædd vinveitingaleyfi á stöðum utan kaupstaða, að
fengið sé samþykki hlutaðeigandi sýslunefndar.

b. Lagt er til, að framan við 7. mgr. 12. gr. áfI. bætist ákvæði um, að hverju
þvi vinveitingahúsi, sem vinveitingaleyfi hefur, sé skylt að hafa opið a. m. k. eitt
laugardagskvöld af hverjum fjórum án þess að vín sé veitt, en þjónusta þó full-
komin. Gert er ráð fyrir að ráðherra setji nánari reglur um þetta atriði, að fengnum
tillögum áfengisvarnaráðs.

e. Lagt er til, að greiðsla fyrir vínveitingaleyft hækki úr kr. 4000.00 i kr.
10000.00, og eru þá m. a. verðlagsbreytingar síðustu 12 ára hafðar i huga.

Um 2. gr.
Þar er last til, að aftan við 14. gr. áfl. komi nýtt ákvæði, sem felur i sér

heimild fyrir lögreglustjóra til þess að banna um stundarsakir afhendingar áfengis-
sendinga, þ. á m. í pósti. Reynslan sýnir, að lokun áfengisútsölu er nánast óvirk
ráðstöfun á meðan heimilt er að flytja áfengi til hlutaðeigandi staða i pósti eða á
annan hátt.

Um 3. gr.
Lagt er til, að orðalagi 16. gr. sé nokkuð breytt frá þvi sem nú er, til þess að

gera ákvæði hennar fyllri og skýrari.

Um 4. gr.
Þar er m. a. lagt til, að við 17. gr. áfl. bætist nýtt ákvæði um greinilega merk-

ingu áfengissendinga, sem ætlaðar eru til neyzlu, sbr. 2. gr. þessa frv.

Um 5. gr.
Lagt er til, 3ð við 19. gr. áfl. verði bætt nýju ákvæði, er banni ökumönnum

leigubifreiða og annarra almenningsbifreiða að taka ölvuð ungmenni yngri en 21
árs til flutnings í bifreiðum sinum eða leyfa þeim áfengisneyzlu þar. Er ákvæði
þetta nauðsynlegt m. a. til þess að koma í veg fyrir að ungmenni noti leigubifreiðir
i sambandi við drykkjusvall. Með þessu nýja ákvæði er ökumaður skyldur til að
líta eftir hegðan ungra farþega sinna og ber að vikja þeim tafarlaust úr bifreiðinni,
ef þeir eru ölvaðir eða hafa þar áfengi um hönd. ÞÓ skal heimilt að flytja slík
ungmenni án tafar til heimila þeirra, lögregluyfirvalda og á sjúkrahús. Einnig er
sú skylda lögð á herðar ökumönnum leigubifreiða og annarra almenningsbifreiða,
að krefjast nafnskírteinis af hlutaðeigandi, ef ökumaður hefur ástæðu til að ætla,
að sá, sem beiðist flutnings eða neytir áfengis í bifreið hans, hafi ekki náð 21 árs
aldri. Um refsi viðurlög við brotum á þessari grein er fjallað í 10. gr. i.f. þessa frv.

Um 6. gr.
Lagt er til, a~ við 20. gr. áfl. verði bætt tveimur nýjum málsgreinum, og fjallar

sú fyrri um bann við þvi að flytja með sér áfengi inn á veitingastað annað en það,
sem ætlað er til heimill a veitinga, svo og bann við þvi að bera með sér áfengi út
af veitingastað. - Síðari málsgreinin fjallar um aldur þeirra, sem heimilt er að
eiga dvöl á vínveitingastað. Skv. henni er ungmennum yngri en 18 ára óheimil
dvöl eftir kl. 8 að kvöldi á veitingastað, þar sem vínveitingar eru leyfðar, nema í
fylgd með foreldrum sínum. Skylda er lögð á herðar dyravörðum, eftirlitsmönnum
og framreiðslumönnum að fylgjast með aldri veitingahúsgesta, eins og segir i grein-
inni, og um viðurlög við brotum á grein þessari er fjallað í 11. gr. i.f. þessa frv.

Um 7.-14. gr.
Sektarákvæði áfengislaga eru orðin úrelt og er lagt til, að þeim verði breytt til

hækkunar. Að öðru leyti skýra þessar greinar sig sjálfar.

Fylgiskjal I.
SKÝRSLA ÁFENGISMÁLANEFNDAR

Inngangur.

Hinn 13. maí 1964 samþykkti Alþingi svohljóðandi þingsályktun um at-
hugun á áfengisvandamálinu:

"Alþingi ályktar að kjósa nefnd sjö alþingismanna til þess að rannsaka
svo sem verða má ástandið i áfengismálum þjóðarinnar og eðli og orsakir

þessa mikla vandamáls. Skal nefndin jafnframt kynna sér framkvæmd áfengis-
varna, starfsemi bindindis samtaka og endurskoða eftir þörfum gildandi lög-
gjöf um áfengismál. Að loknum athugunum sínum skal nefndin gera rök-
studdar tillögur um þær úrbætur, er hún telur nauðsynlegar og framkvæm-
anlegar."

í nefndina voru kosnir eftirtaldir alþingismenn: Magnús Jónsson, Sigurvin
Einarsson, Jón Þorsteinsson, Alfreð Gíslason, Einar Ingimundarson, Ingvar
Gíslason og Axel Jónsson. A fyrsta fundi nefndarinnar var Magnús Jónsson
kjörinn formaður og Sigurvin Einarsson ritari. Framkvæmdastjóri nefndarinn-
ar var Ingvar Gíslason.

Nefndin hóf starf sitt þegar sumarið 1964 með nefndarfundum og við-
ræðum við ýmsa embættismenn og forystumenn í félagsmálum og lagði með
því grundvöll að frekara starfi sínu. Var m. a. rætt við lögreglustjórann i
Reykjavík, barnaverndarnefnd Reykjavíkur, barnaverndarráð, fulltrúa bindind-
issamtaka og Iíknarfélaga, eftirlitsmenn með vínveitíngastöðum, forstöðumenn
æskulýðsráðs Reykjavíkur, íþróttafulltrúa ríkisins, fræðslumálastjóra o. fl. Var
enn frekar að þessu unnið hinn næsta vetur, eftir því sem tími vannst til,
en þó fyrst og fremst síðastliðið sumar (1965). Var leitazt við að safna sem
mestu af skýrslum og álitsgerðum um hina ýmsu þætti áfengismálanna i þvi
skyni að rá viðhlítandi heildarmynd af ástandi áfengismálanna á íslandi um
þessar mundir. Nefndin vill þó taka það skýrt fram, að hér er um mjög við-
tækt verkefni að ræða, og útilokað með öllu, að því verði gerð tæmandi skil
á stuttum Uma við ófullkomnar rannsóknaraðstæður. Nefndin hefur ekki haft
neina aðstöðu til að láta fram fara þær víðtæku félags- og læknisfræðilegu
rannsóknir, sem eru undirstaða þess, að verkefni sem þessu verði gerð [ulln-
aðarskil. Verður grundvallarrannsókn af því tagi að biða betri tíma. í þessu
sambandi er einnig vert að geta þess, að félagslegar rannsóknir eru almennt
mjög skammt á veg komnar hér á landi. Gjalda áfengismálin þess eigi siður
en mörg önnur þjóðfélagsmál. Nefndin hefur m. a. orðið þess áskynja, að töl-
fræðileg og önnur úrvinnsla heimildargagna. sem geymd eru hjá embættum
og stofnunum, er víðast mjög ófullkomin og verður ekki úr bætt nema með
sérstöku átaki. Æskilegar upplýsingar um eitt og annað liggja þvi siður en
svo á lausu, og hlýtur nefndarskýrsla þessi að bera keim af þvi.

Nefndin hefur haft samband við mikinn fjölda einstaklinga og fulltrúa
félaga eða .stofnana með fundum, viðræðum og bréfaskriftum. Yfirleitt má
segja, að nefndin hafi átt skilningi að mæta og að henni hafi fúslega verið
veittar tiltækar upplýsingar, eins og um var beðið. Eru öllum, sem greitt hafa
götu nefndarinnar á einn eða annan hátt, færðar þakkir fyrir framlag þeirra.
Hins er ekki að dyljast, að í einstöku falli hafa svör og greinargerðir reynzt
ófullkomnari, en æskilegt hefði verið, og í nokkrum tilfellum hafa upplýsingar
brugðizt, þrátt fyrir margítrekaðar óskir nefndarinnar. Hefur nefndin þá orð-
ið að láta við það sitja. Ætlun hennar var að ljúka störfum sinum s. l. haust eða
fyrri hluta vetrar, en vegna anna við önnur störf varð þvi marki ekki náð.

Nefndin kynnti sér heimildir, þ. á m. erlenda löggjöf, um almenn við-
horf og stefnur í áfengismálum i heiminum fyrr og nú, og er um það fjallað
í kaflanum, sem ber aðalfyrirsögnina "Nokkrir höfuðdræUir varðandi við-
horf og stefnur í áfengismálum". Við samning þessa kafla var m. a. stuðzt við
bókina OM ALKOHOL, redigeret af Svend Skyum-Nielsen, Köbenhavn 1962,
ALKOHOLEN OG SAMFUNNET, utgitt av Landsradet for edruskapsundervisn-
ing 1961, Encyclopædia Brittannica, Veraldarsögu Grímbergs og fleiri sagn-
fræðileg yfirJitsverk. Einnig kynnti nefndin sér nokkuð, hvað liður áfengis-
málarannsóknum á Norðurlöndum, og er um það fjallað i sérstökum kafla i
skýrslu þessari. Er ljóst, að á þessu sviði standa íslendingar mjög að baki
frændþióðum sínum, enda eru áfengismálarannsóknir fjárfrekar og krefjast sam-

ræmdsstarfs margs konar sérfræðinga og verða aðeins unnar á löngum lima.
Síðast en ekki sízt kynnti nefndin sér eftir föngum ástand áfengismálanna á
Islandi um þessar mundir, svo og framkvæmd áfengislaga. Í þeim kafla nefnd-
arskýrslunnar, sem um það fjallar, er m. a. minnzt á bindindisstarfsemina í
landinu, störf áfengisvarnaráðs, málefni ofdrykkjumanna. áfengisvandamál i
skólum og á vinnstöðum. þ. á m. í verstöðvum. áhrif áfengisneyzlu á hjúskap
og heimilislíf o. m. fl.

Ásamt skýrslu þessari lætur nefndin frá sér fara sem fylgiskjöl nokkrar
ritaðar álitsgerðir og bréf, sem henni hafa borizt, þó að undanskildum þeim
gögnum, sem óskað hefur verið eftir að farið yrði með sem trúnaðarmál inn-
an nefndarinnar.

1. kafli.
NOKKRIR HÖFUÐDRÆTTIR VARÐANDI VIÐHORF OG STEFNUR f ÁFENG-

ISMÁLUM

A. Trúarbrögð. Almenningsálit. Atvinnusjónarmið.
Áfengisneyzla hefur fylgt mannkyni nu allt frá því að sögur hófust. Ýmsar

fornar heimildir greina frá misnotkun áfengis, m. a. í sambandi við trúarhá-
tíðir. Þekktust dæmi af því tagi standa í sambandi við Dionysosátrúnað Grikkja
(Bakkusardýrkun). Misnotkun áfengis til forna var þó að sjálfsögðu engan
veginn bundin átrúnaði á vínguðinn framar því sem gerist enn i dag. Hún er
fyrst og fremst þáttur í almennri svallsögu mannkynsins, sem er orðin löng
og mikil. Raunar átti vínneyzlan sínar rætur í nauðsyn þjóða til svaladrykkja,
þegar vatn var af skornum skammti, enda öflun heilnæms drykkjarvatns viða
erfiðleikum háð. Vinræktin i Suður-Evrópu og viðar við Miðjarðarhaf er æva-
forn atvinnuvegur og af ýmsum ástæðum einn mikilvægasti þátturinn i at-
vinnu- og menningarlífi margra þjóða.

Trúar- og heimspekistefnur hafa mikil áhrf á viðhorf manna til áfengis-
neyzlu. Af trúarbrögðum nútímans má nefna, að Múhameðstrú fordæmir áfeng-
isneyzlu, enda bönnuð í helgiriti Múhameðstrúarmanna. Buddhisminn er and-
stæður .prykkjuskap, og trú Gyðinga hvetur mjög til hófsemi á áfenga drykki,
enda alkunna, að áfengissýki er lítil meðal Gyðinga, hvar sem er í heiminum.

Í ýmsum Afríku- og Asíulöndum, þar sem austrænar heimspekistefnur eða
Buddhismi og Múhameðstrú móta hugarfar þjóða, er talinn góður grundvöllur
undir algert áfengisbann, og sums staðar er unnið að því að koma banni á
í áföngum, t. d. á Indlandi.

Ekki verður séð, að kristin kenning hafi nein fortakslaus bönn gegn áfeng-
isneyzlu, enda vínframleiðsla stóratvinnuvegur í sumum höfuðlöndum kristn-
innar að fornu og nýju. Víngerjun, brennivínseiming og ölbrugg er stolt margra
kristinna þjóða og fremdarefni um allan heim. Frakkar og Ítalir eru frægir af
vinum sínum, veikum og sterkum, Þjóðverjar, Tékkar, Hollendingar og Danir
lofaðir fyrir lystilegt öl og Skotar heimskunnir fyrir Whisky. Mætti þannig lengi
telja. Hin almenna kristna kirkja hefur því verið umburðarlynd i áfengismálum
og e. t. v. ekki að ástæðulausu, þegar litið er til aðstæðna og viðhorfa i mörgum
kristnum þjóðfélögum. Bindindishreyfingin hefur yfirleitt reynzt öflugust i
löndum, þar sem verulegur sértrúaráhugi eða fríhyggja er fyrir hendi, ellegar
um er að ræða mikið sjálfstæði kirkjudeilda og safnaða.

Saga Norðurlandabúa er kunn úr heiðnum og kristnum sið, kaþólskum og
lútherskum. Fer ekki milli mála. að Norðurlandamenn hafa um allar aldir verið
talsverðir áfengisneytendur og oft svo, að úr hófi keyrði. Gætt hefur meiri og
minni átrúnaðar á lækninga- og heilsubótarmátt áfengisins. Þannig trúðu Norður-

landabúar lengi á síðari öldum þeirri háhilju, að brennivín væri erfiðisvinnufólki
og einkum þeim, sem byggju á norðlægum slóðum, hin mesta heilsubót og orku-
gjafi. Sá átrúnaður hlaut að leiða til aukinnar áfengisneyzlu og áfengisframleiðslu,
enda var brennivínsgerð mikilvæg búgrein á Norðurlöndum um all-langt skeið.
Að sjálfsögðu voru alltaf til einstakir menn, sem skáru sig úr fjöldanum um við-
horf til áfengisins, en áhrifa þeirra gætir sáralítið fyrr en komið er fram á 19. öld.

B. Mismunandi löggjöf.
Í öllum löndum eru áfengismál nú löggjafaratriði, þ. e. a. s. tilbúningur,

sala, veitingar og meðferð áfengra drykkja er háð opinberum reglum. Al.
gert frelsi í áfengismálum mun hvergi tíðkað, svo kunnugt sé. Alls staðar er
um einhvers konar hömlur á meðferð áfengis að ræða, en mjög eru þær mis-
munandi að eðli og áhrifum.

Reglur um meðferð áfengra drykkja eru að vísu taldar fornar að upp-
runa, en það er ekki fyrr en á allra síðustu öldum og áratugum, sem áfengis-
málin eru tekin til róttækrar meðferðar i almennum umræðum og virkum at-
höfnum, sem byggjast á vitneskju um skaðsemi áfengis fyrir einstaklinga og
þjóðfélagið í heild. Þjóðfélags- og atvinnulífsbreytingar nútímans hafa aukið
mjög á nauðsyn þess að takmarka áfengisneyzlu, m. a. hin útbreidda notkun
alls konar vinnuvéla og tækja, og vaxandi notkun vélknúinna ökutækja jafnt
í lofti sem á láði og legi. Það er viðurkennd þjóðfélagsleg þörf fyrir hvers
konar reglusemi, árvekni og stundvísi og slíks verður eingöngu krafizt af
allsgáðum mönnum.

þó að áfengislöggjöf eða opinber stefna í áfengismálum sé ærið mis-
munandi eftir löndum og þjóðum, þá mun þó mega fullyrða, að markmiðið
sé yfirleitt hið sama: "að vinna gegn misnotkun áfengis", eins og segir i 1. gr.
ísl. áfengislaganna.

C. Stefnur í áfengismálum.
A síðustu 100-150 árum hafa verið uppi ýmsar stefnur i áfengismálum.

1. Algert bann.
Róttækasta aðferðin, sem reynd hefur verið til þess að koma í veg fyr-

ir áfengisneyzlu og hættur henni samfara, er algert bann við tilbúningi, sölu.
veitingum og hvers kyns meðferð á áfengum drykkjum. Aðeins þrjú lönd í
Evrópu og Ameríku hafa reynt bann. Bannstefnan á uppruna sinn í Banda-
ríkjunum. Þar var byrjað að reka áróður fyrir áfengisbanni um eða eftir
aldamótin 1800. A árunum 1846-1863 var komið á algeru áfengisbanni i 13
ríkjum Bandaríkjanna, en það mistókst í flestum þeirra og þó ekki öllum.
Upp úr aldamótunum 1900 óx bannstefnunni enn mjög fylgi í Bandaríkjunum,
og árið 1920 gekk þar í gildi alrikisbann á áfengi, en áður höfðu 33 riki og
District of Columbia auk þriggja hjálendna komið á banni. (Héraðabönn stig
af stigi). Alríkisbannið stóð til 1933. Framkvæmd áfengisbannsins fór mjög
illa úr hendi. Ólögleg áfengissala, brugg og smygl fylgdi i kjölfarið og marg-
ir telja, að áfengisbannið hafi óbeinlínis orðið til þess að efla hvers kyns
glæpastarfsemi.

Island varð fyrst Evrópulanda til þess að koma á algeru banni árið
1915 og stóð svo til ársins 1922, er heimiluð var sala léttra vína (spánarvín).
Bann á sterkum víntegundum stóð til 1935, svo og á áfengu öli, sem enn
gildir. Akvörðun bannsins og fullnaðarafnám þess (1935) var hvor tveggja
framkvæmt að afstaðinni þjóðaratkvæðagreiðslu. - Í Finnlandi var komið
á áfengisbanni 1919 og stóð það til 1932.

Óhætt mun að fullyrða, að algert áfengisbann er nú hvergi á dagskrá í
Evrópu eða Ameríku, sem æskileg eða fær leið í áfengismálum, sbr. álit Stór-
stúku Islands. Nokkuð öðru máli gegnir um Asíu- og Afríkulönd. Trúarskoð-
anir og almenningsálit er víða hlynnt áfengisbanni í þessum löndum. Ind-
land hefur forystu í þessum efnum. A grundvelli stjórnarskrárákvæða er unn-
ið· að algeru áfengisbanni í áföngum. Gert er ráð fyrir, að framkvæmd
áfengisbannsins taki mörg ár.

2. Takmarkað áfengisbann.
Tala má um takmarkað áfengisbann, þegar vissar tegundir áfengra drykkja

eru bannaðar. Þannig var komið á banni við brenndum og "heitum" vínum i
Noregi árið 1919, og stóð brennivínsbannið til 1927, en bannið við "heitum"
vinum var afnumið þegar 1923. Framkvæmd hins takmarkaða áfengisbanns i
Noregi þótti ganga mjög úrskeiðis. Bjórbannið á Íslandi er nánast takmarkað
áfengisbann. Svíar héldu uppi bjórbanni um eitt skeið.

3. Tímabundin bönn og frávik frá almennum reglum .
Dæmi eru þess, að vikið hefur verið frá almennum reglum um með-

ferð áfengis, þegar sérstakar ástæður hafa gefið tilefni til, og geta má þess
í þessu sambandi, að á styrjaldartímum hafa oft verið settar strangari áfeng-
íshömlur, en ella, þó að ekki væri um bann að ræða. Eitt kunnasta dæmið um
frávik frá almennum reglum um meðferð áfengis eru aðgerðir Breta i sam-
bandi við áfengismálin í borginni Carlisle á Norður-Englandi. t heimsstyrjöld-
inni fyrri var Carlisle gerð að miðstöð hergagnaframleiðslu og leiddi það til
mikils aðstreymis utanbæjarmanna, sem unnu þar um lengri eða skemmri
Uma án þess að taka þar fasta bólsetu. Greip ríkisstjórnin til þess ráðs að
setja upp ríkiseinkasölu á áfengi í borginni er hafði jafnframt með höndum
rekstur áfengisveitingahúsa. Þetta fyrirkomulag stendur enn í Carlisle. Lokun
áfengisútsölu í verstöðvum hér á landi, 1. d. á Siglufirði um mesta anna Um-
ann, er þessu eðlisskylt og mætti kalla tímabundið bann.

4. Opinber afskipti af áfengismálum. - Leyfisveitingar.
Löggjöf flestra eða allra þjóða mótast nú af meiri eða minni afskiptum

hins opinbera af áfengismálum.
Greina má á milli meiri háttar og minni háttar opinberra afskipta. Miðað

við þær hömlur, sem m. a. gilda um meðferð áfengis víðast á Norðurlöndum,
má segja að mikið frjálsræði ríki i þessum efnum i Stóra-Bretlandi, Þýzka-
landi, Frakklandi og víðar.

Til meiri háttar afskipta af áfengismálum má nefna áfengiseinkasölur,
takmörkun eða bann við innlendri áfengisframleiðslu, áfengisskömmtun, bann
við áfengisauglýsingum, strangar reglur um útgáfu áfengisleyfa, héraðabönn
o. s. frv.

Til minni háttar afskipta má nefna, þegar leyfi til framleiðslu, sölu og
veitinga áfengis eru veitt einkafyrirtækjum, einstaklingum eða félögum, sem
fullnægja ákveðnum lágmarks skilyrðum um rekstur þjónustu-, verzlunar-
eða iðnaðarstarfsemi. Þar sem slíkar reglur gilda er áfengi að jafnaði til
sölu í venjulegum matvöruverzlunum og flestum veitingahúsum. Leyfishafar
eru að sjálfsögðu háðir ýmsum reglum um framleiðslu, sölumeðferð og veit-
ingar, 1. d. að því er tekur til opnunar- og lokunartíma sölubúða og veitinga-
húsa. Öll áfengisframleiðsla, verzlun og veitingar eru óheimilar án leyfis.
Ólöglegur innfutningur, heimabrugg, leynivinsala o, s. frv. varðar við lög.

Þetta leyfiskerfi Clicencing system) er mjög útbreitt í Evrópulöndum, bæði á
meginlandinu og Bretlandi.

Að baki meiri háttar ríkisafskiptum af áfengismálum Uggur ekki sizt sú
hugsun að skilja á milli einkahagsmuna og áfengisgróða. Hið opinbera tekur
til sín hagnaðinn af áfengistilbúningi og áfengisverzlun. En þar sem minni
ráttar ríkisafskipti eiga sér stað og leyfiskerfi er við lýði, fara einkahagsmun-
ir og áfengisgróði saman. Þar tekur ríkið að vísu í sinn hlut nokkurn hagnað
í formi skatta, tolla og leyfisgjalda, en gróðinn af áfenginu sem slikur lend-
ir hjá einkaaðiljum. Þar sem meiri háttar afskipti eru af þessum málum, er
gerður verulegur munur á áfengi og öðrum verzlunar- eða iðnvarningi, en þar
sem minni háttar afskipti eru er gerður á þessu næsta lítill munur.

5. Valfrelsi kjósenda í ákveðnum umdæmum (Local option ), - Héraðabönn.
Með "local option" er átt við rétt kjósenda í ákveðnu umdæmi, borg eða

héraði, til þess að láta í ljós skoðun sína við almenna atkvæðagreiðslu um það,
hvort leyfa skuli áfengisverzlun eða opinberar áfengisveitingar i hlutaðeig-
andi umdæmi. M. Ö. o. sett er á vald kjósenda að ákveða höfuðstefnuna i á-
fengismálum borgar eða héraðs. Greiði meiri hluti atkvæði gegn áfengisverzl-
un, ganga í gildi svonefnd héraðabönn.

Þessi aðferð á uppruna sinn í Bandaríkjunum og var m. a. mikið notuð
á ofanverðri 19. öld og fram eftir hinni 20. Áður en alríksbann á áfengi gekk
í gildi 1920, hafði verið komið á banni í meirihluta einstakra ríkja eftir þess-
ari leið.

Héraðabannstefnan náði snemma til íslands og var lögfest árið 1899 og
er nú mikilvægur þáttur áfengislöggjöf okkar. - Reglur um héraðabönn
gilda einnig í Noregi.

6. Stuðningur við bindindisstarfsemi, heilbrigða félagsstarfsemi og tómstunda-
iðju. - Fræðsla um áfengismál.

Eins og áður er fram komið í þessum drögum, ræður trú og almennings-
álit hvað mestu um viðhorf í áfengismálum og raunhæft gildi áfengislöggjaf-
arinnar á hverjum tíma. Flestir eða allir, sem um þessi mál hugsa i alvöru,
telja mótun almenningsálitsins í þágu bindindis og hófsemi i meðferð áfengra
drykkja, nauðsynlegan þátt í áfengisvörnum. Einkum er mikilvægt talið að
móta þannig hugarfar æskufólks, að það gerist fráhverft áfengisneyzlu og
er talið að áhrif þess yrðu varanleg.

Í þessu sambandi má nefna tillögur danskra og sænskra áfengismála-
nefnda. Er þar einkum lögð áherzla á gildi áfengisfræðslu í skólum og heil-
brigt æskulýðsstarf. Danska nefndin, sem að ofan getur, var þingmannanefnd,
sem fjallaði einkum um aðgerðir í málefnum drykkjusjúkra. t áliti nefndar-
innar segir, að nefndin, í samráði við kennslumálaráðherrann, vilji benda á
"mikilvægi þess, að skólarnir taki upp víðtækari upplýsingastarfsemi en hing-
að til, um áhrif áfengis, með því að ætla fræðslu um áfengismál rúm meðal
kennslugreina í skólum á hinum ýmsu stigum skólakerfisins." Enn fremur
segir nefndin: "Væri æskilegt, að fjárveitingavaldið héldi :á~ram fjárhags-
legum stuðningi við aðgerðir, sem reisa skorður við drykkjuskap, og má i þvi
sambandi nefna starfsemi bindindishreyfingarinnar og félagsskaparins "Ring
i Ring"."

1 Svíþjóð benda menn á eftirtalin atriði í þessu sambandi:
a. Aukinn stuðningur við æskulýðsstarfsemi.
b. Aukin áfengisfræðsla í skólum.
e. Aukin almenn fræðsla um skaðsemi áfengis.

d. Bann gegn áfengisauglýsingum.
e. Gera foreldrum ljóst, að þeirra eigið fordæmi skipti ekki litlu máli um

viðhorf barna þeirra.

2. kafli.
ÁFENGISErNKASÖLUR Á NORÐURLÖNDUM

Í öllum löndum Norðurlanda starfa áfengiseinkasölur. Danska einkasölu-
fyrirkomulagið er umfangsminnst, enda aðeins um framleiðslu-einkasölu að
ræða. Í Noregi, Finnlandi, Svíþjóð og á Íslandi er einkasölufyrirkomulagið
miklu víðtækara, þar eð einkaleyfishafar hafa að nokkru eða allt i senn sér-
leyfi til innflutnings, heildsölu og smásölu og meiri eða minni sérréttindi til
framleiðslu þeirra áfengu drykkja, sem einkasalan tekur til. ísland hefur sér-
stöðu að því leyti, að þar er ríkið sjálft eínkasöluaðilí, en í Noregi, Svíþjóð,
Finnlandi og Danmörku er einkasöluréUurinn í höndum ákveðinna hlutafélaga.

Danmörk.
Eins og fyrr segir er danska einkasölufyrirkomulagið umfangsminnst og

aðeins um framleiðslu-einkarétt að ræða. Handhafi þessa einkaréttar er A/S
De danske Spritfabrikker. Félagið hefur einkarétt til innflutnings og vinnslu
vínanda og til brennivíns- og ákavítisgerðar. Ríkið hefur eftirlit með reiknings-
uppgjöri félagsins, og úthlutun arðs til hluthafa er bundin sérreglum.

Finnland.
Finnska áfengiseinkasalan er í höndum hlutafélagsins OY Alkoholiliike,

sem stofnað var árið 1932, eftir afnám bannlaganna. Einkarétturinn er mjög
víðtækur og nær að kalla yfir alla þætti áfengisframleiðslu og áfengissölu,
svipað og hérlendis. Einkasölufélagið hefur þó heimild til þess að semja um
kaup á áfengum drykkjum frá sjálfstæðum framleiðendum eða einkafyrir-
tækjum, og þessi heimild hefur m. a. gert ölgerðum fært að starfa i landinu.
Finnska áfengiseinkasalan ræður yfir miklu fé og hefur lagt fram háar upp-
hæðir til áfengisrannsókna.

Svíþjóð.
Sænska áfengiseinkasalan nefnist Vin & Spritcentralen A/R. Er félagið

elzta áfengiseinkasala á Norðurlöndum, stofnað 1917. Einkaréttur félagsins
er bundinn við innflutning og heildsölu á áfengi og tiltekna framleiðslustarf-
semi. Smásalan er á höndum annars einkasölufélags, sem nefnist "Nya System-
aktíeholaget", og hefur það félag rétt til þess að stofna áfengisútsölur i öllum
borgum og bæjum, og "þéttbýli" í sveit (þorpum).

Noregur.
Vinmonopolet A/S hefur einkasólurétt í Noregi, bæði hvað snertir heild-

sölu og smásölu. Réttur einkasölunnar til þess að opna áfengisútsölu i Nor-
egi er háður ýmsum skilyrðum, ekki ólíkt því sem gerist hér á landi, þó
að reglurnar séu ekki eins að öllu leyti. Bannað er að opna áfengisútsölur i
öllum sveitum, svo og kaupstöðum, sem hafa færri en 4 þús. íbúa. Til sölu
léttra vína nægir heimild frá bæjarstjórnum, en þegar um sölu brenndra
drykkja er að ræða, þarf að bera það undir almenna atkvæðagreiðslu (hér-
aðabönn). Afengisútsölur eru nu I nál. 30 bæjum og borgum, en voru i 18
borgum árið 1927, þegar einkasalan var sett á laggirnar.

10



3. kafli.

ÁFENGISMÁLARANNSÚKNIR Á NORÐURLÖNDUM

S. l. 20 ár hefur ýmislegt verið gert til þess að rannsaka áfengismálin
kerfisbundið frá sem flestum hliðum. Mest hefur verið aðhafzt á þessu sviði
í Finnlandi og Svíþjóð, einnig nokkuð í Noregi og Danmörku, einkum hin
allra síðustu ár. Yfirleitt virðast allir hugsandi menn ganga út frá Því sem
nauðsyn, að stefnan í áfengismál unum (áfengislöggjöfin) byggist á rannsókn-
um eða athugunum, heilbrigðis- og félagslegum. Í öllum þessum löndum hef-
ur verið komið upp sérstökum stofnunum, sem vinna að rannsóknum á þessu
sviði.

Svíþjóð.
Þar í landi eru starfandi tvær læknisfræðistofnanir, er láta sig varða

áfengisrannsóknir:
L Institutionen för teoretísk alkoholforskning,
2. Alkoholklinik i Karolínska sjúkrahúsinu í Stokkhólmi.
Auk þess eru starfandi sérstakir vinnuhópar, sem gera athuganir á félags-

legri og sálfræðilegri hlið áfengismálanna.

Finnland.
Finnska áfengiseinkasalan setti á stofn árið 1950 "Stiftelen för alkohol-

forskning", Hefur stofnunin stuðlað að allvíðtækum félagslegum áfengis-
málarannsóknum í Finnlandi, og má telja Finna í fararbroddi hvað þetta
snertir.

Noregur.
Í Noregi er öflug bindindishreyfing og sitthvað verið gert til þess á

liðnum árum að rannsaka áfengismálin hlutlægt. Þessar athuganir hafa þó
verið lítt samræmdar. Árið 1959 var sett á stofn "Statens Institutt for Alko-
holforskning." Á vegum stofnunarinnar er nú unnið að :ýmsum félagslegum
athugunum á áfengismálínu.

Danmörk.
Fram undir þetta hafa rannsóknir á áfengismálum ekki verið víðtækar

í Danmörku. Ýmsar læknisfræðilegar athuganir hafa þó verið gerðar á rann-
sóknarstofum og heilsuhælum. Eftir að "Socialforskningsinstitut" var sett á
laggirnar árið 1958 hefur orðið breyting á, þannig að eitt af verkefnum þess
er að rannsaka áfengismálin. Hefur þegar verið hafizt handa í þessa átt, og
ætlunin að vinna að áfengismálarannsóknum á næstu árum. Geta má í þessu
sambandi merkilegrar rannsóknar sem gerð var fyrir nokkrum árum á áfeng-
isástandinu í Grænlandi. Fyrir rannsókninni stóð Udvalget for samfunds-
forskning í Grönland,

Norræn samvinna um áfengisrannsóknir.
Á ráðstefnu um áfengismál, sem haldin var í Helsinki árið 1956 var álykt-

að um nauðsyn þess að auka rannsóknir á sviði áfengismála og efla sam-
vinnu Norðurlanda um slíkar rannsóknir. Á vegum Norðurlandaráðs var sett
á laggirnar árið 1959 "norræn áfengisrannsóknarnefnd". Nefndin beitti sér
fyrir samræmdum rannsóknum eða athugun á drykkjuvenjum ungmenna í
fjórum höfuðborgum á Norðurlöndum, þ. e. öllum nema Reykjavik. Niður-
stöður rannsóknanna, sem voru mjög víðtækar, hafa verið birtar á prenti. 1
ráði er að gera sams konar athugun á drykkjuvenjum ungra manna á aldrin-
um 30---40 ára.

4. kafli.

STUTT YFIRLIT YFIR BINDINDISSTARFSEMINA HÉR A LANDI.

Góðtemplarareglan á Íslandi.

Stofnuð 10. janúar 1884. Fyrsta stúkan var ísafold nr. 1 á Akureyri, enn
starfandi undir nafninu ísafold - Fjallkonan nr. 1. Tala stofnenda var 12.
Á næstu misserum voru stofnaðar nokkrar fleiri stúkur. Fyrsta stúka i
Reykjavik var stofnuð 3. júlí 1885. Árið 1886 var samband góðtemplarastúkna
stofnað i Reykjavík: Stórstúka Íslands. Hefur hún starfað óslitið siðan.

Góðtemplarareglan á Íslandi er deild í alþjóðasamtökum góðtemplara,
International Order of Good- Templars, en fyrsta góðtemplarastúka heimsins
var stofnuð í Bandaríkjunum árið 1851.

Markmið góðtemplarareglunnar er skýrt á eftirfarandi hátt í grundvall-
arákvæðum hennar:

Markmið Alþjóðareglu góðtemplara, sem stofnuð var árið 1851, er að
skapa fegurra, frjálsara og fullkomnara líf einstaklinga og þjóða.

Reglan krefst af félögum sínum algers bindindis á áfenga drykki.
Starfsemi Góðtemplarareglunnar er reist á hugsjóninni um bræðralag

allra manna. Allir eiga að hafa jafnan rétt til persónulegs þroska, frelsis
og hamingju. Hver og einn á að gæta náunga síns og sérhver er kallaður
til starfs fyrir vaxandi mannheill og lífshamingju annarra.

Góðtemplarar vilja:
1. Byggja upp félagshreyfingu um heim allan fyrir konur og karla, án

tillits til kynþátta, þjóðernis, trúarbragða eða stjórnmálaskoðana.
2. Gefa mönnum fagurt eftirdæmi með algeru bindindi einstaklingsins á

áfenga drykki, skapa heilbrigðar lífsvenjur í þjóðfélögum og undirbúa
jarðveginn fyrir menningu án áfengis.

3. Bjarga drykkjumanninum undan valdi áfengisins og veita honum styrk
í baráttu hans með því að taka hann í bræðralag Reglunnar.

4. Auka þekkingu manna á afleiðingum áfengisnautnarinnar og stuðla
að vaxandi fræðslu í skólum um bindindismál.

5. Vinna að og styðja setningu laga, sem draga úr neyzlu áfengra drykkja,
unz áfengisverzlun og áfengisneyzlu er með öllu útrýmt.

6. Styðja gildandi bindindislöggjöf og stuðla að því, að hún komi að sem
beztu gagni.

7. Styrkja þá félagslegu starfsemi og menningu, sem elur félaga sína upp
til að vera góðir þegnar og kemur þeim til andlegs og líkamlegs þroska.

8. Efla andlegt frelsi, umburðarlyndi og bróðurlegt samstarf á öllum svið-
um mannlegs lifs.

9. Vinna að því, að andi réttlætis og bræðralags nái að gegnsýra allt þjóð-
lifið.

10. Vinna að varanlegum friði meðal allra þjóða.
Góðtemplarareglan er byggð upp sem leyniregla að verulegu leyti. Gilda

allstrangar siðareglur og inntökuskilyrði, og fundarsköp reglunnar eru i mjög
föstu formi, sem setja sérstakan virðuleika- og hátíðablæ yfir stúkufundi.

Góðtemplarareglan á Íslandi var fyrr á árum eindreginn og óhvikull boð-
beri áfengisbanns hér á Íslandi. En í "Tillögum og ábendingum frá Stórstúku
Islands", sem áfengismálanefnd hafa borizt, segir svo í 1. grein:

"Stórstúka Íslands telur, að áfengissala og áfengisveitingar eigi engar
að vera í landinu, en gerir sér hins vegar ljóst, að skilyrði til þess, að svo
megi verða, eru ekki fyrir hendi sem stendur. En leggja ber áherzlu á,
að allar aðgerðir hins opinbera í áfengismálum miði að því, að draga úr
áfengisneyzlu þjóðarinnar, ekki sízt æskulýðsins".

Áhrifamikill félagsskapur.

Góðtemplarareglan náði fljótt mikilli útbreiðslu á íslandi og varð snemma
áhrifamikil. Höfuðmarkmið reglunnar var að sjálfsögðu að vinna i þágu bind-
indis, en reglan sjálf og einstakir félagar hennar létu sig skipta óteljandi fé-
lags- og menningarmál. Góðtemplarareglan hafði m. a. forystu um það um
langt árabil að byggja samkomuhús, og eru hin mörgu "Góðtemplarahús"
eða "Gúttó" vitni þess. Skiptu samkomuhús þessi tugum meðan flest var. Flest
eru þau nú úr sér gengin og mörg alveg ónothæf, þó að uppi standi.

Mörg félög og stofnanir rekja uppruna sinn til góðtemplarareglunnar beint
og óbeint. Meðal þeirra má nefna: Sjúkrasamlag Reykjavíkur, Elliheimilið Grund,
Leikfélag Reykjavíkur, Fangahjálpina. Hvíta bandið, Bæjarbókasafnið i Reykja-
vík o. fl.

Starfsemi reglunnar.

Starfsemi góðtemplarareglunnar er enn mjög fjölþætt.
a) inn á við að félagsmálum
b) barna- og unglingastarf
e) tómstundaiðja
d) útbreiðslu- og útgáfu starf.
Samkvæmt upplýsingum stórtemplars, Ólafs Þ. Kristjánssonar, hefur góð-

templarareglan átt erfiðara uppdráttar hin síðari ár. Greinilegt sé, að vissa
aldursflokka vanti í raðir félagsmanna, t. d. fólk á aldrinum 20-40 ára. Fund-
arsókn er víða dræm, en þó mismunandi. Allmargar stúkur virðast starfa litið
sem ekkert, þótt eigi hafi þær verið strikaðar út af skrá um starfandi félög.

Ungmennastarf góðtemplarareglunnar hefur oft verið til mikillar fyrir-
myndar, enda má telja starfsemi barnastúknanna út um allt land brautryðj-
endaverk í mörgum tilfellum. Starfsemi barna- og unglinga stúkna byggist að
mestu leyti á áhugasömum gæzlumönnum, en reynslan sýnir, að þeim mönn-
um fækkar ár frá ári, sem gefa sig að slíkum sjálfboðastörfum. Barna- og
unglingastúkum fer því fækkandi og starfsemi sumra þeirra, sem enn eru
taldar lifandi, er harla lítið. Skýrslur um félaga góðtemplarareglunnar sýna
þó, að yfirgnæfandi meirihluti templara eru börn og unglingar.

Í þessu sambandi er ástæða til að taka fram, að góðtemplarareglan í heild
og mjög margir einstaklingar innan hennar leggja sig fram á þessu sviði.
Auk hins hefðbundna ungmenna star fs góðtemplarareglunnar, starfar 'félags-
skapur, sem nefnist "íslenzkir ungtemplarar" í nánum tengslum við regluna.

Á Akureyri hafa templarar gengizt fyrir æskulýðs- og tómstundastarfsemi,
sem heldur hefur dregizt saman, m. a. fyrir þær sakir, að æskulýðsráð bæj-
arins hefur tekið við sumum þeim verkefnum, sem Æskulýðsheimili templara
hafði með höndum. Raunar má gera ráð fyrir, að samdráttur sá, sem orðinn
er í sumu starfi góðtemplarareglunnar, stafi af því, að aðrir aðiljar, þar á
meðal opinberir aðiljar, hafi tekið að sér viðkomandi verkefni.

Samdráttur í starfi reglunnar.

Þegar litið er yfir sögu góðtemplarareglunnar í heild, dylst ekki, að at-
hafnir hennar voru á ýmsan hátt umfangsmeiri fyrr á tímum og áhrifamátt-
ur hennar meiri i þjóðlífinu. Astæðunnar er ekki sízt að leita til vaxandi al-
mennrar félagsstarfsemi í landinu og margvíslegra opinberra aðgerða í félags-
og menningarmálum. Þróunin hefur m.a. orðið sú, að æskulýðsstarf dreifist
á mörg félög og opinberar æskulýðsnefndir. Ekki er sami grundvöllur og áður
fyrir sérstakt framtak góðtemplarareglunnar um byggingu samkomuhúsa eftir
að félagsheimilasjóður tók til starfa og hin margvíslegu félög i byggðum og
bæjum stofnuðu til samvinnu um byggingu og rekstur félagsheimila. Sama er

að segja um skemmtistarfsemi. söng- og leiklistariðkanir o. fl. Það hlaut að
koma niður á alhliða starfsemi góðtemplarareglunnar inn á við og út á við,
þegar farið var að stofna sérstök félög í því skyni að halda uppi þess háttar
starfsemi. Eigi að síður er það staðreynd, að fjöldamörg menningarfélög og
líknarstot'nanir rekja uppruna sinn beint eða óbeint til góðtemplarareglunn-
ar, og halda enn ýmsum tengslum við regluna. Þessi þróun er engan veginn
óeðlileg og minnkandi starf góðtemplarareglunnar á ýmsum sviðum er enginn
áfellisdómur yfir henni eða þeim mönnum, sem þar eru i fyrirsvari mí. Góð-
templarareglan rekur enn margháttaða starfsemi inn á við og út á við. Verður
ekki annað séð en að hún sé yfirleitt til mikilla nytsemda, enda er góðtemplara-
reglan langfjölmennasti bindindisfélagsskapur í landinu og sá sem á lengsta
sögu að baki.

Nefndin .vill þó benda á, að endurmat stefnu, starfsaðferða og verkefna-
vals er yfirleitt nauðsyn öllum gömlum félagsskap, og er ekki ólíklegt, að það
eigi við um góðtemplararegluna.

Áfengisvarnanefnd kvenna í Reykjavík og Hafnarfirði.
Nefndin var stofnuð árið 1946. Er hún frjáls samtök 26 kvenfélaga Í

Reykjavík og Hafnarfirði. Eiga þau öll fulltrúa í nefndinni.
Nefndin starfar einkum að því að aðstoða einstaklinga og heimili, sem

háð eru ofdrykkju og óreglu.
Nefndin starfrækir skrifstofu í Reykjavík, sem opin er tvær stundir tvo

daga í viku. Frá því skrifstofan tók til starfa (1954) til áramóta 1964--65
hafa nefndinni borizt 448 beiðnir um ýmiss konar aðstoð. Árið 1964 lágu fyrir
42 hjálparbeiðnir og er það 11 færra en 1963.

Árið 1958 gerði nefndin tilraun til þess að reka skóla fyrir afvegaleiddar
stúlkur á aldrinum 12-15 ára að Hlaðgerðarkoti í Mosfellssveit. Tólf stúlkur
sóttu skólann. Starfaði skólinn aðeins hluta úr vetri, en varð að hætta starf-
semi sinni, þar eð yfirvöld töldu hann settan á óheppilegan stað, þ. e. of
nærri barnaheimiIinu í Reykjahlíð. En upp úr þessu starfi varð til svonefnd
Hjálparnefnd stúlkna, sem menntamálaráðherra skipaði árið 1959. Er for-
maður áfengisvarnanefndar kvenna í Reykjavik og Hafnarfirði, Guðlaug Narfa-
dóttir, einnig formaður hjálparnefndar stúlkna, og virðist um náið samstarf
þessara tveggja nefnda að ræða. Hjálparnefndin hefur síðan 1959 haft afskipti
af högum 19 stúlkna, sem komnar voru á glapstigu. 13 hefur hún komið til
vistar á stúlknaheimilum í Danmörku, en 6 á íslenzkum sveitaheimilum. A.
m. k. 12 þessara stúlkna hafa hætt óreglu og margar eru giftar og sinna vel
heimilum sínum. 6-7 stúlkur eru enn óreglusamar,

Bindindisfélag ökumanna.
Félagið stofnað 1953. Félagsmenn eru samtals 788. Starfar í 11 deildum

víða um land. Starfið í deildunum virðist heldur dauft, en ýmsir forystu-
menn þess í Reykjavík vinna að félagsstörfum af dugnaði.

Bindindisfélag ökumanna hefur beitt sér fyrir ýmsum athyglisverðum
málum, m. a. staðið að svonefndum umferðar- og bindindismálasýningum og
efnt til góðaksturskappmóta.

Félagið hafði meginforgöngu um stofnun vátryggingafélagsins Ábyrgð,
sniðið eftir erlendri (sænskri) fyrirmynd. Þá hefur félagið gefið út tímaritið
Umferð nær árlega og um skeið smáritið Brautin, sem var eins konar félags-
bréf.

B.F.Ö. hefur gert tillögur um nokkrar breytingar á umferðarlögum, sem
miða að þvi að gera fyrirmæli um ölvunarakstur strangari en nú er, lll. a. með
því að færa pro mille stigið niður úr 0,5 í 0,35.

Þá beitti B.F.Ö. sér fyrir útgáfu bókarinnar Maðurinn við stýrið eftir Ake
Carnelid árið 1964. Aðalþýðandi bókarinnar var dr. Símon Jóh. Ágústsson,
Hafsteinn Guðmundsson, prentsmiðjustjóri, gaf bókina út og Slysavarnafélag
Islands veitti styrk til útgáfunnar. Bók þessi er sænsk að uppruna, en hefur
verið þýdd á nokkur tungumál.

B.F.Ö. hefur leitazt við að kynna hin svonefndu óáfengu vín hér á landi
og stofnaði í því sambandi til innflutningsfyrirtækis, sem ekki heppnaðist,
enda tóku aðrir innflytjendur að sér að flytja inn slíka vöru, og er hún fáan-
leg í mörgum matvöruverzlunum. B.F.Ö. lítur svo á, að notkun óáfengra vína
muni draga úr löngun manna til þess að hafa áfengi um hönd í veizlum og
samkvæmum.

B.F.Ö. naut um skeið styrks frá sænska vátryggingafélaginu Ansvar, en
eigi lengur. Hin síðari ár hefur opinber styrkur verið um 35 þús. að meðaltali
á ári, þ. e. frá Áfengisvarnaráði, Reykjavíkurbæ og Slysavarnafélagi Ís-
lands.

Bindindisfélag ísl. kennara.

Formaður Sigurður Gunnarsson, skólastjóri, Álfheimum 66, Reykjavík.
Félagið stofnað 1953. Félagar nú um 80. Í lögum félagsins segir, að til-

gangur þess sé að vinna að heilbrigðu þjóðaruppeldi á grundvelli bindindis-
semi í öllum stéttum þjóðfélagsins. Tilgangi sínum hyggst félagið ná með auk-
inni skipulagðri bindindisfræðslu og bindindisuppeldi í skólum landsins, með
námskeiðum og útgáfu fræðslurita, með útgáfu tímnrits eða blaðs, þegar
ástæður leyfa, með því að safna sem flestum kennurum landsins, er aðhyll-
ast bindindi, í B.l.K.

Þótt félag þetta sé lítið, virðist það hafa verið mjög athafnasamt. Hefur
það einkum lagt sig eftir því að framkvæmd verði lagaskylda um bindindis-
fræðslu í skólum. Má í því sambandi nefna, að félagið hefur efnt til fræðslu-
námskeiðs fyrir kennara og aðra áhugamenn um bindindisfræðslu í skólum.
Merkasti þátturinn í starfsemi félagsins mun þó vera frumkvæði þess um þýð-
ingu og útgáfu bókarinnar HVAÐ UNGUR NEMUR, sem út kom hjá áfengis-
varnarráði árið 1957. Bókin er stutt kennslubók, ætluð til fræðslu um áhrif
áfengis og tóbaks. Má segja, að hún sé eina bókin sinnar tegundar, sem sam-
in hefur verið til notkunar í skyldunámsskólum. Hannes J. Magnússon, fyrrv.
skólastjóri á Akureyri, þýddi og staðfærði. Teikningar gerði Stefán Jónsson.
Í sambandi við bók þessa hefur félagið einnig gefið út vinnubók, Þá hefur
Bindindisfélag ísl. kennara gefið út ýmis smárit, fræðslurit fyrir unglinga, og
sent það ókeypis vissum aldursflokkum á unglinga- og gagnfræðastigi. Fé-
lagið hefur nokkrum sinnum efnt til ritgerðasamkeppni i skólum um áfeng-
isvandamálið og styrkt nokkra kennara til utanferða í sambandi við fræðslu
um bindindismál. Um nokkurra ára skeið gaf félagið út blaðið Magna og
var það sent öllum starfandi kennurum og fleirum. Núverandi formaður Sig-
urður Gunnarsson, sem er kennari við Kennaraskóla Íslands, vinnur mjög að
því innan Kennaraskólans að efla áhuga verðandi kennara á bindindisfræðslu.
Þá er og kunnugt, að hann hefur lagt á sig mikið starf með fyrirlestrum i
gagnfræðaskólum i Reykjavik og nágrenni.

Afengisvarnaráð styrkir starfsemi félagsins með kr. 15 þús. á ári.

Landssambandið gegn áfengisbölinu.
Sambandið var stofnað árið 1958 og eru aðildarfélög 26 talsins: Alþýðu-

samband íslands, Áfengisvarnaráð, Afengisvarnanefnd kvenna í Reykjavík
og Hafnarfirði, Bandalag isl. skáta, Bindindisfélag kennara, Bíndfndísfélag
presta, Bindindisfélag ökumanna, Félag menntaskólakennara. Hjálpræðisherinn
á Íslandi, Hvítabandið, íþróttasamband íslands, Íslenzkir ungtemplarar, Kristi-

legt félag ungra kvenna, Kvenfélagasamband Islands, Kvenréttindafélag íslands,
Landssamband framhaldsskólakennara, Landssamband KFUM, Náttúrulækn-
ingafélag Islands, Prestafélag íslands, Samband bindindisfélaga í skólum, Sam
band ísl. barnakennara, Samband ísl. kristniboðsfélaga, s.n. Aðventistar á Is-
landi, Slysavarnafélag íslands, Stórstúka íslands 1.0.G.T., Ungmennafélög ís-
lands.

Landssambandið hefur stuðlað að flutningi 20 útvarpserinda um áfengis-
mál. Haft Þingvallafund og efnt til ráðstefnu um áfengisvandamálið í sam-
vinnu við dóms- og kirkjumálaráðuneytið (1964). Landssambandið stendur að
föstum bindindisdegi árlega á haustin og hefur komið upp sérstökum glugga-
sýningum í Reykjavík til þess að vekja athygli um skaðsemi áfengis.

Áfengisvarnaráð.
(Þessi kafli er orðrétt greinargerð frá áfengisvarnaráði).

VIII. kafli áfengislaga nr. 58 24. apríl 1954 fjallar um áfengisvarnir. Það
er ákvæði um að stofna skuli embætti áfengisvarnaráðunautar og áfengisvarna-
ráð, svo og um áfengisvarnanefndir. Í samræmi við lögin hafa svo verið settar
reglugerðir bæði um áfengisvarnaráð og áfengisvarnanefndir. Nefndirnar skulu
vera i öllum hreppum og kaupstöðum, og eru nú 227 að tölu, en nefndamenn
samtals um 740. Formenn nefndanna eru skipaðir af ráðherra eftir tilnefn-
ingu áfengisvarnaráðs.

Afengisvarnaráð skipa fimm menn. Fjórir eru kosnir af Alþingi en áfeng-
isvarnaráðunautur er sjálfkjörinn formaður ráðsins og veitir jafnframt for-
stöðu skrifstofu þess.

Markmið ráðsins og verksvið er ákveðið í 28. gr. laganna, m. a. þannig:
"Afengisvarnaráð fer með yfirstjórn allra áfengisvarna í landinu. Það skal

stuðla að bindindissemi, vinna gegn neyzlu áfengra drykkja og reyna í sam-
ráði við ríkisstjórn, áfengisvarnanefndir og bindindissamtök að afstýra skað-
legum áhrifum áfengisneyzlu".

Enn fremur ber áfengisvarnaráði að samræma störf áfengisvarnanefnd-
anna, leiðbeina þeim í störfum og aðstoða í hvívetna, veita hlutlausar upplýs-
ingar um áfengis- og bindindismál til blaða og annarra aðila, er þess óska, o. fl.

Eins og 28. gr. áfengislaganna (sbr. og 3. gr. reglugerðar um áfengisvarna-
nefndir) ber með sér, er starf áfengisvarnaráðs fyrst og fremst félagslegt
starf, og innan þess ramma starfar það að áfengisvörnum.

Fé til starfsemi sinnar fær ráðið samkvæmt fjárlögum hverju sinni, en
fjárhagsáætlun ráðsins skal árlega hljóta samþykki dómsmálaráðuneytisins, og
reikningar þess eru endurskoðaðir af ríkisendurskoðuninni.

Ráðið hefur haldið samtals 154 bókaða fundi fyrstu 11 árin, sem það hefur
starfað, eða til 1. maí 1965. Auk þess hafa verið kosnar undirnefndir til þess
að vinna að einstökum málum, og ráðsmenn haft samráð utan funda um af-
greiðslu annarra.

Skrifstofa ráðsins annast meðferð og framkvæmd mála samkvæmt funda-
gerðabók og samþykktum ráðsins, auk þess sem fjöldi annarra mála er af-
greiddur frá skrifstofunni beint. Er þar um að ræða margvíslega fyrirgreiðslu
og upplýsingar vegna einstaklinga, blaða og stj órnarráðsins, svo og til erlendra
aðilja, er þess óska.

A árinu 1964 voru send frá skrifstofu ráðsins samtals 1723 bréf, 1224 fjöl-
rituð, 455 vélrituð eða hand skrifuð, og 44 bréf til útlanda.

Sama ár voru aðkomin innlend bréf 55 og erlend 34, samtals 89 bréf.
Arsskýrslur áfengisvarnanefndanna, 227 að tölu, eru ekki skráðar sem að-
komin bréf.

Þá hefur áfengisvarnaráð haft frá upphafi all nána samvinnu við hlið-
stæðar stofnanir á Norðurlöndunum öllum og við Alheimssambandið gegn

áfengisbölinu, sem hefur skrifstofu í Lausanne í Sviss, og veitir margháttaðar
upplýsingar um áfengisvandamálið víða um lönd og álfur. Enn fremur hefur
ráðið samband við ýmis bindindissamtök og vísindastofnanir á sviði áfengis-
vandamálsins bæði í Bandaríkjunum og Kanada.

Megintilgangur ráðsins er fólginn í því að stuðla að bindindissemi þjóðar-
innar, enda er bindindið eina fullkomna vörnin gegn áfengisbölinu. Í þvi
starfi eru áfengisvarnanefndirnar eins konar útverðir áfengisvarnaráðs um land
allt. Hefur þeim verið skipað niður í félagsbundin samtök, eitt félag fyrir sýslu,
eða þegar betur hentar fyrir ákveðin svæði. Nefndirnar starfa undir yfirstjórn
ráðsins og senda því um hver áramót skýrslu um ástand og horfur i bindindís-
og áfengismálum hver í sínu umdæmi. Gefa skýrslur þessar, svo langt sem þær
ná, all-glöggt yfirlit um áfengisvandamálið hér á landi og er þar að fá ýmsan
fróðleik.

- FélÖg áfengisvarnanefndanna halda aðalfund árlega, og mætir erindreki
ráðsins því nær undantekningalaust á þeim. Flytur hann þar erindi um áfeng-
isvarnir og skýrir frá reynslu og nýjungum í starfi bæði hér á landi og er-
lendis. Þá bendir erindrekinn á ýmis verkefni nefndanna, svo sem stuðning við
bindindissamtök, aukna bindindisfræðslu, eftirlit með löggæzlu og tollgæzlu,
aðstoð við drykkjumenn o. s. frv., og veitir fræðslu og hvatningu í starfinu
yfirleitt.

Þegar haft er í huga, að fulltrúar nefndanna eru valdir menn, konur og
karlar, og margt forustumanna byggðarlaganna í þeim hópi, má með nokkrum
sanni segja, að þessir fundir séu eins konar fræðslunámsskeið í smáum stil.

Félög áfengisvarnanefnda áttu frumkvæði að því, að settar væru reglugerð-
ir um lögreglueftirlit á skemmtisamkomum utan kaupstaðanna. Hafa slikar
reglugerðir nú verið staðfestar í flestum sýslum landsins.

Þá hafa nefndirnar með atfylgi félaganna og ráðsins beitt sér fyrir þvi að
haldin væru. svonefnd skólamót, en þau hafa nú verið haldin með góðum ár-
angri um land allt. Venjulega standa tvö eða fleiri skólahverfi að hverju móti,
og sækja þau kennarar viðkomandi skóla og skólabörn. Læknir er fenginn, ef
unnt er, til að tala til barnanna um áfengi og tóbak, og ýmislegt fleira fer þar
fram. Auk þess fá þau sér hressingu. Það hefur sýnt sig, að þessi mót verða
börnunum minnisstæð, og sums staðar eru þau orðin fastur liður í skólastarf-
inu árlega. -

Afengisvarnaráð hefur frá upphafi haft erindreka i þjónustu sinni, en þó
aðeins nokkra mánuði á ári fyrstu árin. Frá því 1959 hefur erindrekinn verið
fastráðinn, og á þessu ári var unnt vegna aukins framlags til ráðsins að ráða
annan erindreka, svo að þeir eru nú tveir. Þá hefur ráðið haft í þjónustu sinni
nokkra erindreka, er starfað hafa og starfa enn stuttan tíma árlega, og þá að
sérstökum verkefnum eða á ákveðnum svæðum. Þegar erindrekarnir eru orðnir
tveir, getur verið um nokkra verkaskiptingu að ræða, þannig að starf þeirra
kemur væntanlega að betri notum. En starf erindreka er fólgið i því að veita
áfengisvarnanefndum og félögum þeirra leiðbeiningar og hvatningu i starfi,
heimsækja skóla, efla samtök bindindisfélaga, halda samkomur o. s. frv. Hér
er raunar um svo mikið og margþætt starf að ræða, að það verður seint rækt,
svo fullnægjandi megi teljast, og til þess þarf hæfa menn og meiri liðsafla en
nú.

Fjarri fer því, að tveir menn geti sinnt öllum þeim verkefnum, sem æski-
legt væri, og gera þyrfti. Þess verður að vænta, að fyrr en síðar skapist mögu-
leikar til að ráða erindreka, sem hafi eftirlit með þvi, i samvinnu við
fræðslumálastjórnina, að lögum og reglugerð um bindindisfræðslu í skólum
sé framfylgt.

17



Það starf þarf að skipuleggja og auka stórlega, þannig að það taki ekki
aðeins til eins bekkjar í barnaskólastíginu, heldur einnig til framhaldsskól-
anna. -

Bindindisfræðsla og almenn upplýsingastarfsemi er ef til vill mikilvæg-
asti þáttur áfengisvarna og bindindisstarfa. Að þeim málum hefur ráðið starf-
að undanfarin ár eftir því, sem aðstæður hafa leyft. Gefnir hafa verið út all-
margir bæklingar og rit um bindindismál og áfengismál, sem dreift hefur
verið eftir því, sem við á, í framhaldsskóla og elzta bekk barnaskólanna. svo og
sent ýmsum einstaklingum. Þá á ráðið þegar 20 fræðslukvikmyndir um áfeng-
isvandamálið og tóbak. Myndir þessar eru sýndar um land allt. Árið 1964
samtals 115 sinnum og voru áhorfendur um 15000 að tölu eða að meðaltali
nálægt 130 á hverri sýningu.

Oftast eru þessar myndir sýndar í skólum og á skólamótum, en einnig á
öðrum samkomum. Erindrekarnir hafa jafnan kvikmyndir með sér á ferðum
sínum, en auk þess lánar ráðið myndir sínar víða um land, einkum áfengis-
varnanefndum.

1 ársskýrslum áfengisvarnanefnda 1964 kemur í ljós, að 156 nefndir (af
227) hafa á einhvern hátt stuðlað að bindindisfræðslu t. d. í skólum og á skóla-
mótum, með erindaflutningi og kvikmyndasýningum.

Þá hafa bíndíndistélög, sem styrks njóta frá ráðinu, gefið út blöð, bækur
og rit. Má þar einkum nefna Bindindisfélaga kennara, Bindindisfélag ökumanna
og Samband bindindisfélaga í skólum.

Loks hefur ráðið iðulega sent fyrirlesara í skóla og á samkomur, þar á
meðal lækna, auk þess sem erindrekarnir koma þangað á ferðum sínum, flytja
erindi og sýn.a fræðslukvikmyndir .

Áfengisvarnaráð leggur á það áherzlu að sameina öll bindindisöfl í land-
inu til markvissrar baráttu gegn áfengisbölinu. í þeim tilgangi beitti það sér fyr-
ir stofnun Landssambandsins gegn áfengisbölinu og var það stofnað þegar
haustið 1955. Samtals teljast nú til sambandsins 27 félög og félagasambönd,
þar á meðal flest fjölmennustu sambönd landsins, svo sem Alþýðusamband ís-
lands, Íþróttasamband Islands, U.M.F.t., kennarasamböndin og Kvenfélagasam-
band Islands.

Fyrsti formaður Landssambandsins var Magnús Jónsson, núverandi ráð-
herra. Síðan hafa gegnt því starfi þeir Björn Magnússon prófessor, og Pétur
Sigurðsson ritstjóri. Landssambandið hefur haft góða samvinnu við aðildarfélög
sin og notið frá þeim aðstoðar og styrks, þegar um hefur verið beðið. Hefur
Landssambandið gert margt til gagns þessum málum. Vorið 1964 efndi það t.
d. til ráðstefnu um áfengisvandamálið í samvinnu við dómsmálaráðuneytið, og
þótti hún gefa góða raun. Starf Landssambandsins hefur annars einkum verið
með ýmsum hætti fræðslu- og upplýsingastarf. Það hefur stofnað til náms skeiða
um bindindis- og áfengismál, haldið bindindisviku og gengizt fyrir almennum bind-
indisdegi. Enn fremur hefur Landssambandið fengið allmörg erindi flutt í útvarp.

Afengisvarnaráð veitir ár hvert nokkrum bindindisfélögum og fleiri aðilj-
um, er vinna að bindindismálum, styrk til starfsemi þeirra. Framlag þetta kem-
ur auðvitað í góðar þarfir, þótt allt of naumt sé skorið, þegar haft er i huga, að
öflug bindindisstarfsemi verður ekki framkvæmd á þessum tímum, nema ríflegt
fjármagn komi til. Fyrir þeirri staðreynd verðum við að beygja okkur í nú-
tímaþjóðfélagi.

Þá hefur ráðið enn fremur stutt nokkuð fjárhagslega tómstundastarfsemi
unglinga, en viða eru bindindisfélög aðiljar að þeirri starfsemi.

Drykkjumannahæli og aðrar stofnandi fyrir drykkjusjúkt fólk eru utan
við verksvið ráðsins, svo og meðferð og lækning drykkjusjúklinga. Það er hins
vegar í verkahring áfengisvarnanefndanna að gera það, sem unnt er til þess
að bjarga heimilum drykkjumanna og vernda fjölskyldur þeirra. Margar nefnd-
ir, einkum í kaupstöðum, hafa árlega veitt drykkjumönnum mikilsverða hjálp
í vandamálum þeirra. En nefndirnar eru yfirleitt fjárvana og skortir vald, svo
að starf þeirra hlýtur einkum að vera fólgið í viðtölum, ráðleggingum, uppörv-
un og hvatningu. Reynslan sýnir, að þetta starf kemur oft að góðu gagni.

A.A.-samtökin.
I. Agrip af starfsemi A.A.-samtakanna á Hverfisgötu 116.

Arið 1965 ráku A.A.-samtökin félagsheimili að Hverfisgötu 116, Reykja-
vík. Þar voru meðal annars haldnir 157 A.A.-fundir og á þeim mættu 2948
félagar. Ekki liggja fyrir tölur um árangur þessarar starfsemi, en óhætt er að
fullyrða að allverulegur hópur þessa fólks hefur náð þeim bata, að áfengi er
því nú ekkert vandamál lengur. Stærsti hópurinn getur nú auðveldlega séð sér
og sínum farborða, og haldið atvinnu sinni, með sóma, þó e. t. v. enn gefi
öðru hvoru á bátinn. Svo eru þó nokkrir, sem komið hafa mjög sjaldan á fundi,
e. t. v. einu sinni eða tvisvar og hafa ekki borið gæfu til að vera tilbúnir að
hefja raunhæfar tilraunir til að ná sér út úr öngþveítínu,
Upplýsingaþjónusta "

1. október 1965 tóku nokkrir A.A.-menn að sér að vera til viðtals og svara
í síma 1 klst. á dag, kl. 18.00 til 19.00. Alls konar fyrirspurnum var svarað og
ýmsir komu til viðtals á skrifstofuna á þessum tíma, einnig fóru félagar til við-
tals í heimahús.

Mánudagsdeild A.A.-samtakanna hélt 52 fundi á árinu, meðal fundarsókn
var 8 manns, nýir félagar voru 4 og 13 gestir sóttu fundi deildarinnar. Virkir
félagar eru 13, samtals mættu á fundunum 416 manns.

Reykjavíkurdeild A.A.-samtakanna hélt 52 fundi á árinu. Meðal fundarsókn
var 12 manns, nýir félagar voru 19 og 17 gestir sóttu fundi deildarinnar. Virkir
félagar eru 43. Alls sóttu fundi á árinu 630 manns.

II. deild A.A.-samtakanna hélt 53 fundi á árinu. Meðal fundarsókn var 36
manns, nýir félagar voru 94 og 12 gestir sóttu fundi deildarinnar. Virkir félag-
ar eru 232. Alls sóttu fundi á árinu 1908 manns.

Nokkrir félagar tóku að sér að sjá um félagsvist á sunnudagskvöldum.
Spilað var 12 kvöld og var aðsókn þó nokkur.

Ungtemplarafélaginu HRÖNN var veitt húsaskjól og hélt það samtals 48
tómstunda- og skemmtikvöld og fundi Í félagsheimilinu.

Geta má þess i sambandi við þetta ágrip, að 5 menn í Vestmannaeyjum
stofnuðu A.A.-deild þar á staðnum, nú á árinu með aðstoð varaformanns Fram-
kvæmdanefndarinnar, og hefur sú deild haldið 24 fundi á árinu.

Húsnæðið að Hverfisgötu 116 hefur verið notað þannig:
Mánudaga: Mánudagsdeild.
Þriðjudaga: Ungtemplarafélaglð Hrönn.
Miðvikudaga: Reykjavíkurdeild.
Fimmtudaga : Fundir framkvæmdanefndar o. fl.
Föstudaga: II. deild A.A.-samtakanna.
Laugardaga (oftast engin starfsemi).
Sunnudaga: Félagsvist.

Alla virka daga upplýsingaþjónusta kl. 18.00 til 19.00.

(Frá A.A.-samtökunum).

ll. Vistheimilið í Viðinesi. 1965.
Starfsemi hælisins fór fram með sama hætti og undanfarin ár. Vistheim-

Hið hefur rúm fyrir 15 vistmenn og var full skipað í þau hvern dag ársins.
Þar var tekið á móti 44 sjúklingum og voru dvalardagar þeirra 5611.

Dvalartími vístmanna hefur verið sem hér segir:
1 vika . . . . . . . . . . . . . . 1 vistm. 17 vikur .
2 vikur . . . . . . . . . . . . .. 1 19 .
3 2 20 .
4 1 21 .
7 2 22 .
8 2 25 .
9 . 1 26 .

10 . . . .. .. .. .. 1 30 .
11 . 4 32 .
12 , 4 39 .
13 2 50 .
14 .. 2 52 " .
15 1

2 vistm.
2
1
2
1
1
4
1
3
1
1
1

Samtals 44 vistmenn.

Aldur vistmanna var þessi:
2 vistmenn
2
2
6
6
9

ára 51-55 ára
56-60
61-65
66-70
71-75
76-80

4 vistmenn
2
5
2
3
1 vistmaður

20---25
26-30
31-35
36-40
41-45
46-50

-------------------------

Samtals 44 vistmenn.

Vistmenn hafa talið sig til eftirfarandi atvinnu stétta :
Sjómenn 11
Verkamenn 11
Iðnaðarmenn . . . . . . . . . . . . . . . . . . . . . . . . . . . . . . . . . . . . . . . . . . . . .. 11
Verzlunarmenn .. , .. 5
Bifreiðarstjóri 1
Öryrkjar 3
Aðrar stéttir 2

Af þeim 44 vistmönnum, sem í Víðines komu á árinu, voru menn m. a. frá
eftirtöldum stöðum utan Reykjavíkur: Akureyri, Akranesi, Hafnarfirði, Kópa-
vogi, Keflavik, Garðahreppi, Rangárvallasýslu og Árnessýslu.

Meðal dvalartími vistmanna: 127,5 dagur. Nýting 100% +.
Við athugun á heimilisfangi, sem vistmenn hafa gefið upp við komu sína á

vistheimilið, kemur í ljós, að ýmsir þeirra hafa fengið leyfi, eða á annan hátt lát-
ið skrásetja sig á heimilum, sem eru í raun og veru ekki samastaður þeirra, og
eru því. af þeim ástæðum, heimilislausir. Þetta ástand nær til 17 vistmanna
af þeim 44, sem á vistheimilinu dvöldu á árinu 1965.

(Frá A.A.-samtökunum).

Samband bindindisfélaga í skólum.

S.B.S. var stofnað í Reykjavik 16. marz 1932. Aðalhvatamaður að stofnun
þess var Pálmi Hannesson, þáverandi rektor Menntaskólans í Reykjavik. Áður

en S.B.S. var stofnað voru til í skólum Reykjavíkur og nágrennis bindindis-
félög, er störfuðu eingöngu innan hvers skóla og höfðu ekkert samstarf sin i
milli. Það var Menntaskólinn í Reykjavík, sem fékk hugmyndina um stofnun
S.B.S. og kom henni í verk. Fyrsta þingið var svo haldið i nóv. 1932. Samband-
ið hafði því hlutverki að gegna að ná saman undir sitt merki öllum bindindis-
mönnum, sem i skólum voru og hvetja aðra til að vera bindindissamir.

Nú bregður svo við, að öll gögn S.B.S. til ársins 1958 finnast ekki i þeim
gögnum, sem sambandið hefur undir höndum. Vitum við i stjórn sambandsins
ekki, hvar þau gögn eru niður komin. Hins vegar erum við að reyna að ná sam-
an gögnum, sem eru i eigu einstakra manna. Við eigum formannatal frá upp-
hafi. Við gerum ekki ráð fyrir, að þessari söfnun ljúki fyrr en á sumri kom-
anda (1966), þannig að ekki er hægt að rekja sögu S.B.S. eins og er.

Þegar litið er á lög sambandsins kemur i ljós, hvert markmið þess er. Það
er að reyna að hafa áhrif á skólaæskuna og hvetja hana til að vera bindindis söm.
Þessu markmiði á að ná með því að gefa út blaðið "Hvöt", sem hefur komið
út í 24 árgöngum, síðast 1963. Á þessu tímabili hefur einnig verið gefið út blað-
ið "Skólablaðið" i tveim eða þrem árgöngum, öllum fyrir árið 1958. Enn fremur
hefur S.B.&.gefið út smárit um áfengi og tóbak. Nú sem stendur er einn slikur
bæklingur í prentun. Öllum þessum blöðum og ritum hefur verið dreift i skólum.

S.B.S. stóð fyrir íþróttamótum milli skóla um áraröð. Íþróttasamtökin tóku
mótin af S.B.S. og lognaðist þessi starfsemi út af að mestu leyti.

Stefna síðustu stjórnar og þessarar eru mjög svipaðar. Þegar síðasta
stjórn tók við, reyndi hún að breyta starfsemi sambandsins til hins betra. Í

stað þess að gefa út Hvöt er nú lögð áherzla á að gefa út smárit, sem eru fyrst og
fremst til fræðslu. Nú hefur S.B.S. tekið upp mjög aukna samvinnu við Áfengis-
varnaráð ríkisins og getur sambandið útvegað skólum kvikmyndir og rit þau, er
Áfengisvarnaráð gefur út.

S.B.S. hefur gert 1. febrúar að baráttudegi sínum. Þann dag sendir það menn
út af örkinni til að halda fyrirlestra í þeim skólum, sem það nær til. Urðu skól-
arnir 12 á þessu ári. Auk þessa hefur S.B.S. fengið dagskrá í Ríkisútvarpinu að
kvöldi hins 1. febrúar.

S.B.S. er aðili að Æskulýðssambandi Íslands og Landssambandinu gegn
áfengisbölinu og reynir að taka þátt í þeirra starfsemi eftir þvi, sem tímí og
geta leyfir.

AðalbaráUumál síðustu stjórna hefur verið það, að fá skipaðan námsstjóra
um bindindisfræðslu. Stjórn S.B.S. heldur því fram, að fræðsla i skólum um
bindindismál sé mjög ófullkomin og vanrækt að miklu leyti. Markmiðið með að
fá námsstjóra er, að hann sjái um að gildandi lögum um fræðslu sé framfylgt.
Enn fremur kemur það í hans verkahring að skipuleggja fræðsluna. Leggur
S.B.S. áherzlu á, að fræðsla sé mikilvirkasta meðalið gegn áfengisnautn og auð-
veldast er að ná til æskufólksins, þegar það er í skóla. Önnur mál eru þau, að
fá tóbaksauglýsingar bannaðar hið fyrsta og refsingu fyrir ölvun við akstur
verði þyngd verulega.

Þess skal og getið að í S.B.S. eru 11 skólar.
(Frá S.B.S.)

5. kafli.
ÁSTAND Í ÁFENGISMÁLUMHÉR Á LANDI

I. Áfengissala og neyzla á mann.

Til þess að gera sér grein fyrir ástandi áfengismálanna verður fyrst fyrir
að athuga skýrslur um áfengissölu i landinu og það, hversu neyzlan sé mikil á
mann. Um þetta hafa nefndinni borizt upplýsingar frá Áfengis- og tóbaksverzlun
ríkisins, sem hefur einkasölu á áfengi í landinu samkvæmt lögum. Um fjölda

~in~~itingahlí-s~-'og vínstúkna er fyrst 0:; fremst stuðzt við upplýsingar eftirlits-
manna með vínveitingastöðum.

Þegar skýrsla þessi er samin rekur Áfengis- og tóbaksverzlun ríkisins 3
áfengisútsölur í Reykjavík og 4 í kaupstöðum utan Reykjavíkur, þ. e. á Akureyri,
Siglufirði, Seyðisfirði og Ísafirði. Vínveitingahús, sem hafa almenn vínveitinga-
leyfi, eru aðeins rekin í Reykjavík og á Akureyri. Alls hafa 11 veitingahús í
Reykjavík vínveitingastarfsemi með samtals 21 vínstúku. Eru veitingahús þessi
mjög mismunandi að stærð, og er hið sama að segja um vínstúkurnar. Stærstu
vínstúkurnar rúma nokkuð á annað hundrað manns í sæti. Alls er í veitingahús-
um þessum, í sölum og vínstúkum. rúm fyrir nær 3600 gesti. A Akureyri hafa tvö
veitingahús vínveitingaleyfi, og eru bæði búin vínstúkum.

Samkvæmt upplýsingum Afengis- og tóbaksverzlunar ríkisins hefur áfengis-
neyzla pr. mann verið sem hér segir á árabilinu 1935-1965:
1935 0,898 lítrar 1951. . . . . . . . . . . . . . . . . . . . .. 1.414 litrar
1936 0,900 1952 1,345
1937 0,950 1953 1,470
1938 0,835 1954 1,574
1939 0,820 1955 1,466
1940 0,810 1956 1,296
1941 0,563 1957 1,689
1942 0,628 1958 1,785
1943 1,329 1959 1,904
1944 1,574 1960 1,713
1945 1,686 1961 1,616
1946 2,009 1962 1,825
1947 1,940 1963 1,936
1948 1,888 1964 1,970
1949 1,618 1965 2,070
1950 1,471

Eins og tölur þessar sýna hefur áfengisneyzla þjóðarinnar vaxið mjog mik-
ið síðan bannlögin voru að fullu afnumin 1935. Hins vegar benda þessar töl-
ur ekki til mikillar áfengisneyzlu Íslendinga sé miðað við tölur úr öðrum
löndum, og má að líkindum rekja það til þess, að hér er ekki leyfð sala áfengs
öls.

Afengisneyzla á Norðurlöndum hefur verið sem hér segir á árabilinu
1960-1964 að báðum meðtöldum:

1960 19tH 1962 1963 1964
Danmörk .................... 4,00 4,33 4,31 4,51 4,99
Finnland .................... 2,0(} 2,01 2,11 2,17 2,21
Noregur .................... 2,43 2,64 2,61 2,70 2,65
Svíþjóð .................... 3,70 3,94 4,04 4,01 4,27

A tímabilinu 1935-1939 var árleg aukning áfengisneyzlunnar á mann hér
á landi að meðaltali 0,881%, á tímabilinu 1940-1944 0,981%, 1945-1949 1,828%,
1950-1954 1,453%, 1955-1959 1,628% og 1960--1964 1,812%. Leiða má athygli
að þvi, að áfengisneyzlan er langminnst árin 1941 og 1942, en þá var áfengis-
skömmtun í gildi.

II. Úr skýrslum áfengisvarnanefnda.
Í fórum Afengisvarnaráðs eru fyrirliggjandi skýrslur áfengisvarnanefnda úr

flestum sveitarfélögum landsins, um 8--10 ára skeið. Í skýrslum þessum er að
finna margan fróðleik um ástand áfengismálanna í landinu og væri ástæða til
að kanna skýrslur þessar betur, en gert hefur verið, og birta um það álit og
niðurstöður. Hins vegar er ekkert áhlaupaverk að vinna slíkt svo að vel sé.

Áfengismálanefnd hefur kynnt sér allrækilega skýrslur áfengisvarnanefnd-
anna fyrir árið 1963, en það voru yngstu skýrslurnar, sem nefndinni voru tiltæk-
ar, eins og á stóð. Skýrslur fyrir árið 1964 eru nú einnig fyrir hendi.

Samkvæmt þessum skýrslum (1963) er áfengisástandið i landinu nokkuð
mismunandi eftir byggðarlögum, en einkum eftir því, hvort um er að ræða sveitir
eða kaupstaði og þorp. Í sveitum virðist samkvæmt þessu almennt ekki um veru-
legt "áfengisvandamál" að ræða. Í 172 hreppum er almenna ástandinu lýst þann-
ig, að það sé "ágætt", "gott" eða "sæmilegt". Í aðeins 4 hreppum er talað um,
að "slæmt" almennt ástand sé í áfengismálum.

Sveitir.
Áfengisnotkun í sveitum virðist aðallega bundin við viss tækifæri, t. d.

réttir og samkomur ýmsar, m. a. afmæli. Í 48 hreppum er talað um, að ástand á
samkomum sé slæmt eða misgott vegna drykkjuskapar og er aðkomufólki oft
um kennt, en gjarnan fram tekið, að innansveitarsamkomur fari vel fram. Í yfir-
gnæfandi meiri hluta hreppanna er talað um, að allar samkomur fari vel fram
og að drykkjuskaparástand sé gott eða ágætt á samkomunum, þ. e. litil eða
engin vinneyzla.

Sem svör við þeirri spurningu, hvernig áfengismálaástandið sé miðað við
fyrri ár, er yfirleitt talað um óbreytt eða svipað ástand. Í aðeins 4 hreppum er
talað um verra ástand, en í 29 hreppum er ástandið talið betra. Er þá oft tekið
fram, að þakka megi það aukinni og bættri löggæzlu. Er ástæða til að gefa þessu
atriði sérstakan gaum. Grunur eða vissa um leynivínsölu er í 9 hreppum, brugg
er talið í 7 hreppum og grunur um smygl úr skipum í 3 sjávarhreppum.

Kauptún og þorp.
Í 36 kauptúnum og þorpum er almennu ástandi í áfengismálum lýst svo,

að í 26 er það talið "gott" eða "sæmilegt", í 5 "ekki gott" eða "misgott", i 1
"vont", en úr 4 eru svör óljós eða engin. Ástandi í áfengismálum á samkomum
er lýst þannig, að í 15 er það talið .,gott" eða "sæmilegt", i 17 "ekki gott" eða
"misgott", í 1 "vont", en úr 3 er ekki upplýsingar að fá.

Astandinu miðað við fyrri ár er lýst þannig, að í 9 er það talið "betra", i 18
er það talið "svipað" eða "óvíst um samanburð", í 6 "verra" og úr 3 eru ekki
upplýsingar um þetta atriði.

A 8 stöðum er talað um, að víst sé um áfengissmygl og auk þess grunur á
4, þó ekki sé það sannað. Leynivínsala er talin á 4 stöðum og grunur um leyni-
vinsölu á 5 stöðum. Talið er bruggað á 2 stöðum, og grunur er um brugg á 1
stað að auki. Á nokkrum stöðum er þess getið, að drykkjuskapur ungmenna fari
í vöxt, t. d. á samkomum, en á öðrum stöðum er talað um minni drykkjuskap ung-
menna. Eins og fyrr er getið í sambandi við sveitahreppana, má ráða, að ástand
í áfengismálum á samkomum fari mjög eftir löggæzlu. Eins og síðar verður nán-
ar að vikið, er drykkjuskapur mikill í verstöðvum, og þarfnast það mál sér-
stakrar athugunar og úrbóta. Hvað smygl snertir, verður aldrei nógsamlega brýnt
fyrir tollgæzlumönnum, að hafa vakandi eftirlit með skipakomum frá útlöndum.

Kaupstaðir.
Um er að ræða 13 staði. Almennu ástandi í áfengismálum er þannig lýst, að

á 5 er ástandið talið "gott" eða "sæmilegt", á 5 stöðum er það talið "ekki gott"
eða "misgott", á 1 "vont", en upplýsingar eru ekki fyrir hendi úr 2.

Ástandi í áfengismálum á samkomum er lýst svo, að á 2 er það talið "gott"
eða "sæmilegt", á 7 stöðum "ekki gott" eða "misgott", en upplýsingar vantar úr 4.

Ástandinu miðað við fyrri ár er lýst þannig, að í 6 kaupstöðum er það talið
"betra", í 5 "svipað" eða "óvíst um samanburð", Í 1 "verra". Upplýsingar vantar
um þetta atriði úr 1 kaupstað.

Víst er áfengis smygl talið Í 2 kaupstöðum og grunur er um smygl í 4. Leyni-
vinsala er talin vís Í 6 og grunur í 1. Grunur ef um eitthvert brugg í 3 kaupstöð-
um, en ekki talið fullvíst. Í tveimur kaupstöðum er talið og fram tekið, að drykkju-
skapur ungmenna fari í vöxt. A Seyðisfirði er talað um slæmt ástand í áfengis-
málum á síldartíma, og ber það allt að sama brunni.

III. Áfengi og vinnustaðir.
Áfengismálanefnd ritaði nokkrum aðiljum, sem öðrum fremur eru málum

kunnugir, bréf og fór þess á leit, að þeir segðu álit sitt á því, hvort þeir teldu
drykkjuskap eiga sér stað á vinnustöðum, og þá að hvaða marki og hvort
ástandið sé verra eða betra en áður, og hvort brögð séu að þvi, að drykkju-
skapur valdi tjóni eða torveldi störf. Þar eð ýmsir þeir aðilar, sem til var
leitað og svör veittu, hafa óskað eftir að farið yrði með álitsgerðir þeirra
sem trúnaðarmál, getur nefndin ekki skýrt frá nöfnum viðkomandi aðilja, en
telur sér hins vegar heimilt að draga saman og birta helztu niðurstöður og upp-
lýsingar, sem nefndin aflaði sér með þessum hætti. Tekið skal fram, að nefnd-
in leitaði einungis til bærra og trúverðugra vitna, bæði úr hópi launþega og
vinnuveitenda.

Samkvæmt þessum upplýsingum virðist drykkjuskapur ófaglærðra verka-
manna naumast eiga sér stað í Reykjavík og um tvær tilteknar iðngreinir
i borginni er þess getið af kunnug um mönnum, að "minna" sé um áfengis-
neyzlu á vinnustöðum þeirra, en áður var, en þó ekki með öllu af lagt.
"Til eru menn, sem byrja helgardrykkju. áður en vinnuviku er lokið". Óhætt
virðist að fullyrða, að drykkjuskapur sé ekki vandamál í verksmiðjuiðnaðin-
um. Bið sama er að segja um vegavinnu og brúarsmíði, þar er "drykkjuskap-
ur alveg óþekktur í vinnutíma og alls ekkert vandamál".

Ýmsar upplýsingar bárust nefndinni um ástandið á fiskveiðifIQtanum.
Skulu þær nú raktar í úrdrætti.

Umsögn A: "Það eru oft vandkvæði vegna ölvunar, þegar togarar eru að
fara úr höfn, enda verður þá oft vegna manneklu að smala meira eða minna
forfölInum drykkjumönnum á skipsfjöl. Betra er ástandið á bátunum. A
betri bátum" - þ. e. aflaskipum - er lítill drykkjuskapur. Menn vilja ekki
eiga á hættu að missa slík skiprúm. Astandið er miklu verra á þeim bátum,
sem lítið fiska. því miður kemur fyrir, að bátar verða að liggja vegna drykkju-
skapar eins eða tveggja manna, og veldur slíkt allri skipshöfninni tjóni. Hafa
drykkjumennirnir þannig oft verulegt fé af félögum sínum." Þrátt fyrir þetta
telur A ástandið yfirleitt heldur betra en áður var.

Umsögn B: "Astand þessara mála er hvergi nærri gott, en það er samt
að mínu áliti miklu betra en það var fyrir nokkrum árum. A togurum hefur
það jafnan brunnið við, að nokkrir menn kæmu drukknir um borð, - og
svo er enn. En áður varð oft að bíða með að láta úr höfn vegna almennrar
drykkju. Nú tel ég það til undantekninga, ef ekki er hægt að halda strax úr
höfn og byJ,'ja strax veiðar. A vélbátaflotanum - einkum stærri og betri afla-
skipum - tel ég drykkjuskap ekki valda miklum töfum eða tjóni. ÞÓ er hér
nokkur sérstaða um síldveiðarnar, einkum á hinum stærri höfnum, eins og
t. d.á Seyðisfirði. Þar skapaðist í fyrra og hitteðfyrra hálfgert vandræða-
ástand. Allt gekk vel, ef löndun gat byrjað strax. En ef bið varð á, var sjó-
mönnum gerð fyrirsát af sprúttsölum, og þá fór oft svo, að menn voru ölvað-
ir við að losa skip sín. Hér við bættist svo, að á Seyðisfirði áttu sjómenn
engan samastað."

Umsögn e; "Sprúttsölubílar koma í hópum yfir Fjarðarheiði (til Seyðis-
fjarðar) á sumrin og sitja um sjómenn og verkafólk. Uppgripatekjur sumra sjó-
manna og verkamanna lenda að mestu hjá þessum "hýenum". Drykkja að-

komuverkama:nna truflar mjög eðlilegan gang vinnu frá föstudögum til mánu-
dags".

Umsögn D: "Varðandi drykkjuskap sjómanna á bátaflotanum viljum vér
benda á, að drykkjuskapur mun ekki valda tjóni eða torvelda störf svo aU
teljandi sé, þegar róið er frá heimahöfn. Undantekning er þó með sjómenn
á minni bátum, þar sem notazt hefur þurft við miður reglusama menn, sem
of oft vantar til skips, þegar halda skal í róður eða þeir mæta undir áhrifum
áfengis. Það mun vera mjög fátítt, að vín sé haft um hönd eftir að bátur hef-
ur haldið í sjóferð, enda stranglega fyrir það tekið af skipstjórnarmönnum.
Hins vegar viljum vér taka það fram, að drykkjuskapur í höfnum norðan-
lands og austan á sumarsíldveiðum er mikill og oft úr hófi. Teljum vér, að
drykkjuskapur í landlegum eigi að verulegu leyti rætur að rekja til leynivin-
sala, sem sitja um sjómenn til þess að selja þeim áfengi."

IV. Áfengið og verstöðvamar.
Í framhaldi af því, sem sagt hefur verið í undanfarandi kafla um drykkju-

skap á vinnustöðum og einkum því, sem fram er komið um drykkjuskap á
fiskveiðiflotanum og í síldarhöfnum, vill áfengismálanefnd vísa til bréfa bæj-
arfógetanna á Siglufirði og í Vestmannaeyjum, sbr. Viðbæti - Fylgiskjöl.

Umsagnir bæjarfógetanna eru skýr dæmi um það vandamál, sem áfengið
skapar í stórum verstöðvum og fiskihöfnum, þar sem hundruð eða þúsundir
aðkomuverkamanna og sjómanna eiga lengri eða skemmri dvöl.

Afengismálanefnd telur, að taka verði þessi mál til sérstakrar meðferðar
framar flestu öðru, sem snertir áfengismálin í landinu. Drykkjuskaparófögn-
uðurinn í ýmsum útgerðarstöðvum er landplága og smánarblettur á íslenzku
þjóðlífi. Nefndin vill þó benda á, að hér er engan veginn um nýtt og áður
óþekkt vandamál að ræða, og því fer fjarri að það sé auðleyst, þar sem að-
stæður í slíkum samfélögum, sem hér eiga í hlut, eru ærið óvenjulegar og
ósambærilegar við það, sem almennt gerist. En einmitt af þeirri sök verður
að leita sérstakra úrræða til þess að koma á viðunandi ástandi og bæjarbrag,
þannig að ýmsum hagsmunum einstaklinga og þjóðfélagsins í heild sé ekki
stefnt í voða vegna drykkjuskaparóreglu, uppivöðslusemi, ryskinga, hávaða,
vinnu svika og vinnutaps.

Afengismálanefnd bendir á, að æskilegt væri að mynda víðtæka samstöðu
þeirra aðila, sem hér eiga hlut að máli, um aðgerðir til úrbóta, s. s.
lögreglu- og bæjaryfirvalda, ríkisins, samtaka verkamanna, sjómanna og vinnu-
veitenda .auk bindindishreyfingarinnar og fleiri samtaka, sem vildu láta þetta
mál til sín taka. Auknum beinum aðgerðum af hálfu lögreglu og ríkisvalds
og umbótum í aðbúnaði verkafólks og sjómanna þarf að fylgja öflug hreyfing
meðal almennings, sem fordæmir augljósa ómenningu, hvar og hvernig sem
hún birtist.

V. Hjónaskilnaðir, hjúskaparvandamál og heimilisböl af völdum áfengis.
Almennt mun sú skoðun viðurkennd, að áfengið hafi í för með sér meiri

eða minni hjúskaparvandamál, fjölskylduerfiðleika og heimilisböl af ýmsu tagi,
og telur áfengismálanefnd, að um þetta þurfi sízt að efast. Um það eru dæmin
deginum ljósari.

því miður hefur nefndin ekki haft tök á að rannsaka þetta mál til neinn-
ar hlítar, og fer því fjarri, að hún geti nokkuð fullyrt um það svo að óyggjandi
sé, hversu umfangsmikið vandamál þetta sé í raun og veru, enda skiptir það
ekki öllu, heldur hitt, að menn gera sér ljóst, að hér er um alvarlegt vandamál
að ræða.

Afengismálanefnd ræddi þessi mál við barnavernd ar ráð og barnaverndar-
nefnd Reykjavíkur, ýmsa presta, lögregluyfirvöld, forystumenn bindindis- og
æskulýðsfélaga og ráðfærði sig að nokkru við sálfræðideild skólanna í Reykja-
vík og geðverndardeild barna hjá Heilsuverndarstöð Reykjavíkur.

Óhætt er að fullyrða, að engin samræmd heildarathugun liggur fyrir varð-
andi áhrif áfengis á heimilislíf og sálarlíf barna og unglinga, sem alast upp
við drykkjuskap foreldra eða forráðamanna og annarra vandamanna.

Nefndin ritaði samtals 20 prestum Í Reykjavík og úti um land, bæði til
sjávar og sveita, bréf og spurðist fyrir um álit þeirra á orsökum lijðnaskiln-
aða, en stöðu sinnar vegna eru prestar kunnugri þeim málum en allir aðrir.
Svör bárust frá 6 prestum og skulu þau rakin hér í úrdrætti:

Sr. A: Mér þykir láta nærri, að 90-95% hjónaskilnaða megi rekja til
áfengisáhrifa á annað hvort hjóna eða bæði. Framhjáhald og kynvilla, ósam-
ræmi og ósamkomulag eru að sjálfsögðu orsakir, en þær má oft laga, ef ekki
er um áfengisnautn að ræða.

Sr. B: Drykkjuskapur annars aðila eða beggja hefur verið aðalorsök í 40%
tilfella, geðveiklun annars aðila og drykkjuskapur hins um 20% og aðrar orsakir
40%. Erfitt er oft að gera sér grein fyrir, hvort drykkjuskapur er frumorsök
sambúðarerfiðleika eða afleiðing þeirra. Er álit mitt, að skapgerðarveilur, kyn-
ferðislegt misræmi, siðferðilegt alvöruleysi, lauslætishneigð o. fl. séu aðalor-
sök erfiðleikanna í fleiri tilfellum, en drykkjuskapur afleiðing þessara vand-
kvæða. Augljóst er, að drykkjuskapur veldur stórauknum erfiðleikum í sam-
búðinni og verður því að skoðast hið alvarlegasta vandamál, ekki sízt með til-
liti til uppeldis barna.

Sr. e: Tel ofnautn áfengis tvímælalaust tíðustu orsök lausungar og hjóna-
skilnaða og heimilisböls.

Sr. D: Drykkjuskapur er orsök hjönaskilnaða í 4 tilfellum af 5. Víst er,
að mikill meiri hluti þeirra heimila, sem leysast upp, á ólán sitt upp á vin-
nautn. Kynni mín af heimilum og einstaklingum í sambandi við fermingarund-
irbúning hafa fært mér heim sanninn um, að þeim börnum fer fjölgandi, sem
stafar hætta af áfengisnautn foreldra sinna. Fjöldi einstaklinga, einkum kvenna
og barna, bíður stórtjón á heilsu sinni vegna áfengisnautnar ástvina, jafnvel
þótt ekki leiði til algerrar upplausnar heimilanna.

Sr. E: Orsök langflestra hjónaskilnaðarmála, sem ég hef haft með að gera,
er ofnautn áfengis heimilisföðurins. Drykkjuskapur konunnar hefur mjög sjald-
an verið orsök hjónaskilnaðanna.

Sr. F: Tel að fjórða hvert hjónaband, sem fer út um þúfur, sé af áfengis-
orsökum. ÞÓ hef ég ekki um það neina skrá. Átök og sundurlyndi hjóna á sér
viða stað, og þegar ofnautn áfengis þar að auki kemur til greina, þá verður
hjónunum ofvaxið að leysa vandann.

Samkvæmt upplýsingum frá barnaverndarnefnd Reykjavíkur hafði barna-
verndarnefnd árið 1964 afskipti af 117 heimilum vegna aðbúnaðar alls 350
barna. Tilefni þessara afskipta voru margs konar: Veikindi, húsnæðisleysi, fá-
vitaháttur, ósamkomulag, lauslæti og hirðuleysi af ýmsu tagi.

Af þessum 117 heimilum eru 35 ofurseld drykkjuskap forráðamanna barna
og 2 deyfilyfjanotkun.

Barnaverndarnefndin hafði afskipti af 271 broti 203 barna á aldrinum 7-16
ára. Af þessu 271 broti eru 22 flokkuð undir ölvun. Ölvunarbrotin skiptast
þannig:

13 ára börn 3 (þar af 2 stúlkur)
14 ára börn 8 (þar af 2 stúlkur)
15 ára börn 8 (þar af 3 stúlkur)
16 ára börn 3 (þar af 1 stúlka).

Árið 1963 hafði barnaverndarnefnd Reykjavíkur afskipti af 425 brotum 305
barna á aldrinum 7-16 ára. Af þessum 425 brotum eru 24 flokkuð undir ölv-
un og skiptast þannig:

14 ára börn 4 (þar af 3 stúlkur)
15 ára börn 7 (þar af 2 stúlkur)
16 ára börn 13 (þar af 4 stúlkur).

Þessar upplýsingar sýna, að a. m. k. nokkur hópur barna i Reykjavík byrj-
ar að drekka um og innan við fermingu. því miður skortir með öllu grundvall-
arrannsóknir á tíðni drykkjuskapar meðal barna og ungmenna hér á landi, og
áfengismálanefnd hafði ekki tök á að þessu sinni, að láta framkvæma slíkar
rannsóknir. Hins vegar vill nefndin benda á það og vísa til þess, sem áður
er fram komið í skýrslu þessari, að á undanförnum árum hafa farið fram
samræmdar rannsóknir í 4 höfuðborgum Norðurlanda á drykkjuvenjum ung-
menna að frumkvæði "Norrænu áfengisrannsóknarnefndarinnar", sem sett var
á laggirnar á vegum Norðurlandaráðs árið 1959. Öll Norðurlöndin nema ís-
land hafa tekið þátt í umræddri nefnd og rannsóknir þessar hafa farið fram
r öllum höfuðborgum Norðurlanda nema Reykjavík. Úr þessu þarf að bæta
með því, að íslendingar gerist aðilar að norrænu áfengismálanefndinni og
fylgist með í áfengismálarannsóknum með líkum hætti og gerist annars stað-
ar á Norðurlöndum.

Eins og áður greinir, hafði áfengismálanefnd samband við Geðverndar-
deild barna í Heilsuverndarstöð Reykjavíkur og Sálfræðideild skóla í Reykja-
vík og leitaði álits þessara stofnana um það m. a., hvort samband væri á milli
ofdrykkju foreldra og geðrænna erfiðleika barna.

i bréfi Sálfræðideildar skóla er bent á, að með sérstakri vinnu mætti kom-
ast að því, hversu víðtækt slíkt vandamál sé, en án nánari athugunar á
heimildum mætti þó segja, að ofdrykkja foreldra eða uppálenda sé í nokkr-
um tilfellum bein orsök, eða aðalástæða geðrænna erfiðleika hjá börnum, en
þó hjá minnihluta þeirra, er leita til stofnunarinnar. Eins geti ofdrykkja oft
aukið þessi vandkvæði og gert lækningu torveldari án þess að vera aðalorsök.
Enn fremur segir: "Ofdrykkja foreldra er ein tíðasta orsök lélegrar skólasókn-
ar barna. Hún veldur því aftur, að los kemst á nám barnsins og árangur þess
verður lakari, en hæfileikarnir gætu leyft. Þetta veldur svo aftur alls konar
félagslegum erfiðleikum og geðrænum truflunum hjá barninu, ekki sízt sæmi-
lega gefnum börnum, sem skilja, að árangursleysi í námi er óeðlilegt og líða
fyrir það. Þess má geta, að um helmingur þeirra barna, sem talin eru þurfa
vist á heimavistarskóla, þarfnast þess vegna óreglu foreldra eða forráðamanna".

Sigurjón Björnsson sálfræðingur, forstöðumaður Geðverndardeildar barna,
tekur fram í bréfi til áfengismálanefndar, að vafasamt sé, hvort nefndin geti
haft mikið gagn af þeim efniviði, sem felist í heimildarplöggum stofnunar-
innar, og hætt við, að þær upplýsingar, sem vinna mætti úr þeim, gæfu mjög
ófullkomna mynd af áfengisvandamálinu.

Telur forstöðumaðurinn, að til hans leiti foreldrar, sem séu í hópi traust-
ara og reglusamara fólks, enda komi það af sjálfsdáðum til þess að leita að-
stoðar við börnin. Hins vegar telur forstöðumaðurinn það mjög gagnlegt að
kanna í sameiningu gögn Geðverndardeildar barna, Sálfræðideildar skóla og
barnaverndarnefndar, og gæti slík könnun svarað þeirri spurningu, hversu mik-
ið ber á áfengisvandamálinu í fjölskyldum þeirra barna, sem eiga við sálræn
vandamál að stríða. Hún myndi þó ekki svara því, hversu áfengisvandamálið
er þýðingarmikill orsakavaldur að slíkum vandamálum. Til þess að komast
nær þvi, þyrfti einnig að gera könnun á úrtaki úr fjölskyldum i Reykjavik
almennt.

Enn fremur segir svo orðrétt í bréfi Sigurjóns Björnssonar:
"Þess vil ég geta að lokum, að um þessar mundir fer fram á vegum und-

irritaðs víðtæk könnun á geðheilbrigði barna í Reykjavik á aldrinum 5-15
ára. Þessi könnun á m. a. að geta svarað þeirri spurningu, hversu óregla for-
eldra er almenn og hve mikil áhrif hún hefur á geðheiIbrigði barna miðað
við aðra þætti. Gagnasöfnun í þessari rannsókn verður lokið um áramótin
1966-1967, en búast má við, að úrvinnsla gagna taki a. m. k. tvö ár".

VI. Afengisvandamál í skólum.
Nefndinni hafa borizt umsagnir allmargra skólastjóra um áfengisneyzlu

skólanemenda í gagnfræðaskólum. menntaskólum og fleiri framhaldsskólum.
Fylgja bréf skólastjórauna með skýrslu þessari og vísast til þeirra. Eftirtekt-
arvert er, að skólastjórarnir gera almennt ekki mikið úr áfengisneyzlu nem-
enda og telja ástandið sízt verra en áður á marga lund. Umsögn skólastjóra
E-skóla sker sig úr. Þar hefur verið við verulegt áfengisvandamál að stríða
undanfarið og beitt ströngum viðurlögum, m. a. brottvísun úr skóla, vegna
drykkjuskaparóreglu nemenda. f umsögn sinni rekur skólastjórinn ástæður
fyrir þessu alvarlega ástandi til umhverfisins, sem hann kallar "mörgum sinn-
um erfiðara en áður". Drykkjutízka hafi færzt óhugnanlega í aukana og allt
umhverfið bókstaflega fljótandi í áfengi.

"Síðan síldin lagðist að hér á Austurlandi virðist þetta ástand hafa stór-
lega versnað. Svo virðist sem unglingum sé bókstaflega kennt að drekka á
oinnustððunum",

Sem áður segir, vísast um frekari upplýsingar til bréfa skólastjóranna. Sjá
fylgiskjöl.

VII. Ölvun og umferðarslys.
Áfengismálanefnd leitaði upplýsinga sakadómaraembættisins í Reykjavík um

fjölda umferðarslysa í borginni síðastliðin 5 ár og hversu algengt sé, að ölvun
sé orsök að slysum. Samkvæmt skýrslum embættisins kemur eftirfarandi í ljós:

Ár

1961
1962
1963
1964
1965

Heildartala
umferðarslysa

............................... 1998

............................... 2537

............................... 2752

............................... 2955

............................... 3022

Ölvun
slysaorsök

68
78
89
95

113

%

3.4
3.1
3.2
3.2
3.7

VIII. Drykkjusýki og meðferð drykkjusjúkra.
Áfengismálanefnd leitaði upplýsinga um drykkjusýki og meðferð og lækningu

ofdrykkjumanna hjá yfirlækni dr. med. Tómasi Helgasyni prófessor, og hjá
Afengisvarnadeild Heilsuverndarstöðvar Reykjavíkur (Alfreð Gíslasyni lækni).
Bárust nefndinni skýrslur beggja þessara aðilja og fylgja þær með nefndar-
skýrslu þessari sem fylgiskjöl.

Í greinargerð sinni til nefndarinnar bendir dr. Tómas Helgason m. a. á,
að drykkjusýki sé geðsjúkdómur, sem verði að hlita meðferð geðlækna og
hafa þá náin tengsl við sjúkrahús. Meðal þess, sem hann telur vanta hér á
landi, er svonefnd mótlökudeild, lokað drykkjumannahæli og kvennahæli. Auk
þess vanti fleira sérmenntað fólk til lækninga- og hjúkrunarstarfa á þessu
sviði. Dr. Tómas Helgason bendir á, að bein talning ofdrykkjumanna og
drykkjusjúklinga liggi ekki fyrir, en áætlar, að tala "eiginlegra drykkjusjúkl-
inga" sé 1450 karlar og ca. 145 konur. "Ofdrykkjumenn" telur hann vera um
2300 talsins. Dr. Tómas telur, að jafnan sé erfitt að meta árangur af með-

ferð drykkjusjúkra og um það sé heldur lítið vitað hér á landi, en bendir á
nauðsyn þess að framkvæma rannsókn á árangri lækningatilrauna. Þá bendir
hann á, að gera þurfi rannsóknir á drykkjuháttum fólks, og minnir i þvi sam-
bandi á slíkar rannsóknir á Norðurlöndum og samstarf Norðurlandaþjóða á því
sviði (að undanteknum Íslendingum).

Í skýrslu Afengisvarnadeildal' Heilsuverndarstöðvarinnar greinir frá:
a) starfsemi hennar almennt, b) fjölda sjúklinga, sem til hennar hafa

leitað, og skiptingu þeirra eftir kyni, aldri, hjúskaparstétt og starfi, e) athug-
un á árangri læknismeðferðar.

Afengisvarnadeildin tók til starfa 1953 og til hennar hafa leitað frá upp-
hafi til ársloka 1964 1706 manns, 1582 karlar og 124 konur, eða um 8%.

"Helzt til litið er vitað um árangur af starfi deildarinnar", segir í skýrsl-
unni, en sjá má í daglegu starfi, að hann er í sumum tilfellum góður, öðrum
enginn og allt þar á milli. Rækileg athugun á árangri mundi krefjast tölu-
verðrar vinnu. Tvær litlar athuganir hafa verið gerðar á árangri læknismeð-
ferðar og sýnir' sú fyrri, að um 40% sjúklinga hafa hlotið bata að verulegu
leyti, tæplega 20% lítilsháttar bata, en rúmlega 40% eru óbreyttir. Síðari at-
hugunin leiðir í ljós í stuttu máli, að um helmingur sjúklinganna hafi fengið
mikinn eða fullan bata, en hinn helmingurinn lítinn eða engan bata. Þá virð-
ist koma fram, að samvinnuvilji hjá sjúklingum sé mikilvægt eða nauðsyn-
legt skilyrði þess, að góður árangur verði af læknismeðferð drykkjusjúkra.

Vísast að öðru leyti til skýrslnanna sjálfra. Sjá fylgiskjöl. Einnig visast
til I. nr. 39/1964 um meðferð ölvaðra manna og drykkjusjúkra, og hvetur
nefndin til þess, að ríkt verði gengið eftir réttri framkvæmd þeirra og fyrir-
mælum laganna hlítt í hvívetna. M. a. minnir nefndin á skyldur lögreglu og
dómara varðandi tilkynningar til vandamanna ungmenna, sem teknir eru hönd-
um sakir ölvunar, og um tilkynningar til áfengisvarnaráðunauta og áfengis-
varnanefnda, þegar um ítrekaðar handtökur fyrir ölvun er að ræða, sem og aðrar
skyldur, er greinir í 1. gr. nefndra laga.

Þá minnir nefndin á ákvæði 17. gr. laganna, þar sem segir, að af á-
góða Afengisverzlunar ríkisins skuli greiða 772 millj. króna ár hvert i sér-
stakan sjóð, er nefnist gæzluvistarsjóður. Sjóðurinn hefur það hlutverk að
standa undir kostnaði af framkvæmd laganna um meðferð ölvaðra manna
og drykkjusjúkra, og þá fyrst og fremst að auka og reisa sjúkrahús og hæli
fyrir drykkjusjúklinga. Einnig er vert að minna á það ákvæði 17. gr .• sem
segir, að af tekjum gæzluvistarsjóðs skuli árlega verja a. m. k. 2% til rann-
sókna á orsökum, eðli og meðferð drykkjusýki. Með þessu ákvæði er tryggð-
ur nokkur fjárhagsgrundvöllur undir áfengismálarannsóknir á landinu, og
hvetur nefndin til þess, að þær verði skipulagðar sem fyrst, m. a. með hliðsjón
af aðgerðum Norðurlandaþjóða í þeim efnum, eftir því sem við á.

6. kafli.

UM ORSAKIR AFENGISV ANDAMALSINS OG LEIÐIR TIL ÚRBÓTA

Í hugtakinu áfengisvandamál felst fyrst og fremst hvers kyns ofneyzla
og misnotkun áfengra drykkja. Augljóst er, að áfengisneyzla á sér ýmsar or-
sakir, en erfiðara er að gera sér grein fyrir orsökum áfengisvandamálsins í
þrengri merkingu, m. a. hvers vegna sumir verða ofdrykkjumenn en ekki aðr-
ir, eða hvers vegna ýmsir verða alltaf óðir við vín en aðrir ekki, o. s. frv.

Alkunna er, að menn hafa áfengi um hönd af ýmsu tilefni og ástæðum
og skulu eftirtalin atriði nefnd:
1. Afengisneyzla er ævaforn siður hér sem annars staðar.
2. Hún er nátengd samkvæmislífi og samkomuhaldi, liður í skemmtanalifinu.

3. Menn drekka til að gera sér dagamun.
4. Menn drekka til þess að létta af sér daglegum áhyggjum og kvíða fyrir kom-

andi degi. Menn drekka af gleði og af sorg.
5. Menn drekka til þess að brjóta af sér fjötra óframfærni og feimni, o. s.

frv.
Afengisneyzla á sér því jafnt rætur í siðum og venjum þjóðfélagsins sem

sálarliti einstaklingsins. Þótt ofmælt kunni að vera, að öll áfengisneyzla,
hversu óveruleg sem hún er að magni og tíðni, leiði til vandræða, ætti eng-
um að dyljast, að áfengisvandamál er fyrir hendi í ríkum mæli. Eins og fyrr
er fram tekið, felst það fyrst og fremst í hvers konar ofnotkun og misnotkun
áfengra drykkja, sem birtist í óteljandi myndum og á sér vafalaust margar
orsakir, m. a. siðferðilegar og sálrænar og því meira eða minna einstaklings-
bundnar. Ofdrykkja og drykkjusýki, eitt aðaláfengisvandamálið, eru geðs,;úk-
dómar að áliti sérfræðinga og þarf að meðhöndla í samræmi við það. Mis-
notkun áfengis, þótt ekki sé um ofdrykkju eða drykkjusýki að ræða, nærist að
miklu leyti á almenningsálitinu, tíðarandanum, t. d. spilltum samkvæmissið-
um. Vissar aðstæður og umhverfi ýta ótvírætt undir ofneyzlu og misnotkun
áfengra drykkja. Þarf áreiðanlega að gefa því sérstakan gaum.

því miður er ekki fyrir hendi nein allsherjarlausn á áfengisvandamálinu,
engin töfraformúla. sem leysi allt á svipstundu, enda verður að játast, að vís-
indi og mannleg reynsla ráða síður en svo yfir þeirri þekkingu - enn sem
komið er -, sem leysi til fulls gátuna um orsakir áfengisvandamálsins. Hins
vegar er engin ástæða til þess að örvænta um getu vísindanna til þess að
sanna ýmsar orsakir áfengisvandamálsins og benda á fleiri leiðir til úrbóta
en hingað til.

A þessu stigi getur áfengismálanefnd því ekki bent á nema nokkur at-
riði almenns eðlis varðandi orsakir áfengisvandamálsins. Auk hinna geðrænu
og einstaklingsbundnu orsaka er fyrst og fremst ástæða til þess að minna á
samkomu- og samkvæmissiði hér á landi.

Afengismálanefnd virðist einsýnt, að íslendingum sé gjarnt til vínnautn-
ar á samkomum og í samkværnum, Virðist það næstum sjálfsagður hlutur hjá
fjölda manna að finna vel á sér áfengisáhrif, ef þeir fara út að skemmta sér,
og er þá beitt ýmsum ráðum. Fjöldinn allur af samkomuhúsum hefur ekki
vínveitingaleyfi og engin skilyrði til að hljóta þau að óbreyttum lögum. Svo
er m. a. um félagsheimiIin, sem risið hafa upp í landinu undanfarin 12-15
ár. Engin launung er það og kemur víða fram, að áfengisneyzla á sér meira
og minna stað Í félagsheimilum, svo og öðrum "vínlausum" dans- og sam-
komustöðum. Sem betur fer sýnir reynslan, að strangt lögreglueftirlit hefur
mjög mikil áhrif í þá átt að stemma stigu fyrir ólöglegri áfengisneyzlu á
samkomum, en tilhneiging til lögbrota á þessu sviði er ótrúlega rík og gætir
hjá mönnum, sem annars mega ekki vamm sitt vita og eru mjög fjarri því
að vera ofdrykkjumenn.

Afengisneyzla í samkvæmum einkaaðilja og hins opinbera er áreiðanlega
mjög algeng hér á landi og oft drukkið lengi og fast, þótt ekki dragi til stór-
tíðinda að jafnaði, og getur þó út af því brugðið. Í "cocktail"-veizlum má glögg-
lega greina þess merki, að hluti gestanna beinlínis "notar tækifærið" til þess
að finna vel á sér og drekkur þá meira en kurteisi býður og situr lengur en
siðareglur slíkra samkvæma gera· ráð fyrir, og þarf ekki ofdrykkjumenn til.
Umgengni við vín, eða drykkjuhættir. virðast ekki hafa mikið aðhald af siða-
reglum og almenningsáliti hér á landi. Má með réttu flokka slíkt undir áfeng-
isvandamál. Úrbætur í áfengismálum hljóta því að verulegu leyti að snúast
um það að hafa áhrif á almenningsálitið, annað hvort með þvi að leitast við
að gera menn með öllu fráhverfa áfengisneyzlu, eða með því að skapa andúð
og fordæmingu á hvers kyns óhófsdrykkju og áberandi drykkjulátum. Að

öðrum kosti er vart um það að ræða, að áfengislöggjöfin nái þeim tilgangi
sínum að vinna gegn misnotkun áfengis. Um það hljóta allir að verða sam-
mála.

Eitt alvarlegasta vandamálið í sambandi við áfengið er vínneyzla ungmenna.
ÞÓ að engar viðurkenndar rannsóknir hafi farið fram hér á landi um það, hversu
víðtækt og almennt það vandamál sé, þá væri það að stinga höfðinu í sandinn að
viðurkenna ekki, að vandamálið er fyrir hendi, en hvort það sé meira eða minna
en oft áður, skal ósagt látið. Eins skal ekkert um það fullyrt, hvort íslendingar
séu að þessu leyti verr á vegi staddir en gerist með öðrum þjóðum. Um orsakir
drykkjuskapar ungmenna liggnr heldur ekki fyrir óyggjandi vitneskja, sem allir
verði sammála um eða láti sér nægja til skýringar á vandamálinu. Má ætla, að
orsakanna sé að leita í umhverfinu, tíðaranda og almennum viðhorfum, auk per-
sónubundinna ástæðna, brestum í sálarlífi og sljóu siðferðisskyni. Hvað má sín
mest verður að kanna miklu betur og haga ráðstöfunum í áfengisvörnum í sam-
ræmi við það.

Úrræði í áfengismálum.
ÞÓ að erfitt sé að benda á hina "einu orsök" áfengisvandamálsins, og þar

af leiðandi örðugt að gera sér grein fyrir fullkominni lausn þess, þá vill áfengis-
málanefnd benda á nokkur atriði sem mikilvæg úrræði í áfengismálum.

Ábendingar nefndarinnar i því efni eru þessar:
1. Efna þarf til víðtækra vísindalegra áfengismálarannsókna hér á landi,

bæði félagslegra og læknisfræðilegra. Kanna skal möguleika á samvinnu við Al-
þjóðaheilbrigðismálastofnunina, WHO, um slíkar rannsóknir. Telur nefndin rétt,
að komið verði á fót sérstakri rannsóknarstofnun í áfengismálum, og verði nú
þegar valdir sérfróðir menn til þess að gera tillögur um skipulag slíkrar stofnunar.

2. Auka ber almenna fræðslu um áfengismál, m. a. meðal foreldra og ann-
arra uppalenda, enda minnir nefndin sérstaklega á, hve fordæmi eldri kynslóðar
er mikilvægt í þessum efnum sem flestum öðrum. Þá ber að taka áfengisfræðslu
í skólum landsins til nýrrar athugunar og kanna nánar hverjar veilur séu í
framvæmd þess máls. Áfengismálanefnd telur því fjarri fara, að fullnægt sé
lagaboði um það efni eins og nú háttar. Nefndin telur vel farið, að sinnt var
ábendingum hennar um fjölgun erindreka á vegum áfengisvarnaráðs og legg-
ur áherzlu á, að áfengisvarnaráði verði tryggð nægileg fjárráð til þess að geta
haldið uppi sem fullkomnustum áfengisvörnum. Telur nefndin æskilegast, að
skipulag bindindisfræðslu í skólum sé sameiginlega á höndum fræðslumála-
stjóra og áfengisvarnaráðs.

3. Efla ber eftir megni alla æskulýðsstarfsemi, sem miðar að hollri tóm-
stundaiðju og áfengislausu skemmtanalífi æskulýðsins með fjárframlögum hins
opinbera og á annan gagnlegan hátt og setja löggjöf um það efni. Efna þarf
til námskeiða fyrir æskulýðsleiðtoga, bæta starfsaðstöðu þeirra og ákveða
þeim verksvið. Nefndin leggur eindregið til, að tekin verði upp danskennsla
í skólum, framar því sem verið hefur.

4. Leggja ber áherzlu á hófsemi í vínveitingum í opinberum móttökum
og veizlum og takmarka veizlur og móttökur, þar sem áfengi er veitt.

5. Efla þarf löggæzlu á samkomum, stórauka tolleftirlit um allt land,
rannsaka til hlítar allar áfengiskærur og hraða dómsmeðferð, framfylgja af
festu refsi viðurlögum við áfengislagabrotum, smáum og stórum, ekki sízt þeg-
ar ungmenni eiga í hlut. Framfylgja ber m. a. reglum um nafnskírteini af
fyllstu röggsemi og stórauka eftirlit með áfengisútsölum og vínveitingahús-
um með tilliti til áfengiskaupa ungmenna.

6. Menntamálaráðuneytið beiti sér fyrir samtökum eigenda félagsheimila
um skipulega notkun þeirra í þágu menningar- og félagsstarfsemi, ásamt við-

31



hlitandi ráðstöfunum til þess að koma í veg fyrir áfengisneyzlu í félagsheim-
ilum, svo sem fyrir er mælt i reglum um styrkveitingar til þeirra.

7. Gera þarf ráðstafanir til þess að draga úr drykkjuskap og óreglu á
síldarhöfnum og öðrum verstöðvum og skipuleggja í því sambandi samvinnu
opinberra aðilja og frjálsra félagssamtaka. s. s. stéttarfélaga sjómanna, verka-
manna og vinnuveitenda, bindindis- og líknar félaga, auk blaða og útvarps.

8. Vinna þarf að sem viðtækastri læknisþjónustu vegna ofdrykkju á grund-
velli laganna um meðferð ölvaðra manna og drykkjusjúkra. Brýnt skal fyrir
löggæzlumönnum að sinna með trúmennsku skyldum sínum í sambandi við
eftirlit með ofdrykkjumönnum (endurteknum áfengislagabrotum) og drykkju-
skap ungmenna.

9. Þá hefur áfengismálanefnd orðið sammála um að leggja til, að til-
teknar breytingar verði gerðar á nokkrum greinum áfengislaga, og eru til-
lögur nefndarinnar sendar dómsmálaráðuneytinu í frumvarpsformi.

Ath. - Um ábendingar nefndarinnar til úrbóta í áfengismálum, svo og tillögur
hennar til breytinga á áfengislögum, er það að segja, að þar er einungis að
finna atriði, sem nefndarmenn hafa orðið algerlega sammála um, eftir ýtar-
legal' umræður í nefndinni.

VIÐBÆTIR - FYLGISKJÖL
Bréf Tómasar Helgasonar dr. med.
Frá Afengisvarnadeild Heilsuverndarstöðvar Reykjavikur.
Alfreð Gislason læknir: Banamein drykkjumanna.
Bréf \11 skólastjóra.
Bréf Einars Ingimundarsonar, bæjarfógeta á Siglufirði.
Bréf Freymóðs Þorsteinssonar, bæjarfógeta í Vestmannaeyjum.
Bréf Helga Eliassonar fræðslumálastjóra.
Tillögur og ábendingar frá Stórstúku Islands.
Greinargerð um vinveitingahúsin i Reykjavik.
Úr lögreglu- og sakamálaskýrslum.
Skýrsla frá Afengisverzlun ríkisins.

Bréf Tómasar Helgasonar dr. med., dags. 16. ágúst 1965.
Afengismálanefnd,
e/o Ingvar Gislason hdl.,
Möðruvallastræti 5, Akureyri.

Sem svör við simtali yðar og ódagsettu bréfi líklega frá í marz og ítrek-
un sama bréfs dagsett 20. maí 1965, sendi ég hér með ljósrit af kafla úr rit-
gertJ minni um getJsjúkdóma á Íslandi, Þessi kafli fjallar um drykkjusýk-
ina og ofdrykkjuna, fremst er að finna skilgreiningu á hugtökunum ofdrykkja
og drykkjusýki, þá kemur lýsing á þeim hópi ofdrykkjumanna og drykkju-
sjúkra, sem rannsóknin tók til, úr því útreikningar á likum Íslendinga til
þess að verða ofdrykkjunni eða drykkjusýkinni að bráð. Hér er um að ræða
likur fjórtán ára unglinga til þess að verða drykkjusýkinni að bráð fyrir
61 árs aldur, ef þeir lifa svo lengi. Útreikningarnir taka sumpart til íslend-
inga almennt, en sumpart eru þeir framkvæmdir eftir ýmsum félagslegum að-
stæðum, svo sem búsetu á unglingsárum, eftir því, hvort viðkomandi flytur
milli héraða eða hvort hann er búsettur á sama stað við upphaf og lok rann-
sóknartímabilsins, eftir búsetu við lok rannsóknartimabilsins, eftir stöðu og
eftir hjúskaparstöðu. Þá er drepið stuttlega á örorku og afbrot þessara manna,

einnig er í sama kafla bent á, hve stór hluti þeirra, sem misnotað hafa áfengi
og enn eru á lífi við lok rannsóknartímabilsins er hættur áfengisneyzlu. Gerð
er grein fyrir dánarorsökum ofdrykkjumannanna og reiknað út, hve miklu hærri
dánartala þeirra er heldur en íbúanna almennt og einnig eru reiknaðar út lifs-
likur alkoholistanna í samanburði við lífslíkur íbúanna almennt. Að lokum
er reynt að framkvæma nokkurn samanburð á niðurstöðum minnar rannsókn-
ar og erlendra rannsókna að svo miklu leyti, sem til eru sambærilegar er-
lendar rannsóknir. Kemur þarna m. a. fram, að sennilega er ekki mikill mun-
ur á tíðni drykkjusýki hér á landi og meðal þeirra þjóða, sem okkur eru skyld-
astar. Þetta hefur einnig komið fram Í umræðum um tiðni drykkjusýkinnar
og samræðum mínum við ýmsa erlenda starfsbræður. Í lok þessa kafla er
bent á, hve margt er líkt með hinni félagslegu lýsingu á drykkjusýkinni og
hugsýkinni (taugaveikluninni) og bent á, hvaða ályktanir e. t. v. megí draga
af þvi.

Þá sendi ég enn fremur ljósrit af erindi um "geðrænar orsakir drykkju-
hneigðar og lækningu", sem ég flutti á síðasta ári á áfengismálaráðstefnunni,
og loks athugasemdir við lagafrumvarp um meðferð drykkjusjúkra manna
og ölvaðra, sem við Þórður Möller sömdum.

Eins og fra1}1kemur í þessum ritgerðum, er drykkjusýkin geðsjúkdómur,
sem verður að hlíta meðferð undir stjórn geðlækna og í nánum tengslum við
geðsjúkrahús, þó að fleiri geti lagt hönd á plóginn. A síðari árum hafa menn
í vaxandi mæli reynt að meðhöndla þessa sjúklinga utan sjúkrahúss eða með
eins stuttri sjúkrahúsdvöl og hægt er og svo áframhaldandi meðferð utan þess.
Þó er óhjákvæmilegt, að fyrir hendi sé verulegt sjúkrahúspláss til þess að
sinna áfengissjúklingum á ýmsum stigum. Mikilvægt er, að hægt sé að að-
greina hin ýmsu stig drykkjusýkinnar við þessa meðhöndlun. Hins vegar grein-
ir menn nokkuð á, hvort æskilegra sé, að hafa sérstakar deildir fyrir drykkju-
sjúklinga eins og við gerum hér á Íslandi og raunar er gert víðar, eða hvort
drykkjusjúklingarnir skulu flokkaðir eftir öðrum einkennum sýkinnar og með
öðrum geðsjúklingum á deildum spítalanna. Drykkjumannahæli og sjúkradeild-
ir, sem nú starfa hér á landi eru öll í beinum tengslum við Kleppsspitalann
nema hæli Bláa bandeins í Víðinesi, sem mun taka 12-15 sjúklinga. A árinu
1952 fékk Kleppsspítalinn umráð yfir jörðinni Úlfarsá í Mosfellssveit og hús-
um þar. Var ætlunin að hafa þar drykkjusjúklinga. sem þyrftu skemmri dval-
ar við og var það svo í upphafi um nokkurt árabil. Nú á síðari árum höfum við
rýmt nokkur rúm hér í spítalanum og flutt sjúklinga sem hafa verið langvar-
andi veikir að Úlfarsá til þess að geta tekið við drykkjusjúklingum hér á spital-
ann. Þar eru nú 9 sjúklingar. A árinu 1954 hófst rekstur drykkjumannahælis-
ins að Gunnarsholti, einnig undir umsjá lækna á Kleppsspitalanum. Þar eru
nú 34 rúm. A árinu 1963 tók Kleppsspítalinn við rekstri áfengisvarnastöðvar
Bláa bandsins að Flókagötu og rekur þar nú deild, sem kölluð er Flókadeild
Kleppsspítalans Og getur hún tekið við 24 körlum og 7 konum. Samtals hefur
spitalinn þannig 74 rúm fyrir áfengissjúklinga núna. ÞÓ vantar enn sérstaka
móttökudeild, þar sem hægt er að taka við drukknum mönnum og láta renna
af þeim. áður en þeir eru fluttir á aðrar deildir. Það hefur oft valdið miklum
óþægindum á deildum Kleppsspítalans, að þurfa að taka við drukknum mönn-
um inn á deildirnar eða taka þá inn daginn eftir að þeir hafa hætt drykkju.
Ekki veldur þetta hvað sízt óþægindum einmitt á þeim deildum, þar sem ein-
göngu eruðrykkjusjúklingar, sem byrjaðir eru að jafna sig. Þá vantar einnig
ennþá lokað drykkjumannahæli til þess að hægt sé að halda þar mönnum til
lengri tíma, ef allar lækningatilraunir hafa reynzt gjörsamlega árangurslaus-
ar. Einnig vantar kvennaheimili með 10-15 rúmum.

Arangur af meðferð drykkjusjúkra verður jafnan mjög erfitt að meta. Fer
þar auðvitað fyrst og fremst eftir því, hvaða kröfur eru gerðar til batans,

en séu kröfurnar aðrar en algert bindindi, getur verið mjog erfitt að meta
þær. Flestir eða allir eru þó sammála um, að verulegum árangri megi ná við
meðferð drykkjusjúklinganna. Kemur það greinilega fram í því, sem skrifað
er frá ýmsum erlendum spítölum, sem fást við meðferð þeirra. Einnig hefur
það komið fram í því, sem menn hafa talið hér á landi. ÞÓ er það svo, að við
vitum í rauninni heldur litið um árangur af meðferð drykkjusjúklinganna hér
á landi á síðustu 10 árum, sem þó hefur verið reynt að gera talsvert mikið
til meðferðar þeirra. Ber mjög brýna nauðsyn til þess að framkvæmd verði
nákvæm rannsókn á árangri af þessum lækningatilraunum til þess að gera sér
ljóst, hvert við höfum stefnt og hvaða árangri við höfum náð og á hvern hátt
við getum bætt meðferðina. Ég hef nýlega látið hefja athugun á afdrifum
þeirra sjúklinga, sem lagðir voru inn á Kleppsspitalann fyrir 10 árum síðan.
Þeirra á meðal eru að sjálfsögðu margir drykkjusjúklingar, sem komu hingað
í athugun áður en þeir fóru að drykkjumannahælinu að Gunnarsholti. Þessi
rannsókn á enn langt í land, en þegar er ljóst, að dánartiðni drykkjusjúkl-
inganna er mjög há.

Þá er og nauðsynlegt að framkvæma ýtarlega rannsókn á því, hve marg-
ir drykkjusjúklingar eru nú lifandi á Islandi. Ég hef reynt að reikna þetta út.
Við útreikninga hef ég notað sjúkdómslíkurnar, sem ég fann í rannsókninni,
sem áður er getið um. Ég hef þá jafnað sjúkdómslíkunum út eftir sænskri
rannsókn, sem virðist hæfa mjög vel við mína rannsókn. Einnig hef ég tekið
tillit til aukinna dánar líka sjúklinganna, svo og hef ég reynt að áætla, hve
margir hafi hætt drykkju á hverjum aldri. Þessi síðasti liður er náttúrlega mjög
ágizkunarkenndur, sérstaklega á aldursbilinu 40-54 ára. Eftir það er hann
sennilega réttur. A þennan hátt hef ég fundið stuðla til að margfalda með
íbúafjöldann i hverjum aldursflokki (5 ára flokkar) fyrir alla aldursflokkana
hjá körlum 20-74 ára, eins og þeir voru í manntalinu 1960. Niðurstaðan er
sú, að hinir eiginlegu drykkjusjúklingar muni vera um 1450 karlar. Láta mun
nærri, að fjöldi drykkjusjúkra kvenna sé um 10% af fjölda drykkjusjúkra
karla, en ofdrykkjumenn alls muni vera í kringum 2."100. Drykkjusjúklingar
eru þeir ofdrykkjumenn, sem eru orðnir svo háðir áfengi, að áfengið hefur
valdið greinilegum skapgerðarbreytingum eða er farið að hafa áhrif á and-
legt og líkamlegt heilsufar, samskipti við aðra eða félagslega og fjárhagslega
afkomu eða þeir, sem sýna einkenni um að yfirvofandi sé, að áfengi hafi
þessi áhrif. Öllu nær fjölda drykkjusjúklinga er ekki hægt að komast nema
með beinni talninqu. Til samanburðar má geta þess, að 75% örorkulifeyris-
þegar eru um 3500.

Framtiðarverkefni til varnar og lækningar ofdrykkju eru að sjálfsögðu
mörg. Hefur þegar verið drepið beint á sum, en önnur beint og óbeint í þeim
ritgerðum, sem hér fylgja með. Meðal þess, sem brýnast er til lækninga
drykkjusjúklinganna er að sjá fyrir nægilegum fjölda af vel hæfu og sér-
menntuðu fólki, sem kann til slikra hluta. Er þá nauðsynlegt að gera sér
grein fyrir, að slík meðferð reynir mjög á þolrif allra, sem þátt taka í henni,
ekki aðeins sjúklinganna og aðstandendanna heldur einnig lækna, hjúkrunar-
kvenna, félagsráðgjafa og annarra, sem hlut eiga að máli. Er nauðsynlegt, að
tekið sé tillit til þess álags, sem slíkir læknar og hjálparlið þeirra, sem vinnur
að meðferð drykkjusjúklinga og annarra geðsjúklinga, verða fyrir, við ákvörð-
un kjara og vinnuskilyrða þessara starfshópa. Þetta er það, sem í dag virðist
mestu ráða um, hvort unnt sé að fá nægjanlegan fjölda af vel hæfu og sér-
menntuðu fólki til starfa. Um framtiðarverkefni til varnar gegn ofdrykkjunni
eða drykkjusýkinni er aftur erfiðara að segja. Nokkrar ábendingar má fá frá
fyrri rannsóknum minum og annarra, en brýnast er að hefja nú þegar frekari
rannsóknir á drykkjuhátlum fólks hér á landi og þá sérstaklega drykkjuhátf-
um mismunandi aldurshópa og hvernig þeir hafa hafið drykkju, hvenær þeir

drekka, hve mikið, hve lengi og ekki sízt hvers vegna hver einstakur drekkur
til að byrja með. Þegar niðurstöður slíkra rannsókna eru fyrir hendi er þess
fyrst að vænta, að hægt verði að koma við verulegum kerfisbundnum vörnum
gegn drykkjusýkinni. Slíkar rannsóknir kosta mikið fé, sem eflaust þyrfti að
veita sérstaklega. Nokkuð af rannsóknum í þessa átt hefur þegar verið fram-
kvæmt á hinum Norðurlöndunum og var haft um það samstarf á vegum Norð-
urlandaráðsins. Af einhverjum ástæðum var ísland ekki með i þessari samvinnu.
Það er leitt vegna þess, að af slíkum rannsóknum kann að vera hægt að draga
nokkrar ályktanir um, hvert við eigum að beina kröftum okkar til varnar gegn
drykkjusýkinni.

Eg hef í stuttu máli reynt að svara spurningum yðar, að svo miklu leyti,
sem hægt er, en eins og ég sagði þegar í upphafi í símtali okkar, þyrfti helzt
nokkur ár til að framkvæma ýtarlegar rannsóknir, sem gefið gætu svör við
spurningum yðar.

Virðingarfyllst,

Tómas Helgason, prófessor dr. med.

Frá Áfengisvarnadeild Heilsuverndarstöðvar Reykjavíkur.
1) Um starfsemi deildarinnar almennt.
2) Um fjölda sjúklinga, sem til hennar hafa leitað og skiptingu þeirra eftir

kyni, aldri, hjúskaparstétt og starfi.
3) Athuganir á árangri læknismeðferðar.

Til Afengismálanefndar Alþingis.

Afengisvarnadeild Heilsuverndarstöðvar Reykjavíkur.
(Tekið saman í sept. 1965 fyrir Afengismálanefnd Alþingis).

Síðla árs 1952 samþykkti bæjarstjórn Reykjavíkur, að komið skyldi á fót
hjálparstöð fyrir drykkjumenn. Var það gert fyrir áskoranir ýmissa félagasam-
taka og forgöngu geðlækna, en Alfreð Gíslason hafði einkum orð fyrir þeim.

Afengisvarnastöð Reykjavíkur tók svo til starfa 15. janúar 1953 i Túngötu
5. Þegar Heilsuverndarstöð Reykjavíkur tók til starfa varð stöðin ein af deild-
um hennar og flutti i júní 1955 í hið nýja hús Heilsuverndarstöðvarinnar við
Barónsstíg. Deildin er kostuð að jöfnu af bæjarfélagi, ríki og sjúkrasamlagi,
samkv. lögum um heilsuverndarstöðvar. Öll þjónusta deildarinnar er ókeypis.

Starfslið áfengisvarnadeildar er nú: Geðlæknir (Alfreð Gislason), er starf-
ar 3 tíma á viku og veitir deildinni forstöðu. Sálfræðingur (Kristinn Björns-
son), er starfar 5 tíma á viku. Hjúkrunarkona (Vilborg Helgadóttir) i hálfu
starfi. Deildin er opin kl. 5-7 virka daga aðra en laugardaga.

Meðferð er fólgin í lyfjagjöfum og viðtölum í lækningaskyni. Notuð eru
bætiefni í byrjun meðferðar, til að stuðla að þvi að koma líkamlegu ástandi
í betra horf. Mjög taugabilaðir sjúklingar fá viðeigandi lyfjameðferð og all-
margir koma reglulega til að fá "antabus" og hindra þannig endurtekna
drykkju. Viðtöl miða að þvi, að hjálpa sjúklingum, til að þekkja sjálfa sig og
til skilnings á vandræðum sínum. Hugarfar og grónar venjur breytast ekki allt
i einu, og viðtölum þarf því oft að halda áfram um langt skeið. Starfslið deild-
arinnar er því miður of takmarkað til að sinna þessari hlið meðferðarinnar sem
skyldi. Starf deildarinnar er algerlega á frjálsum grundvelli. Menn leita þangað
af frjálsum vilja, að sjálfsögðu þó oft vegna hvatningar aðstandenda, lækna eða
annarra, og meðferð frjáls að því leyti, að sjúklingur getur afþakkað "antabus"
og viðtöl, ef hann óskar.

'..
Deild sen) þessi getur að sjálfsögðu ekki orðið þeim að miklu liði, sem

lengst eru leiddir og þarfnast sjúkrahúss eða hælisvistar. Hún getur fyrst og
fremst stutt þá, sem eru nokkurn veginn andlega heilir, en eiga þó í miklum
erfiðleikum með að ráða við drykkjuhneigö sína og drekka sér til tjóns og skap-
raunar, en hafa nokkra staðfestu og löngun, a. m. k, á stundum til að bæta
úr þessu. f I I. I ! !

Deildin hefur jafnan haft gott samstarf við sjúkrahús og hæli, sem að-
stoðað hafa drykkjumenn og vísað þangað þeim, er sjúkrahúsvistar virtust þarfn-
ast. I· I. lLl U

Frá því stöðin tók til starfa og til ársloka 1964 höfðu leitað þangað 1706
manns, 1582 karlar og 124 konur. Eru því um 8% hópsins konur. Heimsóknir á
stöðina voru samtals 87304 og eru það 51 heimsókn á mann að meðaltali.

Eftir 10 ára starf, eða í árslok 1962 var gert nokkurt tölufræðilegt yfirlit
yfir þann hóp, er leitað hafði aðstoðar. Þykir rétt að láta það fylgja. (Eru þá
síðustu 2% ár ekki talin með).

Fjöldi innritaðra. Fjöldi
Ár Karlar Konur heimsókna.

1953 ...................................... 324 36 5280
1954 ...................................... 307 24 8672
1955 ...................................... 175 9 7960
1956 ...................................... 72 8 4922
1957 ...................................... 114 6 6366
1958 ...................................... 109 5 7151
1959 ...................................... 137 7 8306
1960 ...................................... 105 12 9743
1961 ...................................... 111 3 9712
1962 ...................................... 50 2 7508

Samtals 1504 112 75620

Börn innan 16 ára á framfæri þessara sjúklinga voru við innritun 1929.
A!ldur við innritun.

17-20 ára
21-30
31-40
41-50
51-60
61-70
71-80
óvíst

36
452
540
396
139
41
5
7

Samtals 1616
Hjúskaparstétt.

Karlar Konur
Giftir .. . . . . . . . . . . . . . . . . . . . . . . . . . . . . . . 666 38
Ógiftil' 619 32
Frásk. . . . . . . . . . . . . . . . . . . . . . . . . . . . . . . . 185 31
Ekkjum. 33 10
Óvíst 1 1

Samtals 1504 112

Atvinna.
Karlar Konur

56 Húsm.
56 Önnur störf.

Verkam. og sjóm. 639
Iðnaðarmenn 401
Bifreiðarstjórar . . . . . . . . . . . . . . . . . . . . . . . . . . . . . . . . . 121
Skrifst. og verzl. 227
Sérfræðingar, háskólapróf, kennarar 31
Önnur störf .. ,................................... 85

Samtals 1504 112

Helzt til litið er vitað um árangur af starfi deildarinnar. Við sjáum þó i hinu
daglega starfi, að hann er i sumum tilfellum góður, öðrum enginn og svo allt
þar á milli.

Rækileg ~thugun á árangri mundi krefjast töluverörar vinnu, en starfs-
lið deildarinnar er mjög lítið og bundið við dagleg verkefni, sem marka má
af þvi, að á deildina koma að jafnaði um 30 manns daglega, og þarfnast marg-
ir timafrekrar meðferðar.

ÞÓ hafa tvær litlar athuganir verið gerðar á árangri og skal nú greint
frá þeim.

1. athugun.
Arle,ga er allstór hópur manna í meðferð, sem skráðir hafa verið á liðn-

um árum. Starfsfólk fær því vitneskju um árangur þeirra, og er ekki mjög
mikið verk að flokka þá eftir árangri.

Slík flokkun var gerð um þá, sem komu á deildina árið 1961 og innritað-
ir höfðu verið á árunum 1953-1960 að báðum meðtöldum. Þetta voru 375
manns, og var reynt að flokka þá eftir þvi, hve miklum bata þeir virtust hafa
náð, í þrjá flokka, þá, sem náðu miklum bata (eða í sumum tilfellum alger-
um að þvi virtist), þá, sem nokkrum bata náðu en takmörkuðum, og þá,
sem enga bót virtust hafa fengið.

Eftirfarandi tafla sýnir þessa flokkun, aðgreint eftir innritunarári.
Verulegur hati, Nokkur Enginn

Innritunarár. stundum alger. bati. bati. Samt.
1953 .......................... 30 17 37 84
1954 .......................... 23 11 23 57
1955 .......................... 15 9 13 37
1956 .......................... 6 0 5 11
1957 .......................... 14 6 12 32
1958 .......................... 14 8 19 41
1959 .......................... 26 9 16 51
1960 •••••••• 0·0 •••••••••••••••• 21 12 29 62

149=40% 72= 19% 154=41% 375

Þessi tafla sýnir, að um 40% sjúklinga hafa hlotið bata að verulegu leyti,
tæplega 20% litilsháttar bata, en rúmlega 40% eru óbreyttir. Mun þessi ár-
angur svipaður því, sem gerist við samsvarandi stofnanir erlendis.

Það skal ósagt látið, hve mikils virði þessar tölur eru sem sýnishorn, og
er rétt að hafa um það allan fyrirvara. Taflan tekur aðeins til fjórðungs
þeirra 1450 sjúklinga, sem frumskráðir voru á árunum 1953-1960, auk þess
er sá fjórðungur þannig valinn, að hann getur ekki gilt sem úrtak fyrir heild-
ina. Samt segir taflan sína sögu, þótt skammt nái.

2. athugun.
Áronqur meðferðar ci áfengisvarnadeild.

i jan. 1963 var ákveðið að leita upplýsinga um þá, sem leitað höfðu að-
stoðar deildarinnar í fyrsta skipti á árinu 1957. Þar sem liðin voru 4--5 ár
síðan þetta fólk leitaði aðstoðar, virtist ástæða til að ætla, að nokkur reynsla
væri fengin um það, hver áhrif aðstoð deildarinnar eða viðleitni fólksins til
að ráða bót á ofdrykkjuuni hefði.

Árið 1957 innrituðust 120 nýir sjúklingar við deildina. Nú voru 9 þeirra
látnir, en 1 fluttur af landi burt. Hinum 110 var í jan. 1963 sent bréf og eyðu-
blað með spurningum, sem þeir voru beðnir að útfylla og senda til deildarinnar.

Spurningar þessar voru allýtarlegar í nokkrum liðum. Var fyrst og fremst
spurt um það, hvernig maðurinn væri nú staddur með tilliti til þess vanda-
máls, ofneyzlu áfengis, sem hann hafði leitað til deildarinnar til að fá bót á.
Greint skyldi frá því, hvort um engan, lítinn, mikinn, eða algeran bata væri
að ræða, auk fleiri upplýsinga.

Bréfum þessum svöruðu 27 manns, eða 25% þeirra, sem spurðir voru.
Þegar ekki var von á að fleiri svör bærust, var reynt að afla upplýsinga um hina.

Starfsfólki deildarinnar, einkum hjúkrunarkonu, var kunnugt um 18 þeirra.
Hægt var að fá upplýsingar um 21 á öðrum stofnunum, þar sem þeir höfðu
notið meðferðar, einkum á hjúkrunarheimili Bláa bandsins. Aðstandendur gáfu
upplýsingar um fjóra.

Eftir eru þá 40, sem ekki var vitað um. Var þeim öllum sent bréf í annað
sinn í april 1963. Enginn þeirra svaraði. Ekki var fært, vegna þess hve starfs-
lið deildarinnar er fáliðað, að leita upplýsinga um fólk þetta, þó að það hefði
verið æskilegt.

Skal nú greint frá niðurstöðum um þá, sem svöruðu bréfum eða vitað var um.
Bréfum svöruðu 27. Töldu tveir þeirra um engan bata að ræða, og ástand-

ið svipað og það var 1957, er aðstoðar var fyrst leitað. Einn taldi bata litinn
en þó einhvern. Tíu töldu um verulegan, en ekki fullan bata að ræða. Fjórtán
töldu um algeran bata að ræða og vandamál ofdrykkjunnar horfið eða þvi sem
næst.

Hugsanlegt væri, að þessar upplýsingar, sem menn gáfu sjálfir, væru ekki
allar réttar og bati minni en sagt er.

Starfsfólki deildarinnar er kunnugt um marga, sem svöruðu. Var athugað
hversu rétt svör þeirra væru. Kom í ljós, að vitað var um 23 af 27. Reyndust
upplýsingar þeirra ýmist alveg réttar eða mjög nálægt réttu. Má því ætla, að
upplýsingarnar í heild hafi gefið rétta mynd af þeirri breytingu, sem orðið
hefur á þessum mönnum með tilliti til notkunar áfengis.

Þeir, sem svöruðu ekki bréfunum, en vitað var um eða upplýsingar fengn-
ar um frá öðrum, voru 43.

Hjá 22 var um engan bata að ræða.
Hjá 10 var um nokkurn bata að ræða, en ekki mikinn.
Hjá 7 var um verulegan, en ekki algeran bata, að ræða.
Hjá 4 var um fullan bata að ræða.
Fróðlegt er að bera saman árangurinn hjá þeim, sem sýndu samvinnu-

viljameð þvi að svara bréfum, og hinum, sem ekki svöruðu, en vitað var um .

. Eftirfarandi tafla sýnir árangur þessara hópa.

Enginn bati .
Nokkur bati .
Mikill bati .
Fullur bati .

Svöruðu bréfum
2 (7%)
1 (4%)

10 (37%)
14 (52%)

Svöruðu ekki, en vitað um.
22 (51%)
10 (23%)

7 (16%)
4 (9%)

Af þessu mætti e. t. v. draga þá ályktun, að samvinnuvilji sé nauðsynlegt
skilyrði þess, að árangur náist.

Ef báðir hóparnir, þeir sem svöruðu, og aflað var vitneskju um, eru skoð-
aðir í einu lagi, verður árangur þessi:

Enginn bati .
Nokkur bati " .
Mikill bati .
Fullur bati .

24
11
17
18

(34%)
(16%)
(24%)
(26%)

Samkvæmt þessu hefur um fjórði hluti (26%) þeirra, sem upplýsingar hafa
fengizt um, náð fullum bata, a. m. k. um nokkurt skeið. Ógerlegt er að full-
yrða, hvort hann mun verða varanlegur. Annar fjórði hluti (24%) hefur náð
miklum bata. Hjá þriðja hluta (34%) er ekki um neinn bata að ræða, og
litinn hjá þeim, sem þá eru eftir, sjötta hluta (16%).

Í stuttu máli má því segja, að helmingur þeirra, sem upplýsingar feng-
ust um, hafi náð litlum eða engum árangri, en hinn helmingurinn miklum
eða fullum árangri.

Sá 40 manna hópur, sem engin vitneskja fékkst um, er auðvitað ekki
tekinn með. Hugsanlegt er, að árangur reyndist annar, ef miðað væri vit!
heildartölu þeirra, sem innrituðust 1957, en hér varð að miða við það, sem
vitneskja fékkst um.

Tiltölulega margir þeirra, sem ekki var vitað um og ekki svöruðu bréf-
um, höfðu sjaldan komið á deildina og lítillar meðferðar notið. Fróðlegt er
að athuga sambandið milli fjölda heimsókna og samvinnuvilja. Eftirfarandi
tafla sýnir það:

Fjöldi Svöruðu Svöruðu ekki, Svöruðu ekki,
heimsókna. bréfum. en vitað um. og ekki vitað um.

1-10 3 9 12
11-20 4 10 11
21-30 2 8 4
31-40 2 4 2
41-50 2 5 7
50 eða fleiri 14 7 4

Sést af þessu, að heimsóknarfjöldi hefur yfirleitt verið mun minni hjá þeim,
sem sýndu lítinn samvinnuvilja með því að láta fyrirspurnum okkar ósvarað.

Að sjálfsögðu er ekki fullvíst, hvort bati sá, sem um ræðir, sé starfi
deildarfimar að þakka. Hugsanlegt er, að mönnum hefði batnað eins mik-
ið, þótt þeir hefðu engrar aðstoðar notið. Fróðlegt er því að athuga, hvaða
samband er milli fjölda heimsókna á deildina og bata mannanna.

Fjöldi Bati Bati Bati Bati
heimsókna. enginn. 1ItHl. mikill. alger.

1-10 7 1 2 2
11-20 7 1 2 4
21-30 6 1 1 2
31-40 1 1 2 2
41-50 2 3 0 2
50 eða fleiri 1 4 10 6

Af þessu sést, að nokkurt samband er milli bata og fjölda heimsókna. Að
vísu ná nokkrir góðum bata, sem sjaldan hafa komið. Þeir, sem engum bata ná
hafa þó flestir komið sjaldan. Athyglisverð er neðsta lína töflunnar, sem sýnir
að 20 þeirra, sem komu 50 sinnum eða oftar, hafa náð einhverjum eða góðum
bata, en aðeins 1 engum bata.

Af athugun þessari virðist mega draga vissar ályktanir.
1 fyrsta lagi virðist um helmingur þeirra, sem teljandi meðferð fá, ná góð-

um .árangri.
Í öðru lagi ná þeir betri árangri, sem oft koma á deildina, og einkum þeir,

sem sýna góðan samstarfsvilja.
Hugsanlega mætti draga þriðju ályktunina af þeirri síðarnefndu, og hún er

þessi.
Stefna ætti að því, að kanna strax í upphafi samstarfsvilja þeirra, sem

leita aðstoðar deildarinnar, leitast við að hafa sem mest samband við þá, sem
teknir eru til meðferðar, en veita þeim ekki aðgang, sem ekkert samstarf
vilja í alvöru og vart ræða við starfsfólk. Þá mundi starfið nýtast betur og ár-
angur verða meiri.

Alfreð Gíslason læknir: Banamein drykkjumanna.
Sérprentun úr Læknablaðinu 51. árg. 2. hefti.

Afengisvarnadeild Heilsuverndarstöðvar Reykjavíkur hóf starfsemi 15. jan-
úar 1953, og er lækning drykkjumanna meginverkefni hennar frá upphafi. Hún
er ekki í beinum tengslum við sjúkrahús eða hæli, og er meðferðin að mestu
fólgin í viðtölum (psykotherapi), lyfjagjöf og félagslegri fyrirgreiðslu. Sjúkl-
ingarnir leita aðstoðar deildarinnar af frjálsum vilja og geta horfið frá meðferð,
er þeim sýnist. Starfsliðið er læknir, sálfræðingur og heilsuverndarhjúkrunar-
kona.

Í árslok 1964 höfðu samtals 1706 menn leitað til deildarinnar í lækninga-
skyni, og eru konur þar í miklum minni hluta eða um 8%. Við frumskráningu
voru flestir á aldrinum 20-50 ára, eða 85,6%, sbr. 1. töflu. Fjölmennastir í
þessum hópi voru verkamenn og sjómenn (718), þá iðnaðarmenn (415), skrif-
stofu- og verzlunarmenn (236) og bifreiðarstjórar (130), en miklu færri úr
öðrum starfsstéttum.

Þegar skjólstæðingar deildarinnar hætta komum sínum þangað, hvort sem
það er í tíma eða ótíma, hverfa þeir jafnaðarlega starfsfólkinu sjónum, nema sér-
stök eftírgrennslun fari fram. Öðru hverju fréttist þó af sumum, t. d. við and-
lát þeirra. í sambandi við þær fregnir veitti starfsfólkið þvi athygli, að allmjög
bar á voveiflegum dauðdaga meðal þessara manna, og varð það tilefni þeirrar
athugunar, sem hér er frá greint.

Drykkjuskapur þeirra, sem deildina sækja, er að sjálfsögðu á misháu
stigi, en sameiginleg er þeim þó öllum:
a) viðurkenning þess, að drykkjuskapurinn sé orðinn þeim lítt viðráðanlegt

vandamál, félagslegt eða heilsufarslegt, nema hvort tveggja sé, og
b) ósk um að njóta stuðnings annarra við lausn þessa vanda.

1. tafla. Aldur drykkjumanna við fyrstu komu i
17-19 ára .
20-29 .
30-39 .
40-49 .
50-59 .
60-69 .
70-79 .
Óvíst um aldur .

deildina.
37

483
568
410
150
44
5
9

Við eftirgrennslun kom í ljós, að af þeim 1706 mönnum, sem leituðu til deild-
arinnar á fyrrgreindu 12 ára tímabili, höfðu 131 látizt fyrir árslok 1964, 122
karlar og 9 konur (6,9%). Hinir látnu voru á aldrinum 21-81 árs, flestir
30-69 ára, sbr. 2. töflu. Meðalaldur karlanna var 49,7 ár og kvennanna 44,7 ár.

2. tafla. Dánaraldur 131 drykkjumanns.
21-29 ára................................. 6
30-39 26
40---49 " .. .. .. 39
50--59 24
60--69 30
70--79 .. , , " 5
81 árs..... . 1

Tíðustu banamein voru slys, hjartasjúkdómar. illkynja æxli og sjálfsmorð,
og vísast nánar um þau til 3. töflu.

3. tafla. Dánarmein drykkjumanna.
Slys 36 eða 27,4% hinna látnu
Hjartasjúkdómar 31 23,7%
Illkynja æxli 18 13,7%
Sjálfsmorð 17 12,9%
Lungnabólga 9 6,9%
Berkjukvef og lungnalopi 7 5,4%
Lungnaæðastífla 4 3,1%
Heilablóðfall 4 3,1%
Lifhimnubólga 1 0,8%
Heilabólga 1 0,8%
Blóðeitrun (Sepsis) 1 0,8%
Magablæðing 1 0,8%
Ókunn dánarorsök 1 0,8%

131

Það er fróðlegt til samanburðar að geta algengustu dánarorsaka meðal
landsmanna í heild, og er þá stuðzt við Heilbrigðisskýrslur 1953-1961. Röð
þeirra er nokkuð sú sama öll árin, og er árið 1958 valið, með þvi að það er næst
miðbiki 12 ára tímabilsins, sem áður var getið. Það ár létust á öllu landinu
1165 manns, og skiptust dánarorsakir, þegar taldar eru i röð fimm hinar al-
gengustu, eins og sýnt er á 4. töflu.

4. tafla. Algengustu dánarmein landsmanna 19,'58.
Hjartasjúkdómar 304 eða 26 % allra mannsláta
Illkynja æxli 210 18 %
Heilablóðfall 167 14.3%
Lungnabólga 100 - 8.6 %
Slys (önnur en sjálfsmorð) 78 - 6.7%

Slysfarir eru tiðasta dánarorsök meðal drykkjumanna, ef marka má þau tak-
mörkuðu gögn, sem hér eru fyrir hendi. Virðast þær fjórum sinnum algengari
sem dánarorsök meðal drykkjumanna en landsmanna í heild. Slysin ber að með
ýmsum hætti, svo sem 5. tafla sýnir.

5. tafla. Dauðaslys drykkjumanna.
Drukknun 13
Fall, bylta 10
Eitrun..................................... 5
Köfnun 2
Umferðarslys 1
Voðaskot 1

Bruni 1
Líkamsárás 1
Vélarslys 1
Týndur.................................... 1

Um slysadrukknanir skal tekið fram, að nokkrir menn farast með skipum sin-
um á rúmsjó og aðra tekur út. Sumir drukkna við bryggjur eða finnast i flæðar-
máli, og um einn segir sjónarvottur, að hann hafi gengið fyrir borð á skipi sinu
í drykkjuóráði, þrátt fyrir aðgæzlu, sem höfð var á honum.

Slysabylturnar flokkast flestar ýmist sem fall á einum fleti eða sem bylta
í stiga.

Slysaeitranirnar fimm voru af völdum þessara efna: Ethylalcohol, met-
hanol, kolsýringur (CO), trichloraethylen og tetrachlorid (hreinsivökvi).

Sjálfsmorð virðast áberandi tíð meðal drykkjumanna. Þau skipa fjórða
sætið á listanum og nema 13% allra dánarorsaka. Ef þetta er borið saman við
heildartölur samkvæmt Heilbrigðisskýrslum, er munurinn mikill. Árið 1958
voru sjálfsmorð óvenjufá í landinu, samtals níu eða 0.8% allra dánarorsaka. Á
Umabilinu 1953-1961 var árleg tala þeirra frá níu upp í 23. Flest urðu árið
1955, en meðaltal þeirra þetta árabil er 15.4. A þessum níu árum verða 140
sjálfsmorð, og er það 1.3% allra mannsláta. Samkvæmt því er sjálfsmorð tiu
sinnum algengara meðal drykkjumanna en landsmanna í heild. 6. tafla sýnir,
til hverra örþrifaráða gripið var.

6. tafla. Sjálfsmol'ð drykkjumanna.
Svefnlyf 9
Henging 3
Skotvopn 2
Eggjárn 1
Drekking 1
Fall úr glugga 1

17
Skýrsla þessi um dánarmein drykkjumanna er fyrst og fremst reist á dánar-

vottorðum. Krufning var gerð á 89 líkanna, svo að greining meina hlýtur að
teljast sæmilega örugg. Skyndidauði er algengur meðal drykkjumanna. Af
þeim 131, sem hér er skýrt frá, lézt 81 snögglega eða innan fárra klukku-
stunda (slys, hjartadauði, sjálfsmorð). Að 35 var komið látnum, ýmist inn-
an dyra eða utan, og um 31 verður með vissu sagt, að þeir voru ölvaðir við
andlátið, þótt sennilega hafi þeir verið fleiri.

Um einstæðingsskap og aðra ógæfu þessara manna bera eftirfarandi um-
mæli vitni, en þau er að finna meðal margra svipaðra í dánarvottorðum
þeirra:

Fannst látinn í íbúð sinni liggjandi á gólfinu. - Fannst látinn i rúmi
sinu eftir þriggja vikna drykkjuskap (hauskúpubrot og heilasköddun). -
Fannst látinn í herskála. - Hafði drukkið í sjö daga samfleytt, er hann fannst
látinn í rúmi sínu. - Hinn látni fannst ör endur í herbergi sínu, og var líkíð
mjög farið að rotna, þegar að var komið. - Fannst látinn í vinnustofu sinni.
- Fannst brunninn á verkstæði sínu. - Fannst hengdur i ibúð sinni h. 2.
marz, en hefur sennilega hengt sig 9. febrúar. - Var tekinn ölvaður á götu
af lögreglu, settur í kjallara hennar og fannst þar látinn morguninn eftir.
- Mikið ölvaður, er hann lézt liggjandi á dívan í útiskúr við Sænska frysti-
húsið.

Þetta eru aðeins sýnishorn þess, sem dánarvottorð tilgreina um aðstæð-
ur, þegar dauðann bar að. Loks skal þess getið, að þótt einn sjúkdómur, t. d.

lungnabólga, berkjuhólga eða lungnalopi, sé Í vottorði talinn aðaldánarorsök,
eru oft fleiri sjúkdómar nefndir samverkandi að dauðanum. Er þá algengast,
að um sé að ræða bráð eða langvinn áfengisáhrif eða skemmdir í liffærum,
svo sem fitulifur eða bólga og drep í briskirtli.

Niðurstöður:
1. Drykkjumenn þola verr en aðrir sjúkdóma og önnur áföll vegna veiklun-

ar ýmissa líffæra af völdum áfengis.
2. Drykkjumenn deyja fyrir aldur fram.
3. Slysadauði er fjórum sinnum algengari meðal drykkjumanna en lands-

manna Í heild.
4. Sjálfsmorð eru tíu sinnum tíðari hjá drykkjumönnum en landsmönnum

yfirleitt.
5. Hjartasjúkdómar og krabbamein eru lítið eitt fátíðari hjá dry kjumönnum

en landsmönnum Í heild, og er skýringin á því vafalaust sú, a þeir deyja
yngri.

Bréf 11 skólastjóra.
Bréf rektors Menntaskólans í Reykjavík, dags. 19. marz 1 65.

Afengismálanefnd Alþingis,
Alþingi, Reykjavík.

Sem svar við bréfi háttvirtrar þingnefndar, dags. 3. þ.m., þar s m óskað er
umsagnar minnar og skoðunar á áfengisneyzlu nemenda Menntaskóla s i Reykja-
vík, skal þetta tekið fram:

Það liggur í augum uppi, að miklu erfiðara er að dæma u
heildarframferði nemenda í skóla, þar sem ekki er heimavist,
heimavistarskóla, þar sem nemendur eru undir eftirliti kennara
sólarhringsins. Það er alger undantekning, að nemandi komi dru
ann eða drekki þar, enda mundi það varða brottrekstri. Helzt er
lýsinga i þessum efnum á skemmtunum skólans eða alllöngu
(svo sem fimmtabekkjarferðum) , svo og við dvöl Í SeIinu.

Eftir rúmlega 40 ára kynni af nemendum skólans held ég, að ér sé óhætt
að fullyrða, að áfengishneigð og áfengisneyzla nemenda hafi arið stórum
minnkandi hin síðari ár. Að vísu eru því miður alltaf einhverj r örfáir of-
drykkjumenn í hópi nemenda. En langoftast hafa þeir vanizt ofd ykkju, áður
en þeir komu í þennan skóla, og oftast hrökklast þeir burt úr ólanum, án
þess að ljúka fullnaðarprófi.

í 73. gr. reglugerðar fyrir menntaskóla eru eftirfarandi viðu lög um ölv-
un nemenda: "Nemendur mega aldrei ölvaðir vera eða á þeim s ást, að þeir
hafi neytt áfengis. Afengi má eigi hafa um hönd í húsakynn
Brjóti nemendur gegn þessu, skal skólastjóri vanda um við þá 0
gera forráðamönnum þeirra aðvart um brotið. Skipist nemendur
urtekna áminningu, ber að víkja hinum brotlega úr skóla."

Svipuð viðurlög eru sett í reglum fyrir félagsheimilið Íþöku, em nemend-
ur reka sjálfir. Ef nemandi kemur drukkinn eða vín sést á honu á samkomu
eða skemmtun heimilisins, bannar félagsheimilisnefnd honum að orna á sam-
komur eða skemmtanir heimilisins um þriggja mánaða skeið. Og ef brotið er
endurtekið, er honum algerlega vísað burt. Þessi viðurlög, sem n endur hafa
sjálfir sett og fylgt fast eftir allt frá upphafi félagsheimilisins, ha a, að minni
hyggju, átt drjúgan þátt í því að útrýma drykkjuskap meðal neme da og skapa
þá skoðun meðal þeirra, að óhæfa og ósvinna sé að hafa vín um hönd i hús-
um skólans.

hegðun og
eldur en í
estan hluta
inn í skól-
ð afla upp-
ferðalögum

Um ferðalög og dvöl í Selinu er svipaða sögu að segja. Þeir kennarar, er
umsjón hafa á þessum sviðum, ljúka upp einum munni um það, að mjög
hafi dregið úr áfengisneyzlu meðal nemenda Menntaskólans.

Það, sem að ofan er sagt, er í fullu samræmi við skoðun þeirra kennara,
er mest og bezt kynni hafa af nemendum skólans.

Það er innileg von mín, að þetta ástand í áfengismálum skólanemenda
megi haldast og áfengisneysla þeirra hverfa með öllu.

Samband bindindisfélaga í skólum var fyrst stofnað i Menntaskólanum í
Reykjavík fyrir 30 árum (af Helga Scheving frá Vestmannaeyjum). Síðan hef-
ur oftast verið hér bindindisfélag, en þó stundum fallið niður. Sem stendur
er ekkert bindindisfélag starfandi í skólanum, enda skiptir mestu um hugarfar
nemenda í þessum efnum.

Virðingarfyllst,
Kristinn Armannsson, rektor.

Bréf skólameistara Menntaskólans á Akureyri, dags. 27. marz 1965.
Í reglugerð fyrir menntaskóla stendur:
"Nemendur mega aldrei ölvaðir vera eða á þeim sjást, að þeir hafi neytt

áfengis. Áfengi má eigi hafa um hönd í húsakynnum skólans. Brjóti nemendur
gegn þessu, skal skólastjóri vanda um við þá og áminna og gera forráða-
mönnum þeirra aðvart um brotið. Skipist nemendur eigi við endurtekna áminn-
ingu, ber að víkja hinum brotlega úr skóla".

Þessi eru ákvæði reglugerðar um áfengisneyzlu nemenda í menntaskóla.
Hér er ekki lagt algert bann við því, að nemendur bragði áfengi, enda mun
það jafnan hafa verið svo í íslenzkum menntaskólum, að nemendur neyttu
eitthvað áfengis. Eru áraskipti að því og fer eftir bekksögnum, og mun löngum
mega rekja til fárra manna, hvaða andi ræður í hópnum. ÞÓ ætla ég, að þeir
muni nú færri en áður, sem ekki bragða áfengi. Aldarandinn er sá, að unglingar
semja sig sem fyrst að siðum hinna fullorðnu. Þá mun það heldur ekki til
þess fallið að draga úr áfengisneyzlu á Akureyri, að tveir veitingastaðir hafa
nú vínveitingaleyfi. Slíkar "framfarir" munu vart til þess gerðar að stuðla að
því, að Akureyri verði valinn skólabær .

Hin síðustu ár hefi ég ekki orðið þess var, að áfengi væri haft um hönd
í húsakynnum skólans, hvorki hversdagslega né á skemmtisamkomum. ÞÓ að
aldrei muni hafa verið mikið um slíkt áður, ætla ég, að hér sé sízt um aftur-
för að ræða. Á móti kemur hins vegar, að nemendur sækja nú skemmtanir i bæn-
um mun meira en áður tíðkaðist, en þar mun margt óhreinna en i skólanum.
Ber margt til, að þessi breyting hefur orðið. Í fyrsta lagi eru nemendur orðnir
svo margir og húsakynni skólans svo þröng, að erfitt er um vik til skemmtana
fyrir alla senn. Jafnframt því sem aðstaða skólans til skemmtanahalds hefur
þannig versnað, hefur skemmtistöðum í bænum fjölgað, og gera þeir sitt til
að ná í nemendur. Aukin fjárráð nemenda gera þeim og auðveldara fyrir að
sækja dýrari skemmtanir. Og loks stækkar stöðugt sá hópur utanbæjarnem-
enda, sem býr í bænum. f heimavistinni búa 175 manns, en utanbæjarnemend-
ur alls í skólanum eru um 330, svo að það er aðeins rífur helmingur þeirra,
sem kemst í heimavist. Hinir verða eðlilega í minni tengslum við skólann og
dragast meira að bæjarlífinu en æskilegt væri, sumir hverjir. Um heimavistina
þykist ég geta fullyrt, að hún sé enn óspillt, og vona ég, að það sé ekki af
óskhyggju mælt. En meðan svo er, er kjarni skólans heilbrigður.

Játa ber, að fræðsla um áfengismál er ekki mikil í skólanum. ÞÓ mun
náttúrufræðikennarinn fræða nemendur um eðli og áhrif áfengis. A bindindis-
daginn er og jafnan fenginn fyrirlesari og reynt að vanda val hans, svo að
líklegt sé, að orð hans hafi meiri áhrif. En megin-aðferð skólans til að hamla

44



gegn áfengisneyzlu er sú, að skólastjóri tali einkalega við þá nemendur, sem
vitað er að neyta áfengis eða orðið hafi brotlegir. Árangur af slíku er einhver,
en mætti eflaust vera betri.

Áfengismálanefnd,
Alþingi.

Þórarinn Björnsson.

Bréf skólameistara Menntaskólans að Laugarvatni, dags. 25. april 1965.
Mér hefur borizt bréf háttvirtrar Áfengismálanefndar Alþingis, þar sem

beiðzt er upplýsinga varðandi ýmis atriði, er snerta áfengisneyzlu skólanem-
enda. Mér er ljúft að verða við beiðni nefndarinnar, og bið ég velvirðingar á
þvi, hversu seinn ég er til svars, en því valda að nokkru óviðráðanlegar kring-
umstæður.

Um reynslu mína af áfengisneyzlu nemenda í þessum skóla og þær skoðanir
mínar, sem á þeirri reynslu byggjast, vildi ég taka þetta fram:

1) Þegar ræða skal áfengisneyzlu menntaskólanemenda, ber umfram allt
að minnast þess, að þeir eru því sem næst allir eldri en 16 ára. Langflestir
vinna þeir fyrir sér á sumrum og taka þá þátt í atvinnu lifi þjóðarinnar sem full-
gildir einstaklingar. Ef þeir væru ekki í skóla, væru þeir vinnandi fólk árið
um kring, eins og mikill fjöldi jafnaldra þeirra. Þegar þeir hefja menntaskóla-
nám eru þeir þvi vel á veg komnir að temja sér siði og venjur þjóðfélagsins i
heild og eru ekki frábrugðnir öðrum borgurum í viðhorfum, hegðun og hátt-
um. Eina sérstaða þeirra er sú, að sem nemendur búa þeir - ekki sizt i heima-
vistarskólum - við ákveðnari og strangari aga en tíðkast við önnur störf i þjóð-
félaginu. Í skóla verður unglingur að hlíta strangari kröfum um hegðun en
gerðar eru til hans t. d. í verstöð. Þetta á ekki síður við um áfengismál en
annað.

2) Að minni reynslu, fyrr og síðar, eru ætíð nokkur brögð að áfengis-
neyzlu meðal menntaskólanemenda. Miðað við þjóðarvenjur, tel ég þó ekki að
hér sé um hættulega brýnari vanda að ræða: áfengisneyzla nemenda er hvorki
almenn né á því stigi, að heilbrigði eða siðferði nemenda stafi hætta af, umfram
þá hættu, sem óhjákvæmilega verður að telja að fylgi allri umgengni við
áfengi. Frá þessu eru þó undantekningar, og þær of tíðar. Á þeim fimm árum,
sem ég hef stýrt þessum skóla, hafa verið hér fjórir eða fimm nemendur, sem
valdið hafa kennurum áhyggjum og kvíða vegna ráðaleysis síns gagnvart áfengi.

3) Reglugerð fyrir menntaskóla mælir svo fyrir að nemendur megi "aldrei
ölvaðir vera eða á þeim sjást, að þeir hafi neytt áfengis". Enn fremur segir í reglu-
gerð: "Áfengi má eigi hafa um hönd í húsakynnum skólans". Er því svo
að sjá, sem áfengisneyzla í hófi utan húsakynna skólans sé ekki bönnuð.
Heimavistarreglugerð skólans áréttir fyrirmæli reglugerðar og bannar auk þess
nemendum að eiga eða geyma áfengi í húsakynnum skólans. Skólareglur krefj-
ast sem sagt ekki bindindis af nemendum. Í samræmi við það, og með tilliti til
þess, sem sagt er í 1. gr. hér að framan, hef ég haft þann sið, að hvetja nem-
endur ekki fyrst og fremst til bindindis, heldur til hollustu við skólann og hlýðni
við þær reglur, sem þeir gangast undir, er þeir þiggja skólavist. Ég hef með öðr-
um orðum ekki leitað sérstakrar lausnar á því vandamáli, sem í áfengisneyzlu
nemenda felst, heldur lagt það að jöfnu við önnur agavandamál. Viðbrigði
nemenda við slíkri hvatningu eru sízt verri í áfengisefnum en öðrum efnum,
en hvort hún hefur nokkur áhrif á almenn viðhorf þeirra við áfengisneyzlu,
veit ég ekki.

4) Um viðurlög við brotum á reglum um áfengisneyzlu nemenda segir svo
í reglugerð: "Brjóti nemendur gegn þessu, skal skólastjóri vanda um við þá og
áminna, og gera forráðamönnum þeirra aðvart um brotið. Skipist nemendur
eigi við endurtekna áminningu, ber að víkja hinum brotlegu úr skóla". Þessi

viðurlög nægja til að losa skólann við þá ábyrgð og þá fyrirhöfn, sem drykk-
felldir nemendur valda. Til hjálpar nemendum ná þau skammt. Heimavistar-
reglugerð skólans gerir enn fremur ráð fyrir því, að senda megi brotlegan nem-
anda heim um stundarsakir til að ráðfæra sig við aðstandendur sína, án þess
að honum sé vikið úr skóla. Að baki þessari ráðstöfun liggur sú skoðun, að
skólinn þurfi nánari samvinnu við foreldra en nú tíðkast, ef hann á að geta rækt
uppeldisskyldur sínar. Uppeldisstarf skólans verður ekki slitið úr samhengi við
umhverfi hans, og hann getur ekki svo vit sé í kennt annað siðferði en heimili
og þjóðfélag stuðla að. Brottrekstur er hvorki kennsla né uppeldi, heldur upp-
gjöf.

5) Ég tel ekki ástæðu til að ætla, að drykkjuhneigð nemenda sé almenn-
ari nú en þegar ég var sjálfur í skóla fyrir 25-30 árum. Mér virðist sem nem-
endur neyti áfengis í svipuðum mæli og þá, við svipuð tilefni og af svipuðum
hvötum. Einnig virðist mér sem þeir í þessum efnum njóti enn svipaðs stuðn-
ings og svipaðrar hvatningar til drykkju frá þjóðfélaginu utan skólanna. Ef um
nokkurn nýjan vanda er að ræða, mun hann helzt sá, að nemendur komast nú
i kynni við áfengi öllu yngri en áður tíðkaðist, en breytingu i þessa átt mátti
greina þegar á mínum skólaárum.

6) Skipuleg bindindisstarfsemi er ekki í skólanum. Nemendur hafa ekkert
bindindisfélag, og skólastjórn boðar ekki bindindi á skipulagðan hátt. Sér-
stök fræðsla um áfengismál er ekki veitt, nema þar sem námsefni gefur tilefni
til. Hins vegar er eftir megni leitazt við að vekja athygli og skilning nemenda
it því, að um áfengismál gilda sömu kröfur og sömu reglur og um önnur sið-
ferðileg og heilbrigðisleg vandamál, sem þeir verða að taka ábyrga afstöðu til.
Eins og nú er ástatt í áfengismálum þjóðarinnar, er það mitt leíkmannsálit, að
einmitt þetta sé brýnasta uppeldisnauðsynin.

Með mikilli virðingu,

Jóhann S. Hannesson, skólameistari.

Til Afengismálanefndar Alþingis.

Bréf skólastjóra Verzlunarskóla Islands, dags. 2. apríl 1965.
Afengismálanefnd,
Ingvar Gíslason, formaður,
Alþingi.

Svar við bréfi yðar frá 3. 3. 1965.
Óhætt mun að fullyrða, að meiri hluti nemenda neyti ekki áfengis. Bind-

indisfélag er starfandi í skólanum. Í því eru 220 meðlimir eða 47% af heildar-
tölu nemenda, og ekki eru allir bindindismenn skólans í félaginu. Af skólans
hálfu er ekki um skipulagða áfengisfræðslu að ræða. Hins vegar eru nemendur
auðvitað hvattir til bindindis og bindindissamtök þeirra studd eftir mætti.

Hinu er ekki að leyna, að jafnan er nokkur hópur pilta, sem situr um að
neyta áfengis í sambandi við dansskemmtanir nemenda og ferðalög. Hefur svo
jafnan verið, þó að allt sé gert til að halda þeim Í skefjum. Kennarar eru
jafnan til eftirlits á dansskemmtunum. Ber þeim að víkja tafarlaust brott af
skemmtunum skólans þeim nemendum, er sekir gerast um áfengisneyzlu. Eru
þessir nemendur síðan kallaðir fyrir skólastjóra og áminntir. Láti þeir ekki skip-
ast við það, er heimilt að vísa þeim úr skóla, enda varðar áfengisneyzla í húsa-
kynnum skólans brottrekstri. ÞÓ er í lengstu lög skirrzt við að beita hörku.
Hefur, sem betur fer, oft sannazt, að margur nemandinn, sem breyskur var um
skeið, hefur séð að sér siðar.

Þótt ótrúlegt sé, ber meira á áfengisneyzlu meðal yngri nemenda en hinna
eldri. Hefur sú breyting orðið á nú hin allra síðustu ár. Áður var þetta öfugt.
Að öðru leyti tel ég drykkjuhneigð í sjálfu sér ekki almennari nú en áður.
Hitt er annað mál, að nú hafa miklu fleiri en áður næga peninga til að láta
margt eftir sér, sem áður var flestum ókleift.

Hinn áhrifagjarni og óharðnaði æskulýður er því umsetinn alls konar fólki,
sem vill gera sér vanþroska hans og óstýrilátar hvatir að féþúfu. Nægir i því
sambandi að minnast á leynivínsala, smyglara, danshús, sorpblaðaútgefendur o.
s. frv. Þessara óþrifa á þjóðarlíkamanum gætir þeim mun meir, sem samfélag-
ið hefur lítið gert til að beina eðlilegri athafnaþrá og félagsþörf æskulýðsins
inn á heilbrigðar brautir. Er það mín skoðun, að bezta ráðið til að forða æsku-
lýðnum frá glapstigum sé að skapa honum bætta möguleika til heilbrigðs
félags- og skemmtanalífs undir handleiðslu manna, sem hlotið hafa sérmenntun
til að hafa slíkt forystustarf á hendi. Nokkurrar viðleitni í þessa átt hefur orðið
vart hin síðari ár, og er það allrar virðingar vert. En hinu er ekki að leyna,
að átakið þarf að verða stærra og starfið markvissara, ef það á að bera tilætl-
aðan árangur.

Virðingarfyllst,

Jón Gíslason, skólastjóri.

Bréf skólastjóra Stýrimannaskólans, dags. 7. júlí 1965.
Háttvirt áfengismálanefnd Alþingis hefur, með bréfi dags. 3. marz s.l.,

farið þess á leit, að ég geri nefndinni nokkra grein fyrir skoðun minni og
reynslu varðandi áfengisneyzlu nemenda þess skóla, sem mér hefur verið falið
að stjórna, og hverjar reglur gildi um áfengisneyzlu nemenda og viðurlög gegn
brotum á þeim. Enn fremur hvort ég telji drykkjuhneigð nemenda almennari og
útbreiddari en áður.

Eins og háttvirtri áfengismálanefnd mun kunnugt eru nemendur þeir, sem
Stýrimannaskólann sækja, orðnir fulltíða menn, þegar þeir koma i skólann,
flestir um eða yfir tvítugt, enda þurfa i þeir að hafa lokið áður a. m. k. 2ja ára
síglingatíma sem hásetar eftir 16 ára aldur. Ég skal strax taka fram, að áfengis-
neyzla nemenda þessa skóla hefur í sjálfu sér ekki skapað neitt vandamál varð-
andi skólastarfsemina þau rúmI. 20 *1', sem ég hef starfað við hann. Neyzla
áfengis i skólanum er að sjálfsögðu algerlega bönnuð. Nemandi, sem gerist brot-
legur af þeim sökum eða mætir illa ii skólanum, án gildra ástæðna, er áminnt-
ur stranglega og hótað brottvikningu, i ef slíkt endurtaki sig. Slíkar ármuníngar
eru bókaðar og brottvikning um stundarsakir fylgir við ítrekað brot. Ég skal
taka fram, að mjög fátítt er að beita þurfi þessum refsiaðgerðum, og yfirleitt
hefur áminning í fyrsta sinn nægt, ef !brögð verða að því, að nemandi sæki illa
skóla.

Varðandi það, hvort drykkjuhneigð sé almennari og útbreidd ari en áður
var, vil ég taka fram, að ég hef ekki orðið var við nein meiri brögð að áfengis-
neyzlu nemenda á síðari árum, að minnsta kosti hefur ekki borið á því, að
nemendur mæti verr í skólanum en ftður var, og hefur þó fjöldi þeirra vaxið
mikið á síðari árum.

Í sambandi við það atriði, hvort nokkur bindindisstarfsemi fari fram í
skólanum, og hvort skólinn láti í té nokkra fræðslu um áfengismál og þá í
hverri mynd, skal þess getið, að.á vegum bindindisstarfsemi i skólum hafa stöku
sinnum komið ágætir menn, sem haldið hafa fyrirlestra um áfengismál. Að öðru
leyti hafa þau mál ekki verið sérstaklega rædd innan skólans, en við hverja
skólasetningu hefur verið brýnt fyrir nemendum að nota vel skólatímann. sem
er tiltölulega mjög stuttur miðað við námsefni, og þeir varað ir við áfengis-
neyzlu eða annarri óreglu. -

Ég bið heiðraða áfengismálanefnd að afsaka, hve lengi hefur dregizt að
svara erindi hennar, sem barst mér um það leyti, sem undirbúningur að próf-
um var, að byrja, en þau hefjast í marz. Lagði ég erindið til hliðar, en ein-
hvern veginn hefur það fallið mér úr minni í prófönnunum, þar til nú fyrir
skömmu. Vona ég, að þessi dráttur á svari minu, sem ég er mjög leiður yfir,
komi ekki að sök.

Virðingarfyllst,

Jónas Sigurðsson.

Til Afengismálanefndar Alþingis.

Bréf skólastjóra Bændaskólans á Hvanneyri, dags. 28. marz 1965.
Sem svar við bréfi yðar frá 3. þ. m. skal þetta tekið fram:
Afengisneyzla er bönnuð þann tíma, sem nemendur eru i skóla. Tiltölulega

lítið er út af því brugðið. Komi það fyrir, er nemandi áminntur, og einstaka
sinnum hefur nemanda verið vísað úr skóla um lengri eða skemmri tíma eða
alveg.

Brot gegn áfengisneyzlu fara ekki vaxandi, en að sjálfsögðu er þar mis-
munur milli ára.

Nemendur eru áminntir um bindindi og stundum eru aðkomumenn fengnir
til að flytja fyrirlestra um það efni.

Virðingarfyllst,

Guðm. Jónsson.
Afengismálanefnd,
Alþingi.

Bréf skólastjóra Gagnfræðaskólans Neskaupstað, dags. 26. apríl 1965.
Afengismálanefnd,
Alþingi.

Vegna bréfs yðar frá 3. marz s. 1. vil ég taka eftirfarandi fram:
1. Afengisneyzla i skólanum eða á skemmtunum hans er vitanlega bönnuð og

brot á þeirri reglu er brottrekstrarsök. Afengisneyzla nemenda utan skól-
ans eða á skemmtunum, sem ekki eru á hans vegum getur einnig verið
brottrekstrarsök, en er þó matsatriði hverju sinni.

2. Afengisneyzla nemenda er yfirleitt hverfandi lítil, en virðist þó heldur fara
vaxandi og er það þá einkum á dansleikjum utan skólans.

3. Nokkur fræðsla er um bindindismál í öllum bekkjum, einkum í sambandi
við kennslu í félagsfræði og heilsufræði.

Virðingarfyllst,

Þórður Kr. Jóhannsson, skólastjóri.

Bréf skólastjóra Gagnfræðaskóla Austurbæjar, dags. 23. marz 1965.
Varðandi heiðrað bréf yðar frá 3. 3. 1965 skal þetta tekið fram:

1) Afengisneyzla innan skólans, á skemmtunum hans og í hópferðalögum,
er að sjálfsögðu stranglega bönnuð, og hefur jafnan verið reynt að gæta
til hins ítrasta, að þvi banni væri fylgt.

2) Stöku sinnum hafa örfáir einstaklingar reynt að brjóta þessa reglu í sam-
bandi við hópferðalög og árshátíjfir, haldnar utan skólans. Vökul aðgæzla
umsjónarkennara hefur þó nær ~ndantekningarlaust í tæka tíð komið í
veg fyrir, að slíkar tilraunir tækju~t. -:

3) Viðurlög við slíkum brotum eru i fyrst áminning, en brottrekstur, ef um
ítrekað alvarlegt brot væri að ræða. Til brottrekstrar af þessum sökum hef-
ur ekki komið nú um margra ár~ skeið.

4) Ég hef ekki orðið þess var í samskiptum skólans við nemendur, að drykkju-
hneigð hafi aukizt. Það hefur þvert á móti á síðustu árum æ sjaldnar
komið fyrir, að nokkur nemandi rreyndi að smygla áfengi inn á skemmt-
un haldna í skólanum. Hvort nemendur kunna að brjóta af sér á þessu
sviði í Lídó eða öðrum almennum samkomuhúsum hefur skólinn því mið-
ur enga aðstöðu til að fylgjast m ð.

5) Bein bindindisstarfsemi er ekki ekin í skólanum, nema hvað nemendur
ræða þessi vandamál eins og önn r fleiri á málfundum sínum.

Í allri kennslu, hvar sem þess' mál ber á góma, er að sjálfsögðu reynt
að vekja athygli á skaðsemi áfe gis og þeim hættum, sem neyzla þess
veldur. Einkum er heilsufræðiken sIa, sem fram fer í 2. og 3. bekk, vett-
vangur þessarar fræðslu.

6) Ég tel, að öruggt og vakandi eftirl t með félags- og skemmtanalífi unglinga,
samfara nauðsynlegri fræðslu og hæfilegri íþróttastarfsemi sé bezt vörn
gegn því, að nokkur unglingur h eigist til áfengisneyzlu.

I
I

Virðingarfyllst,

Sveinbjörn .Sigurjónsson.

Til áfengismálanefndar Alþingis.

Bréf skólastjóra Gagnfræðaskóla~s
Hæstvirt áfengismálanefnd Alþingis,
Reykjavík.

Sem svar við fyrirspurnum hæstv rtrar Áfengismálanefndar Alþingis, dags.
3. marz 1965, leyfi ég mér að taka fra eftirfarandi:

Það er skemmst af að segja, að á engisneyzla nemenda Gagnfræðaskólans á
Akureyri er svo hverfandi, að því er b zt verður vitað, að drykkjuskapur þeirra
er lítið sem ekkert vandamál. Sem æmi má nefna, að af 90 nemendum 4.
bekkjar s. I. vetur hafði ég aðeins hug oð um, að2 piltar væru ekki hreinir af
áfengisneyzlu, en það var aðeins grun r. Það hefur aldrei borið við, að nem-
endur sjáist kenndir á skólasamkomu , sem þó eru á 2--3 vikna fresti að
vetrinum og jafnan mjög fjölsóttar. áramótadansleik s. I. vetur, þar sem
saman voru komnir um 400 nemendur slæddust inn 2 aðkomupiltar, sem voru
nokkuð við skál, en þeir voru fjarlæg ir þegar í stað. Í heild má því segja, að
ástandið hér í skólanum sé gott í áfe gismálum, þó að örfáar undantekningar,
sem telja má á fingrum sér, kunni að innast í þeim 65Q,-700 nemendahópi, sem
þennan skóla sækir. - Hins vegar vir ast mér tóbaksreykingar nemenda færast
ískyggilega í vöxt, og þá engu síður meðal stúlkna, og þar er kýli, sem grípa
þyrfti á með meiri festu en hingað til.

Það skal tekið fram, að í reglum skólans, sem allir nýnemar fá í hendur,
se.gir svo: "Nemendu.r eru ein.dregið h~ttir til að neyta alls ekki t.óbaks. ReYk-.
ingar eru þeim stranglega bannaðar skólahúsunum og nágrenni þeirra, svo
sem við íþróttahús og sundlaug. -- N mendum er stranglega bannað að neyta

á Akureyri, dags. 30. júlí 1965.

áfengis, hvar sem er og hvernig sem á stendur". - Viðurlög eru ströng áminn-
ing við fyrsta brot og brottvikning við endurtekið brot, hvort tveggja að und-
angenginni rannsókn málsins fyrir "skólarétti". Ekki minnist ég þess, að til
brottvikningar nemanda hafi komið af þessum sökum nema í eitt skipti þau
18 ár, sem ég hef starfað við þennan skóla.

Bindindisfræðsla er hér þvi miður alltof lítil og þyrfti að stórauka fræðslu-
og áróðurs starfsemi í skólanum um þau efni. ÞÓ eru árlega flutt nokkur er-
indi og sýndar kvikmyndir í þessu skyni, oft í samvinnu við Stórstúku Islands
og IOGT á Akureyri. Þess skal getið, að nemendur skólans tóku virkan þátt í
bindindisviku þeirri, sem hér var haldin s. 1. vetur, með þvi m. a. að koma upp
hér i skólanum sýningu í máli, myndum og línuritum, og var hún til sýnis hér
á göngunum i rúma viku. Var hún mjög vel til þess fallin að vekja til um-
hugsunar um áfengismálin og einnig um háska þann, sem stafar af tóbaks-
reykingum. Nemendur unnu einir að undirbúningi og uppsetningu sýningar-
innar með aðstoð teiknikennarans, Einars Helgasonar. - Bindindisfélag starf-
ar ekki i skólanum.

Ekki get ég annað sagt en mér virðist bindindissemi og víndrykkja með-
al nemenda skólans litlum breytingum hafa tekið í fjölmörg ár, og tel ég,
að ástandið í heild sé sízt verra en annars staðar, þar sem ég hef spurnir af.
E. t. v. er það þvi að þakka, að æskulýðs- og félagsstarfsemi hefur lengi stað-
ið með blóma hér i bænum, svo að ungmenni eiga jafnan kost á hollum tóm-
stundaverkefnum. þau sem þess óska. Hitt er ljóst, að erfiðast er jafnan að
ná til þeirra og gera þá virka í þroskavænlegum félagsstörfum, sem mesta
hefðu þörfina. Þeir eru þó, til allrar hamingju, miklu færri en hinir.

Virðingarfyllst,

Sverrir Pálsson, skólastjóri.

Bréf skólastjóra Skógaskóla, dags. 15. marz 1965.
Heiðraoa áfengismálanefnd Alþingis.

Hef móttekið heiðrað bréf yðar dags. 3. þ. m. og fullvissa yður um sam-
starfsvilja minn varðandi þau vandamál, sem um er rætt.

Nemendur í skóla mínum neyta ekki áfengis á skólatíma, þar sem það
er bannað í reglum skólans og áfengisneyzla varðar tafar lausa brottvisun úr
skólanum. Einhver brögð munu að því, að einstakir nemendur bragði áfengi
á skemmtisamkomum á sumrum, enda tækifæri næg.

I skólanum eru allir nemendur í bíndíndisfélagí, sem starfað hefur síðan
1955. Nokkuð er unnið að fræðslu um áfengismál. Skólinn sendir árlega 5 til
6 fulltrúa á þing S.B.S. í Reykjavik. Þá gengst skólinn fyrir árlegri bindindis-
hátíð i samvinnu við áfengisvarnanefndir i Rangárþingi. Þangað er boðið öll-
um nemendum efstu bekkja barnaskóla sýslunnar. Nemendur héraðsskólans sjá
um flest skemmtiatriði á hátíð þeirri. Einnig er algengt, að sendimenn frá
áfengisvarnaráði komi í skólann, flytji erindi, sýni kvikmyndir og fræði nem-
endur á margan hátt um skaðsemi áfengis og tóbaks.

Ekki sýnist mér drykkjuhneigð unglinga almennari en áður, en því ber
sizt að leyna, að opinberir dansleikir, sem unglingar sækja mjög, eru miður
heppilegir né æskilegir til uppeldis. Margir foreldrar skipta sér ekki af, hvaða
skemmtanir börn þeirra sækja, eða þá ráða ekki mikið yfir þeim, er þau hafa
náð fermingaraldri.

Mér virðist tímabært að stöðva það, að unglingar í sveitum sæki opinbera
dansleiki undir 16 ára aldri og raunar er það lágmark varla nóg eins og allt
er i pottinn búið. Draga þarf úr áfengis- og skemmtanaáróðri, stórauka bíndind-

Virðin arfyllst,

Jón R. Hliálmarsson.

isstarfsemi og efla heilbrigt og þjóðle t félagslíf meðal ungs fólks. Það sama
getur líka átt við um fullorðna fólkið, sem auðvitað leiðir og mótar hina nýju
kynslóð hverju sinni.

Með ósk um ríkulegan árangur af starfi yðar kveð ég.

Bréf skðlast jðra Alþýðuskólans á Eiðum, dags. 16. marz 1965.
Afengismálanefnd Alþingis,
Reykjavik.

Mér hefur borizt bréf frá áfengism lanefnd, dags. 3. marz s. l. Skal ég fús-
lega verða við þeim tilmælum nefnd rinnar að gera grein fyrir "skoðunum
mínum og reynslu varðandi áfengisne zlu nemenda skólans" eins og það er
orðað.

Fyrst vil ég geta þess, að hér í s ólanum gilda strangar reglur um neyzlu
tóbaks og áfengis, og hefur svo verið lla tíð að ég hygg. Neyzla áfengis hefur
varðað hér tafarlausum brottrekstri. iI þess hefur stöku sinnum komið, að
nemendum hefur verið vísað héðan b rtu af þessum sökum. Er skemmst að
minnast þess frá síðasta vetri, þegar Þ em piltum var vikið héðan en sjö aðrir
fengu stranga áminningu vegna einhver konar þátttöku í verknaðinum.

Varðandi þetta umrædda atvik ley i ég mér að senda afrit af greinargerð
skólastjóra frá í fyrra, Þórarins Þóra inssonar, sem nú er í veikindaleyfi, en
þar kemur glögglega fram mest af Þ i, sem varðar beint þær spurningar, er
þér beinið til skólans.

Um það atriði, hvort drykkjuhneig nemenda í skólanum sé meiri eða hafi
aukizt, vil ég segja þetta:

Það er vafasamt að svo sé. Hins egar er það á allra vitorði, að drykkju-
tízka hefur færzt óhugnanlega í aukana, og allt umhverfið er bókstaflega fljót-
andi í áfengi. Þess vegna getur aðei s skilyrðislaust bann og strangur agi i
skólanum haldið þessu í skefjum.

Ég vil ekki fullyrða, að meiri erfi leikar séu á að halda þessari reglu skól-
ans í heiðri en áður var, ef aðeins er miðað við nemendurna einangrað a, eins
og við áttum áður við að búa. En u hverfið er svo mörgum sinnum erfiðara
en áður var. Drykkjutízkan er almen ri. Fjárráðin eru meiri. Samgöngur eru
greiðari, og allir hafa ráð á bílum, e ki sizt ungir menn, sem láta gamminn
geysa. Almenningsálitið virðist styðja heldur að þessari þróun. Allri tilslökun
er hvarvetna fagnað. Skólanemendur ru engin undantekning frá öðrum i þvi
efni, sem heldur er ekki von. Þetta jálpast allt að til að veikja þá viðleitni
skólans, að vinna gegn þessari tízku. Þetta kemur greinilega fram í greinar-
gerð þeirri, er ég sendi hér með. Þeir emendur og aðrir, sem lent hafa í kasti
við skólann, ýmist vegna brota á áf ngisbanní hans eða af öðrum ástæðum,
eru fúsir til að flytja nemendum áfengi og reyna þannig að ná sér niðri á skól-
anum eða skólastjóranum, Við þetta v ndamál er stöðugt glímt hér. Nú í vetur
hef ég 1. d. neyðzt til að kæra slíka f ækinga, er drukknir réðust inn á prívat-
samkomu i skólanum, og árshátíð sólans, þar sem einkum voru foreldrar
og aðrir velunnarar skólans, reyndis ekki unnt að halda nema undir lög-
regluvernd.

Þannig er umhverfi skólans. Við eljum, að nægilegt starf sé að reka og
stjórna sæmilega fræðslu- og uppeldis tofnun, þótt ekki komi til að auki strið
við óvalinn flækingalýð, sem einskis vífst, og mundi fyrst af öllu vilja veita
áfengi inn í skólann.

Það er álit mitt, að einn meginþáttur þess, að hægt verði að útiloka áfengi
með öllu úr skólunum sé sá, að þeim verði fyrst af öllu tryggður starfsfriður,
þ. e. gert mögulegt að loka sig af eftir þörfum. Einangrunin, sem áður var á
vissan hátt styrkur í þessum efnum, er ekki lengur fyrir hendi. Hún er rofin,
fyrst og fremst af þeim, sem sízt eiga erindi við okkur.

Fræðsla um skaðsemi áfengis er látin hér í té eftir því sem við verður
komið. Ég hef í vetur gert tilraun til að fá hingað áhrifamann um þessi mál,
en ekki tekizt enn. Hins vegar látum við ekkert tækifæri ónotað til að minna
á þessi mál, þótt mér sé vel ljóst, að það mætti vera meira. Við höfum lagt
tiltölulega miklu meiri vinnu í fræðslu um skaðsemi tóbaks, og fengið héraðs-
lækni og fleiri til að fræða nemendur um það, enda eigum við í mun meiri
erfiðleikum á því sviði. Hér austur á landi er erfitt um vik að fá hæfa menn
til að flytja erindi, sem verulegt mark er tekið á, og væri vissulega vel þegið,
ef kostur væri á úrbótum.

Læt ég svo lokið þessu svari mínu. Ég vona, að starf þessarar þingnefndar
verði heilladrjúgt og í kjölfar þess komi ráðstafanir, sem haldgóðar reynast,
ekki sízt fyrir skóla, sem líkt stendur á um og minn skóla.

Virðingarfyllst,

Halldór Sigurðsson.

Afrit af greinargerð skólastjóra Eiðaskóla vegna áfengisneyzlu
i skólanum, dags. 20. april 1964.

Með bréfi yðar, hr. sýslumaður, dags. 9. 4. sendið þér bréf saksóknara rík-
isins, þar sem hann krefst upplýsinga varðandi agaviðurlög þau, er skólanem-
endur hér í skólanum hlutu vegna brots þeirra á reglum skólans í jan. s.l.,
og óskar saksóknari jafnframt eftir umsögn minni og tillögum um þetta mál.

Um agaviðurlögin leyfi ég mér að vísa til meðfylgjandi útskriftar úr gerða-
bók skólans.

í framhaldi af þVÍ, er þar segir, viku piltarnir þrír, þeir ... , þegar úr skól-
anum, er þeim hafði verið tilkynnt ákvörðun þessi, og hinir piltarnir, er í
málið flæktust, sættu alvarlegri áminningu í áheyrn alls skólans.

Umsögn mín og tillögur um mál þetta fara hér á eftir.
Hér á Austurlandi, eins og annars staðar á landinu, hefur áfengisnautn

unglinga aukízt stórlega hin síðari ár. Orsakir sjálfsagt þær sömu og annars
staðar. Mistök í uppeldi, drykkjutízka hinna fullorðnu og auðgripnir fjármunir.

Síðan síldin lagðist að hér á Austurlandi virðist þetta ástand hafa stórlega
versnað. Af þeim sögum, er heyrast frá síldarvinnslustöðvunum, virðist lítið
vera skeytt um framtíð þeirra unglinga og barna, er þar vinna. Svo virðist, sem
unglingunum .sé bókstaflega kennt að drekka á vinnustöðunum. Móðir eins
þeirra þriggja pilta, er urðu að hverfa héðan úr skólanum, tjáði mér. að sá
siður hefði viðgengizt á plani því, er sonur hennar vann á s. l. sumar, að á
kvöldin, eftir "góðan dag", hefði verið gengið um með "genever"flösku og heIt
á krús handa þeim er vildu.

Til enn frekari skilnings á því vandamáli, sem hér er á ferð, leyfi ég mér
að senda afrit af ritgerð, sem einn nemandi hér, 16 ára gamall, gerði í vetur,
sem á "drastiskan" hátt lýsir umhverfi því, sem foreldrarnir keppast við að
senda börnin í, og þeirri skólun, sem unglingarnir fá áður en þeir koma í heima-
vistarskólana.

Um einn þeirra pilta, er að áfengismálinu stóðu, og hefur unnið á síldar-
plani og síldarverksmiðju undanfarin ár, hefur mér verið tjáð, að hann hafi
neytt áfengis um hverja helgi síðastliðið sumar, meira og minna. Af framan-
skráðu má ráða í, við hvern vanda er að fást.

Með ströngum aga og daglegu eftirliti kennara og skólastjóra hefur tekízt
að halda þessum ófögnuði utan skólans.

Nú skeði það í vetur að skólastjóri lagðist í rúmið í janúarbyrjun og lá
rúmfastur um þriggja vikna skeið. Virtust þá alls konar öfl leysast úr læðingi,
sem ekki hafði örlað á áður, t. d. brot á ýmsum skólareglum, svo sem banni
við að fara að heiman án leyfis o. s. frv. Nemendur fullyrða, að til þessara
tíðinda hefði ekki dregið ef skólastjóri hefði getað fylgzt með hátterni þeirra,
svo sem venja hefur verið, en kennarar uppteknir af mikilli kennslu. Við
það, sem hér hefur verið sagt, má svo enn bæta, að vegir allir, jafnt um Hérað
sem til fjarða, hafa verið sumarauðir og umferð því mikil. Unglingar þeysast
á bílum, sumir eigin bílum, um allar jarðir, og sækja mjög að heimavistarskól-
unum um allar helgar, og raunar oftar. Þessi flækningslýður fer sífellt vaxandi
og hefur reynzt ófært að koma í veg fyrir, að hann hafi meira og minna sam-
band við nemendur, sumt eru sveitungar þeirra, aðrir félagar af vinnustöðvun-
um, og enn aðrir, og sá hópurinn er verstur - eru uppflosnaðir eða brottvikn-
ir nemendur héðan, sem skeyta hvorki um skömm né heiður.

Vitað er, að unglingar á þessu aldurs- og þroskastigi, sem hér um ræðir,
eiga skamma leið til aðdáunar á þeim, er finnst þeir vera "kaldir karlar", og
njóta þess að láta þá segja af sér hreysti- og slarksögur og telja i sig kjark.
Ekki er því auðvelt að komast að raun um, hvort frumkvæði til misferlis er frá
þeim sjálfum komið eða öðrum.

Okkar reynsla er sú að þeir, sem komízt hafa í kast við aga skólans, vilja
oft ná sér niðri á honum og þá sjálfsagt skólastjóranum, mér. Þeir hvetja
nemendur til óhæfuverka og eru fúsir á liðveizlu í því skyni.

Allt, sem hér að framan hefur verið sagt, verður að hafa í huga, þegar
dæma skal \Im agabrot unglinga í skóla - þegar refsingin getur varðað fram-
tíðarheilI þeirra og hamingju. - Þegar slíkt mál sem þetta kemur upp, er það
einn hópur manna, sem langþyngsta ber sökina, og sem samþykktir kennara-
funda ná ekki til, en það eru þeir, sem vísvitandi eða þá af fáfræði og fullkomnu
ábyrgðarleysi stuðla að drykkjutízku og annarri óreglu ómótaðra unglinga.
Eiga hér sök jafnt verkstjórar og eigendur síldarplana, bílstjórar og forstöðu-
menn skemmtistaða, og félagar. Síldarplönin t. d., er græða milljónir á vinnu
þessara unglinga, eru vissulega ekki of góð að veita þeim aðra umbun fyrir
starf sitt, en veita þeim áfengi, að loknum starfsdegi eða nesta þá með því í
skemmtiferðum.

því tel ég þá menn utan skólans, sem sumpart auðvelduðu og sumpart gerðu
unglingunum mögulegt að komast yfir áfengið, í máli því, sem hér um ræðir,
eiga skilyrðislaust að sæta þeirri þyngstu refsingu og ábyrgð, sem lög framast
leyfa fyrir slíkan verknað. Bæði gæti það orðið slíkum skólum nokkur vörn,
og svo er sök þeirra það mikil og miklu stærri en hinna óþroskuðu unglinga,
er við þetta mál voru riðnir. Verð ég að telja, að viðurlög þau, er skólinn
beitti, sé þeim næg refsing a. m. k. við fyrsta brot, og jafnframt sú áminning,
er að haldi mætti koma.

Virðingarfyllst.

Til sýslumannsins
Eskifirði.

Suður-Múlasýslu,

Afrit af ritgerð nemanda í 2. bekk Riðaskóla vefurinn 1963-·1964.
Nemandinn er 16 ára gamall.

Ferðalag.
Það var ákveðið á söltunarstöðinni, sem ég var á í sumar, að fara i

skemmtiferðalag klukkan fimm á laugardegi og stundin var komin, hUlinn

til og fólkið komið í stuð. Allir drifu sig í bílana og hverjum tveimur var
gefin flaska af geniver í farar nesti.

Það var skylda hvers að drekka sig kenndan, en ég held að ég hafi gerzt
lögbrjótur eða nærri því.

Allir drógu tappann úr og blönduðu þegar komið var upp á fyrsta hjall-
ann og þar var stoppað nokkra stund, en svo þegar átti að halda áfram,
stóð einn farþeginn upp og réðist á bílstjórann. Hann var skjótur tíl ráða og
fleygði honum út úr bilnum, og var hann síðan skilinn eftir þarna en ferð-
inni haldið áfram upp á fjallsbrún. Þá var orðið mál að pissa og blanda, svo
ekki yrði drukkið óblandað.

Nú var haldið áfram niður í þorp og gekk á ýmsu. Mönnum kom ekki
alltaf sem bezt saman og verkstjórínn okkar hafði nóg að gera að stilla til
friðar, sumir voru farnir að rífast um hvort þeir fengju jafnmikið úr flösk-
unni, en allt gekk slysalaust að mestu.

Við stoppuðum smástund í kaupfélagssjoppunni, en héldum síðan inn á
Velli og hittum fólk, sem hafði verið í stöðinni í sumar og buðum þeim
með, og þau komu þrjú, ... Síðan var haldið áfram út á brú og norður í Fljóts-
dal. Sú ferð var söguleg, sumir dóu, aðrir rifust, sumir næstum slógust, fáir
virtu fyrir sér hið fagra landslag og einn ætlaði að henda sér út úr bilnum á
fullri ferð en náðist í hann á síðustu stundu, þegar hann var búinn að opna
hurðina og var kominn hálfur út úr bílnum.

Við fórum á ball í Végarði um kvöldið og vorum þar til kl. hálf þrjú og
komum ekki heim fyrr en kl. fimm morguninn eftir.

Þá var lögreglan búin að sækja manninn, sem hent var út úr bílnum,
og setja hann í braggann,

Bréf Einars Ingimundarsonar, bæjarfógeta á Siglufirði, dags. 28. mai 1965.

Þér hafið hr. alþingi sm. í umboði áfengismálanefndar ritað mér bréf dags.
20. þ. m., þar sem til þess er mælzt, að ég geri nefndinni nokkra grein fyrir
því ástandi, sem skapast í umdæmi mínu, Siglufirði, þegar mikið aðstreymi
fólks, aðallega sjómanna og landverkafólks, er til staðarins. Sérstaklega er til
þess mælzt, að ég skýri frá reynslu minni, fyrst og fremst hvað snertir
áfengisneyzlu á staðnum undir slíkum kringumstæðum og hvers konar vand-
ræði það sé, sem stafa af áfengisneyzlu við hinar sérstöku kringumstæður,
sem hér verða oft fyrir hendi á sumrum.

Samkvæmt efni bréfs yðar mun ég því í eftirfarandi svari mínu einskorða
mig við sumarmánuðina (júní, júlí og ágúst) og það ástand, sem hér getur
skapazt þá mánuði, samkvæmt reynslu minni fyrr og síðar. A því það, sem
ég segi hér á eftir um lífið á Siglufirði aðeins við um sumarmánuðina, sem
ég áður nefndi.

Svo sem kunnugt er hefur Áfengisverzlun ríkisins haft hér útsölu áratug-
um saman. Hefur þess verið gætt vandlega í embættistíð minni (frá 1952) og
fyrirrennara minna einnig, eftir því, sem ég bezt veit, að loka jafnan áfengis-
útsölunni hér, þegar fyrirsjáanlegt er, að síldveiðiskip muni tugum og jafn-
vel hundruðum saman safnast hér saman vegna óveðurs á hafinu (Iandlega).
Tel ég, að það myndi hafa ófyrirsjáanlegar afleiðingar, ef útsölunni væri
ekki lokað, þegar þannig stendur á. Nógu slæmt getur ástandið orðið samt í
landlegum síldveiðiflotans, þótt útsölunni sé þá lokað, svo sem ég mun sið-
ar víkja að. - Langt er þó frá þvi, því miður, að lokun áfengisútsölunnar hér
sé einhlítt ráð til að fyrirbyggja ölvun, óspektir og háreisti aðkomufólks með-
an á landlegum stendur og liggja til þess ýmsar orsakir, sem ég mun nú víkja
að. - Það er mín reynsla, að áhöfn nálega hvers einasta síldveiðiskips, er
hér leitar hafnar, þegar veiðar eru útilokaðar vegna veðurs, sé nærri sem einn
maður ráðinn í að njóta líðandi stundar í landi við dans, skemmtanir og sið-

ast en ekki sízt áfengisneyzlu langt úr hófi fram. Dansleikir eru þá oftast
haldnir hér á hverju kvöldi í þeim samkomuhúsum, sem hér eru til, en langt
er frá því, að inn á þá komist allir, sem komast vilja, þegar síldveiðiskip liggja
hér jafnvel hundruðum saman og auk áhafna þeirra eru hér e. t. v. mörg
hundruð landverkafólks samankomið víðs vegar af landinu. Eru þá götur
bæjarins að jafnaði samastaður alls þessa fólks, sjómanna og annarra að-
komumanna. Er skemmst frá að segja, þegar svo stendur á, að naumast heyr-
ist mannsins mál, vegna óláta og háreistis ölvaðra manna, sérstaklega þegar
á daginn líður og mest þó, þegar dimma tekur nótt. A þessi lýsing við, þrátt
fyrir það, að áfengísútsalan sé lokuð frá upphafi landlegu, því að á það hefur
ekki reynt, a. m. k. ekki í minni embæUistíð, að áfengisútsalan væri opin með-
an landlega síldveiðiflotans stendur yfir. Sú spurning hlýtur í þessu sambandi
að rísa, með hvaða hætti áfengis sé aflað, þegar áfengisútsalan er lokuð frá
upphafi landlegu. Virðist það gert með ýmsum hætti. Sjómenn hafa nokkuð,
sérstaklega á síðari árum, séð við væntanlegri lokun með því að birgja sig
upp af áfengi, er þeir koma í land með afla, fara síðan með vínið í næstu
veiðiferð eða ferðir og geyma það til næstu landlegu. Svo hefur mér reynzt
sem lokun áfengisútsölu yrði eftir því áhrifaminni, sem lengra líður frá
upphafi landlegu. A fyrsta degi landlegu taka sjómenn og aðrir, sem mikinn
áhuga hafa á áf'engiskaupum, oft að gera pantanir á víni í næstu áfengisút-
sölu, t. d. hér frá Akureyri eða jafnvel frá Reykjavik. A öðrum eða þriðja
degi taka svo pantanir þessar að berast í pósti í stórum stíl og dregur þar
með úr áhrifum lokunar vínbúðar á viðkomandi stað. Einnig er það alltitt,
að bifreiðar séu pantaðar eða sendar frá næstu áfengisútsölu til staða þar sem
síldveiðiflotinn liggur í höfn, en áfengisútsala er ekki á viðkomandi stað eða
er lokuð. Er hér ekki um ólöglega áfengissölu að ræða heldur sendiferðir með
löglega keypt áfengi. Slíkar sendiferðir er erfitt eða ómögulegt að fyrirbyggja.
Beina óleyfilega áfengissölu tel ég hins vegar hafa verið hverfandi litla hér
á Siglufirði síðustu ár. Löggæzla er hér tiltölulega öflug á sumrum miðað
við það sem verið getur, þar sem það getur hent, að mörg hundruð ef ekki
þúsundir drukkinna aðkomumanna safnast saman á mjög takmörkuðu svæði.
Aðstaða til löggæzlu má einnig teljast góð hér. Er hér t. d. fangageymsla
með 8-9 klefum.

A árunum 1961-1963 var tala þeirra, sem kærðir voru af lögreglunni hér
og hlutu refsingu fyrir ölvun á almannafæri þessi:

1961 89
1962 59
1963 61

Að baki þessara talna getur í mörgum tilfellum falizt viðburðarik saga
og ömurleg, þar sem fámennt lögreglulið berst við menn, sem eru viti sínu fjær
af ölvun og óspektarhneigð. Flestir hinna kærðu eru á þessum árum á aldrin-
um 18-25 ára, margir innan 21 árs aldurs, nær allir aðkomumenn, handtekn-
ir og kærðir að langmestu leyti í mánuðunum júní, júlí og ágúst.

Leiðir til úrbóta á því ástandi, sem hér á Siglufirði hefur oft skapazt, og
jafnan er yfirvofandi þegar síld veiðist fyrir Norðurlandi og ég hef nú lýst hér
að framan af raunsæi, að því er ég tel - mætti nokkrar nefna. Ahrifarikustu
leiðirnar teldi ég þó vera 2, báðar að vísu all-harkalegar :
1. Algjöra lokun áfengisútsala yfir sumarmánuðina á þeim stöðum, sem sild-

veiðiflotinn venur komur sínar til og
2. Algjört bann við sendingu áfengis i pósti.

Mildari leiðir væru hins vegar skilyrðislaus lokun áfengisútsala á þeim
stöðum, þar sem landlega veiðiskipa er fyrirsjáanleg, t. d. vegna yfirvofandi
óveðurs (sú leið hefur raunar verið reynd á undanförnum árum með misjöfn-

um árangri, svo sem lýst er hér að framan) og bann við að senda áfenga drykki
í pósti frá áfengisútsölum til þeirra staða, þar sem vitað er, að margmenni hefur
safnazt saman t. d. vegna landlegu síldveiðiskipa o. fl.

Tel ég mig þá hafa svarað í stórum dráttum því, sem mér er efst i huga
vegna erindis áfengismálanefndar til mín í áðurnefndu bréfi. Geri ég mér þó
ljóst, að svarið gæti verið lengra og ýtarlegra. Mun ég e. t. v. ef óskað verður
síðar gera nánari grein fyrir sjónarmiðum mínum og áliti á hinum ýmsu þátt-
um umrædds vandamáls.

Einar Ingimundarson.
Áfengismálanefnd,
c/o Ingvar gíslason, alþm.,
Möðruvallastræti 5, Akureyri.

Bréf Freymóðs Þorsteinssonar, bæjarfógeta í Vestmannaeyjum, dags. 12. ágúst 1965.
Mér hefur borizt bréf frá áfengismálanefnd, dags. 20. maí s.l., þar sem

óskað er eftir upplýsingum varðandi áfengismál og vertíðarlíf í Vestmannaeyj-
um. Þrátt fyrir miklar annir skal ég leitast við að svara þessu að einhverju
leyti.

Áfengissala er hér ekki, en vín fá menn sent eftir pöntun frá Áfengisverzl-
un ríkisins í Reykjavík. Magnið, sem hingað berst með þeim hætti mun vera
allmikið, en ákveðnar tölur hef ég ekki fyrir hendi, en þeirra mun vera auð-
velt að afla. Nokkuð berst að af ólöglegu áfengi með skipum, innlendum og
útlendum, og hefur í nokkrum tilfellum tekizt að færa að því sönnur, og við-
komendur látnir sæta ábyrgð. Heimabrugg mun vera lítið, minnsta kosti til
sölu. Ekki færi hjá því, að þess yrði fljótt vart, ef nokkuð kvæði að því. Á
undanförnum árum hefur þó upplýsíst um nokkur tilfelli og viðurlögum beitt.

Á sumrin er vínneyzla mun minni en á öðrum árstímum, þó að undanskil-
inni þjóðhátíðinni. Á vetrum er vínneyzla allmikil. Kemur þá hingað margt
manna í atvinnuleit. Meðan sjósókn er samfelld og vinna þar af leiðandi óslit-
in í landi má segja, að allt gangi með eðlilegum hætti. En í landlegum og þeg-
ar vinna í landi minnkar, ber allmikið á vínneyzlu, sérstaklega þegar kvölda
tekur og líða fer á nóttina. Þarf þá oft að taka ýmsa úr umferð, og stundum
kemur til illinda milli einstakra manna, en til almennra óeirða eða uppþota
hefur ekki komið um fjölda ára. Nokkuð er hættara við, að til árekstra komi
milli aðkomumanna og heimamanna en milli heimamanna innbyrðis, en í því
sambandi skal þess þó getið, að í vetur vann hér margt af útlendu fólki, og
þó sumt af því neytti víns, leiddi það yfirleitt ekki til árekstra milli þeirra og
heimamanna. Má segja, að samskiptin hafi yfirleitt gengið vel.

Öllum eða flestum dansleikjum, sem hér eru haldnir, fylgir vínneyzla
meiri eða minni. Margir gerast þar ölvaðir og valda stundum illindum. Einn-
ig hefur viljað við brenna, að sumir fari með söng og hávaða um götur bæjar-
ins, er dansleikjum lýkur. Hefur reynzt örðugt að ráða á því bót. Stundum
kemur til áfloga og bar smíða, en þó held ég, að það sé tiltölulega sjaldgæfara
en áður var. Veldur þar nokkru um aukin löggæzla. Handtökur vegna ölvunar
eru hér tíðar og mestar á vetrarvertíðum. Algengt er, að fangahúsið yfirfyllist,
þegar dansleikir eru haldnir.

Nokkuð ber á, að vinnuafl nýtist ekki að fullu fyrir neyzlu víns eða af-
leiðinga þess. Stundum kemur fyrir, að sumir sjómenn mæta ekki í skiprúm
á tilskildum tíma af þessum sökum og komið hefur fyrir, að bátar hafa þess
vegna orðið að fella niður róðra. Einnig mæta sumir illa til vinnu Í landi.
Helzt eru þetta þó aðkomumenn og leiðir það venjulega til þess, að þeir hverfa
héðan fljótlega. Ekki er mikið um, að menn leggi niður vinnu langtímum sam-
an vegna vínneyzlu, en þó finnast þess dæmi.

Að undanskildum brotum á áfengislögum og umferðarlögum verður að
telja afbrot frekar sjaldgæf hér vegna vínneyzlu. ÞÓ hafa átt sér stað nokkur
brot á undanförnum árum og sum slæm, svo sem skirlífisbrot, þjófnaðir, líkams-
meiðingar o. fl., sem öðrum þræði má rekja til vínneyzlu.

Slysfarir af völdum víns hafa átt sér stað hér á undanförnum árum. Menn
hafa fyrir eigin tilverknað eða vegna óhappa hlotið vond meiðsli Í ölæði og
nokkrir hafa drukknað hér í höfninni, sem voru undir áhrifum víns, er síð-
ast var til þeirra vitað.

Um árangur af löggæzlu og réttarframkvæmd hér í áfengismálum skal
þess getið, að jafnan hefur tekist að halda uppi friði og afstýra óeirðum og
uppþotum. Heimabruggun hefur farið minnkandi og virðist ekki eiga sér stað,
svo að neinu nemi. Leynivínsala hefur verið haldið niðri, og talið er, að eng-
inn muni selja hér vín að staðaldri. Hins vegar kemur oft upp grunur og
stundum fullar sannanir fyrir einstökum sölum, bæði heimamanna og aðkomu-
manna, og er þá oft gefin sú skýring, sem kann að hafa við eitthvað að styðjast,
að seljendurnir hafi ekki haft frið með vínpantanir sinar fyrir ásókn kaup-
endanna.

Aflog og ryskingar einstakra manna á almannafæri og á samkomu stöðum
fara minnkandi, og við handtökur drukkinna manna mætir lögreglan mun minni
mótþróta frá þeirra hálfu en áður var. 1 því sambandi skal þess getið, að með-
al aðkomumanna gætir nokkurs munar, eftir því frá hvaða stöðum þeir koma.
Reykvíkingar, sem vanizt hafa lögreglu, sýna t. d. yfirleitt minni mótþróa, en
menn trá öðrum stöðum á landinu, þar sem lögregla er lítil eða engin. Vín-
neyzla er hér allmikil og er stðr þáttur í öllu skemmtanaliti. Hefur ekki tek-
izt að halda niðri vínneyzlu á danssamkomum. þar sem vínneyzla er óheimil,
enda er það bæði, að lögreglan hér er fámenn og tíðarandinn er þannig, að
mjög mörgum finnst fátt til um allar skemmtanir eða samkvæmi, ef vín er
ekki haft um hönd.

A vetrar vertíð inni streymir jafnan hingað margt af fólki. Áður var það
svo að segja eingöngu karlmenn, sem réðust til sjóróðra, en eftir að fisk-
vinnslustöðvunum var komið upp og vinnsla sjávarafurða á staðnum var hafin
hefur aðstreymi fólks bæði karla og kvenna til vinnu í landi aukizt stórlega
og farið jafnt og þétt vaxandi. Margir sjómenn hér áður voru í sama skip-
rúmi ár eftir ár, notuðu lítið vín eða ekki og ollu engum óþægindum. Jafnan
var þó einnig margt sjómanna, sem notuðu vín stöðugt eða oft í landlegum,
og urðu valdandi að meiri og minni óþægindum fyrir aðra bæjarbúa og höfðu
óheppileg áhrif á félaga sína. Aðbúnaður sjómanna í landi var þá slæmur,
sérstaklega að því er húsnæði snerti, og var talið, að það kynni að eiga
nokkra sök á vínneyzlu þeirra.

Aðbúnaður bæði sjómanna og þeirra, sem vinna í landi, hefur breytzt veru-
lega til batnaðar. Allar fiskvinnslustöðvarnar hafa komið sér upp matstofum
og verbúðum. sumum mjög góðum, fyrir starfsfólk sitt. Sjómenn og aðrir, sem
komast þar ekki fyrir, hafa einnig fengið betri aðbúð, en áður var.

Eins og áður kemur margt af þessu fólki vel fram, en innan um er all-
mikið af fólki, sem meiri og minni óþægindi stafa af, ýmist af vínneyzlu
eða öðr:um orsökum. Hinn breytti aðbúnaður hefur, að ég held, leitt til þess,
að starfsfólkið heldur sig meira heima við en áður. Í verbúðunum eru dyraverð-
ir eða eftirlitsmenn til þess að halda uppi reglu og fylgjast með þvi sem fram
fer. Hefur þetta orðið til mikilla bóta og hafa margir þeirra unnið gott starf.
Þó er svo, að þegar hlé er á vinnu er algengt, að vín sé þar haft um hönd
og margir, sem þar búa leiðast til vínneyzlu vegna áhrifa frá félögum sínum.
Oft kemur fy'rir, að dyraverðir leita til lögreglunnar til þess að stilla til friðar.
Gangi óspektir einstakra manna úr hófi fram, eða ef þeir vanrækja að mæta
til vinnu hvað eftir annað, leiðir það venjulega til þess, að þeim er sagt upp

vinnunni og hverfa þeir þá oftast strax héðan. Á alla almenna dansleiki set-
ur aðkomufólkið svip og ofl til hins verra, þó að margt megi einnig finna að
framkomu sumra heimamanna.

Meðal aðkomukvenfólks, sem í stöðvunum vinnur, er vínneyzla talsverð
og hefur stundum gengið úr hófi. Þegar margar bjuggu saman í verbúðum án
dyravarða og eftirlitsmanna, kom það stundum fyrir, að stúlkur, sem i raun-
inni vildu ekki lenda í solli, leiddust út i slæma víndrykkju og óreglu fyrir
áhrif frá sambýlisstúlkum sínum. Á þessu hefur orðið stór breyting til
batnaðar vegna stöðugs eftirlits í verbúðunum. Samt mun þó enn vera svo, að
verbúðalífið er óæskilegt fyrir ungt fólk, sem er þrek lítið og leiðitamt.

Mjög er það misjafnt hvað aðkomufólki helzt á fé. Sumir fara héðan með
allstórar peningafjárhæðir, enda eru möguleikar oft miklir til tekjuöflunar.
Aðrir fara fátækari en þegar þeir komu, þrátt fyrir góðar tekjur, sem allar
hafa horfið Í vín og skemmtanir.

Meðan vínsala var opin, var oft og iðulega gripið til þess ráðs í landleg-
um að fyrirskipa lokun útsölunnar þegar landlegur voru. Þetta var til bóta,
en að því er mér skildist var það frekar illa séð af þeim, sem þá fóru
með fjármál ríkisins.

Margt af því fólki, sem hingað kemur, er á ungum aldri. Sumt af þvi
notar vín svo að bagi er að. Sama er að segja um marga unglinga, sem hér
búa. Svona hefur það raunar jafnan til gengið, en vínneyzla æskufólks virðist
ekki fara minnkandi heldur virðist hún fara vaxandi. Sumt af þessu fólki mun
að sjálfsögðu verða nýtir og gegnir borgarar, er stundir líða, alveg eins og
áður, en oft er reyndin sú, að vínneyzla æskufólks verður þvi til ófarnaðar
á einn eða annan hátt, svo að rík ástæða er til að vinna gegn því, að hún eigi
sér stað.

Samkvæmt núgildandi lögum er til þess ætl azt, að fólk yngra en 21 árs
hafi ekki vín um hönd og munu flestir sammála um, hvernig svo sem viðhorf
þeirra er til áfengismála annars, að löggjöfin sé hér á réttri leið, og rétt sé að
stemma stigu við vínneyzlu æskufólks. Samt hefur reynzt mjög örðugt að
framfylgja þessu. Viðurlögum út af broti á umræddu ákvæði 16. gr. áfengis-
laga hefur mjög sjaldan verið beitt hér, en þó hefur það komið fyrir. Vin,
sem finnst á unglingum, sem teknir hafa verið úr umferð vegna ölvunar, hef-
ur verið tekið af þeim og ekki afhent þeim aftur, heldur foreldrum þeirra
eða aðstandendum. Æskilegt væri að meira væri að því gert að grafast fyrir
um, hvaðan vínið væri komið, sem unglingar neyttu eða væru með undir
höndum og þeir látnir sæta ábyrgð, er hafa veitt það eða afhent.

Höfuðvandamálið í áfengismálum þjóðarinnar mun vera mikil og að þVÍ
er virðist vaxandi vínneyzla æskufólks. Allmikill hluti þeirra, sem lögreglan
þarf að hafa afskipti af vegna ölvunar er á ungum aldri, um tvítugt og þar
undir.

Á grundvelli núgildandi áfengislaga má án efa vinna margt til bóta,
ef rétt er á haldið, með aukinni löggæzlu og samræmdri réttarframkvæmd
um allt land. Fleira þyrfti væntanlega að koma til, svo að verulegur árangur
næðist. Framkomu og framferði manna við vín er enn mjög áfátt, þó að lög-
gæzla hafi þegar haft nokkur áhrif til batnaðar, eins og vikið er að hér að
framan. Verður að sjálfsögðu að halda því starfi áfram.

F. Þorsteinsson

Áfengismálanefnd,
Reykjavik.

Bréf Helga Elíassonar, f~æðslumálastjóra, dags. 24. sept. 1965.
Ég hef tekið á móti heiðruðu bréfi yðar hr. alþingismaður, dags. 2. þ.

m., þar sem þér leitið upplýsinga varðandi framkvæmd bindindisfræðslu
skólum samkvæmt ákvæðum áfengislaga og reglugerðar þar að lútandi.

Um þetta mikilvæga mál skili tekið fram það, er hér greunr :
Yfirstjórn fræðslumálanna hefur gefið skýr fyrirmæli um meðferð bind-

indisfræðslu í skólum landsins, sem koma einna gleggst fram í umburðar-
bréfi Menntamálaráðuneytisins, dags. 16. sept. 1950, svo og nýjustu reglugerð
um bindindisfræðslu nr. 103/195~, sem sett var samkvæmt 31. grein laga nr.
58/1954 (áfengislög). Rétt þykir að benda á í þessu sambandi, að námsskrá
skólanna gerir ekki ráð fyrir neinni námsgrein, sem ber nafnið bindindis-
fræðsia, en í nefndri gr. laga nt. 58/1954, eru skýr fyrirmæli um að í öllum
skólum er styrks njóta af ríkisfé skuli fara fram fræðsla um áhrif áfengis-
nautnar, upplýsa um áhrif hennar og leiðir til að forðast hana. Og í námsskrá
um heilsufræði er sagt, að veita skuli nemendum þekkingu á hollustuháttum
til heilsuverndar, þar á meðal fræðslu um skaðsemi nautnalyfja og þá hættu,
sem fylgir neyzlu þeirra.

Er þetta sagt hér til glöggvunar á hinum helztu lagafyrirmælum, sem fyrir
hendi eru og athuga þarf fyrst og fremst þegar rætt er um bindindisfræðslu
í skólum og framkv. þar að lútandi.

Samkvæmt lögum um fræðslumálastjórn sér fræðslumálastjóri um "að
gildandi lögum og fyrirmælum sé hlýtt", en engin ákvæði eru um að ein náms-
grein sé þar annarri fremri. Skólastjórar eru trúnaðarmenn fræðslumálastjóra
um framkvæmd allrar fræðslu Í skólum, bindindisfræðslu sem öðru. Náms-
stjórar eru svo til aðstoðar og eftirlits við öll störf skólanna. Þeir eru eini
beini milliliður skólanna og fræðslumálastjórnarinnar. Þeir hafa bæði rétt og
skyldu til þess að athuga hvernig fræðsla Í skólunum er framkvæmd, bæði um
eðli og áhrif nautnalyfja sem og allt annað, er kenna skal samkvæmt fræðslu-
lögum.

Svo sem fyrr segir, er fræðsla um ofnautn áfengis - oftast nefnd bindind-
isfræðsia - ekki sérstök námsgrein samkvæmt námsskrá, en grípur inn í marg-
ar aðrar og er kennd jafnframt þeim. Má þar til nefna fyrst og fremst heilsu-
fræði, þá efnafræði, eðlisfræði, þjóðfélagsfræði o. fl., sem itarlegast er fram
tekið í 6. gr. reglugerðar nr. 100/1956.

Vitanlegt er - enda augljóst mál - að fræðsla um bindindi i sambandi
við áhrif eiturnautnar, hlýtur að mótast að nokkru eftir persónu legu viðhorfi
kennarans til þeirra mála. Það sjónarmið virðist fræðslumálastjórn einnig við-
urkenna. Kemur það meðal ann ••rs fram Í því, að hún gerir strangar kröfur
til kennara varðandi meðferð áfengis, svo sem sjá má í fyrrnefndu umburðar-
bréfi, dags. 16. sept. 1950, svo og erindisbréfi fyrir skólastjóra og kennara.
Hún hefur og sett strangar reglur um notkun skólahúsa og samkomuhalda í
skólum, m. a. bannað að hafa þar áfengi um hönd, sjá 9. gr. reglugerðar nr.
113/1958.

Nú er það að sjálfsögðu vitað mál, að álit kennara um notkun áfengis
er misjafnt, en jafnframt er fræðslumálastjórn vel kunnugt um, að samvizku-
samir kennarar hafa jafnan veitt og veita þá fræðslu, sem lögákveðin er Í þess-
um efnum. Og það er höfuðatriðið varðandi þessa fræðslu sem aðra. En svo
getur fræðslumálastjórnin gert þetta starf kennaranna auðveldara og áhrifa-
meira, með þvi að ætla til þess rúman tíma og senda skólunum nauðsynlegar
kennslubækur og margs konar fræðslumyndir. Þetta hefur og fræðslumálastjórn
gert. Síðasta áratuginn hafa öðrtil hverju verið send til skólanna fræðslurit og
umburðarbréf varðandi fræðslu Um skaðsemi áfengis. Er það stundum gert i
samráði við aðra aðila á landi hér, sem vinna að vörnum gegn áfengi, svo sem

áfengisvarnaráðunaut ríkisins, Samband bindindisfélaga skólum, Bindindis-
félag íslenzkra kennara o. fl.

Merkasta ritið, sem sent hefur verið til skólanna, er bókin: Um áfengi og
tóbak. - Handbók kennara, sem fræðslumálastjórn gaf út 1955 og send var
þá öllum kennurum. Árið 1959 var sama bók send öllum starfandi kennurum,
sem ekki höfðu fengið hana og síðan hefur bókinni verið útbýtt til kennara,
sem útsk'rifazt hafa árlega. - Önnur nauðsynleg og merk bók var send til
allra 12 ára skólabarna árið 1956. Var það náms- og lestrarbók í bindindis-
fræðslu, er bar nafnið "Hvað ungur nemur gamall temur", og Bindindisfélag
íslenzkra kennara gaf út og gaf umræddum aldursflokki. Áður var engin
kennslubók til í bindindisfræðslu. Mörg önnur rit hafa verið send skólunum
um þessi mál og fylgir hér með skrá yfir þau.

Fræðslumyndasafn ríkisins á nokkrar kvikmyndir um eðli og áhrif nautnalyfja.
Skólarnir nota þær við bindindisfræðslu eftir því sem tök eru á. Þær

myndir þyrftu að vera fleiri.
Þá má og nefna hér að hinn 1. febr. ár hvert, gefur fræðslumálastjóri

fyrirmæli um að hver skóli, sem styrks nýtur af opinberu fé, noti a. m. k. eina
kennslustund þann dag til "bindindisfræðslu og baráttu gegn áfengi" - eins og
það er venjulega orðað. Er það gert samkvæmt ósk Sambands bindindisfélaga
í skólum, sem hafa valið sér þennan dag að baráttudegi gegn áfengisnautn. En
að sjálfsögðu eru slíkir dagar meira til þess að vekja en fræða um hvert mál-
efni, sem helgað er ákveðnum dögum.

Hér hefur þá verið skýrt frá helztu atriðum varðandi bindindisfræðslu í
skólum, bæði lagaákvæði, sem þetta mál snerta, hvernig fræðslan fer fram svo
og eftirlit af hálfu fræðslumálastjórnarinnar. Svo sem fram er tekið hefur þessi
fræðsla enga sérstöðu, samkvæmt fræðslulögum og námsskrá. En vegna eðlis
málsins, áhrifa einstaklinga og félaga, sem hafa bindindi í stefnuskrá sinni,
hefur hið upinbera gert ýmislegt til stuðnings bindindisfræðslu, sem ekki er gert
varðandi aðrar námsgreinar, svo sem útgáfu rita og kaup fræðslumynda um þessi
efni, svo sem fyrr er vikið að. Annað mál er, að alltaf heyrast raddir um að
ekki sé nóg að gert í skólunum, að fræða um áhrif skaðnautna. Um það má deila
endalaust, því að enginn gerir svo öllum líki. En svo sem fyrr er greint, tel
ég að skólar almennt hafi innt af hendi fyrirskipaða fræðslu um eðli og áhrif
áfengis og tóbaks eftir föngum. Ýmist hafa kennarar skólans gert það einir
eða þeir hafa fengið fróða menn utan skólans til aðstoðar.

Þörf er á því að bæta aðstöðu skólanna til bindindisfræðslu m. a. með
útvegun fræðslumynda, bæklinga o. fl. gagna til fjölbreytilegrar kennslu á
þessu sviði. En til þessa þarf aukið fjármagn til bindindisfræðslu. Þá tel ég
- a. m. k. í tilraunaskyni - að samstaða ætti að vera milli góðtemplara-
reglunnar og skólanna um góðan leiðbeinanda um bindindismál, m. a. vegna
þess, að fjöldi skólanemenda eru félagar í góðtemplarareglunni.

Til glöggvunar fylgir hér með skrá yfir nokkur umburðarbréf og rit
varðandi óindindisfræðslu, sem skólum hafa verið send frá Fræðslumálaskrif-
stofunni á undanförnum árum.

Helgi Elíasson.
Hr. alþm. Ingvar Gíslason,
c/o Skrifstofa Alþingis, Reykjavík.

Skrá
yfir nokkur umburðarbréf og rit varðandi bindindisfræðslu, sem send hafa verið

skólum frá Fræðslumálaskrifstofunni á síðustu árum.

1. Bréf Menntamálaráðuneytisins, dags. 16. sept. 1950.
2. Bréf fræðslumálastjóra og áfengisvarnaráðunautar ríkísins, dags. 14. jan,

1956. því bréfi fylgdu þessi rit;

60



1) Um áfengi og tóbak, Handbók kennara. 2) Góðtemplarareglan eftir Bryn-
leif Toblíasson. 3) Um áfengi ~g áhrif þess, eftir Níels Dungal, próf.

3. Bréf fræðslumálastjóra, dags.] 20. sept. 1956 ásamt kennslubókinni, Hvað
ungur nemur gamall temur ~ftir Hannes J. Magnússon, skólastj.

4. Bréf fræðslumálastjóra, dags. 29. jan. 1957, til allra skólastjóra ásamt reglu-
gerð um bindindisfræðslu, dags. 21/6 1956. Með því bréfi var einnig sent bréf
áfengisvarnaráðunautar og fræðslumálastjóra, dags. 14. jan. 1956.

5. Bréf fræðslumálastjóra til allra nýrra kennara, dags. 4. febr. 1959, ásamt
fyrrnefndri handbók kennara um áfengi og tóbak.

6. Nemendur Kennaraskóla Íslands í IV. bekk og stúdentsdeild hafa á hverju
ári fengið bókina Afengi og tóbak. - Handbók kennara, héðan frá skrif-
stofunni. Kennararnir Helgi Tryggvason og Sigurður Gunnarsson hafa út-
býtt bókunum.

7. Bréf fræðslumálastjóra, dags. 14. febr. 1964, til allra skólastjóra og skóla-
yfirlækna á landinu ásamt bnéf'i frá skólayfirlækni og ýmsum ábendingum
og upplýsingum frá honum varðandi tóbaksnotkun.

H. E.

TiIlögu,r og ábendingar frá Stórstúku Íslands.

l. Stórstúka Islands telur, að áfengissala og áfengisveitingar eigi engar að
vera í landinu, en gerir sér hins vegar ljóst, að skilyrði til þess, að svo megi
vera, eru ekki fyrir hendi sem. stendur. En leggja ber áherzlu á, að allar að-
gerðir hins opinbera í áfengismálum miði að því að draga úr áfengisneyzlu
þjóðarinnar, ekki sízt æskulýðsins.

II. Ljóst er, að heilbrigt fordæmi fær miklu áorkað til bóta í þessum efnum.
Hið opinbera verður þess vegna að hætta öllum vínveitingum í veizlum sín-
um eða boðum. Jafnframt á ~ð vinna að því við félög og samtakahópa. að
þau veiti ekki vín á árshátíðum eða öðrum samkomum sínum.

III. Nauðsynlegt er að efla bindindissemi með þjóðinni og þann hugsunarhátt,
sem er undirstaða sannrar bindíndissemí. Til þess þarf meðal annars að efla
bindindisboðun og bindindisfræðslu innan skóla og utan og hefja af opin-
berri hálfu sterkan áróður gþgn hvers konar áfengisneyzlu. Þyrfti þá að
styrkja starfsemi þeirra félaga, er vinna að bindindismálum, og koma upp
föstum erindrekstri, .

IV. Það mundi vera til mikilla bóta frá því, sem nú er, ef núgildandi áfengis-
löggjöf væri túlkuð og framkvæmd fastar og nákvæmar og meir i samræmi
við tilgang sinn: að takmarka og draga úr neyzlu áfengra drykkja.
Hér á eftir verða talin upp nokkur atriði, sem horfa til bóta að okkar áliti

og auðvelt virðist að framkvæma, sé vilji stjórnarvalda fyrir hendi, og þarf ekki
lagabreytingar til nema um sumt:
1. Betra eftirlit sé haft með veitingahúsum, bæði að því er snertir fjölda þess

fólks, sem inn er hleypt, og bó einkum sölu áfengis. Gera verður eftirlits-
mönnum kleift að rækja eftirITitið, svo að í lagi sé.

2. Strangt eftirlit sé haft með því, að unglingar kaupi ekki áfengi, og séu slík
mál rannsökuð til hlítar og þeir, sem selja eða veita unglingum áfengi, látn-
ir sæta þungri ábyrgð.

3. Viðurlög við að aka bifreið undir áhrifum áfengis - eða öðrum vélum -
verði mjög þyngd (svíptingartímí ökuleyfis stórlega lengdur og gert erfið-
ara fyrir að fá leyfið á ný).

4. Fast og alvarlega verði tekið. á veitingahúsum og starfsmönnum þeirra, er
brjóta áfengislöggjöfina í auðgunarskyni. - Hér má benda á, að mikil þörf
væri að breyta því fyrirkom11agi, að þjónalið veitingahúsa og húsin sjálf
hafi jafn gífurlegra hagsmuna] að gæta og nú er í sambandi við sölu áfeng-
is. Vínveitingaleyfi veitingahúss á ekki að vera öruggasta tekjulind þess og

standa undir kaupi þjónaliðsins. Leyfið á aðeins að heimila aukaþjónustu
við gesti hússins. Hlutverk þjónsins er að veita öllum gestum jafna þjón-
ustu, hverra veitinga sem þeir æskja, og skal hann taka laun sín hjá vinnu-
veitanda sínum svo sem annað fólk. Hagur hússins skal einkum eða ein-
göngu vera sá óbeini hagnaður, sem það telur sig hafa af aukinni aðsókn
vegna vínveitinganna.

5. Veitingahús séu hiklaust svipt vínveitingaleyfi um lengri eða skemmri tíma,
brjóti þau áfengislöggjöfina.

6. Eftirlit með leynivínsölum sé mjög aukið og hert á viðurlögum við leyni-
vínsölu, t. d. með atvinnusviptingu leigubílstjóra, er uppvísir verða að slíku
athæfi, einkum selji þeir unglingum áfengi.

7. Hraðað sé rannsókn og uppkvaðningu dóma i áfengismálum, ekki sízt,
þegar um meinta ölvun við akstur er að ræða.

8. Tollgæsla sé aukin, þar sem þess er þörf.
9. Löggæzla sé aukin á skemmtistöðum og á götum og lögregluþjónar ráðnir

í kauptún, þar sem þeir eru ekki fyrir.
10. Þeim, sem áfengi kaupa, sé skylt að sanna, að þeir hafi til þess aldur að

lögum (almenn vegabréfaskylda verði tekin upp).
11. Aldurstakmark til áfengiskaupa og áfengisneyzlu verði alls ekki lækkað

frá því sem nú er.
12. Afengisverzlun ríkisins verði óheimilt að senda áfengi í pósti til unglinga

innan 21 árs aldurs.
13. Hið opinbera hlutist til um með fjárstyrk eða á annan hátt, að í Reykjavík

sé starfræktur skemmtistaður eða fleiri en einn, þar sem öll áfengisneyzla
sé útilokuð, en staðurinn (eða staðirnir) samkeppnisfær við aðra skemmti-
staði um allan útbúnað, þjónustu og skemmtanir.

14. Danskennsla sé gerð almenn í skólum og hlúð að hvers konar hollu tóm-
stundastarfi æskulýðsins.

15. Gera þarf félagsheimilum kleift að starfa á heilbrigðum félags- og menn-
ingargrundvelli og ganga síðan eftir því, að þau geri það.

16. Opinber styrkur til félaga, sem starfa að æskulýðsmálum og telja unglinga
innan sinna samtaka, sé bundinn því skilyrði, að þau haldi fullkomið vín-
bindindi Í félagsstarfsemi sinni og á félagssamkomum.

17. Erindrekar verði ráðnir, er starfi að auknu bindindi. Vel getur komið til
greina, að þeir starfi að meira eða minna leyti á vegum samtaka bindindis-
manna og séu ráðnir af þeim, þótt hið opinbera kosti þá og ferðir þeirra
að nokkru eða öllu leyti.

18. Svonefnt skipa- og flugvélaáfengi verði afnumið.
19. Afengi verði ekki veitt í opinberum veizlum.
20. Enginn embættismaður eða starfsmaður hins opinbera fái keypt áfengi á

lægra verði en aðrir.
21. Hið opinbera hefji skipulagðan áróður fyrir minnkaðri áfengisneyzlu og

aukinni bindindissemi; m. a. verði Ríkisútvarpið notað miklu meira til
þeirra hluta en verið hefur.

22. Bindindismenn gangi að öðru jöfnu fyrir um val til opinberra starfa, og
drykkfelldir menn séu alls ekki til þeirra ráðnir.
Þótt okkur sé ljóst, að hin mikla áfengisneyzla þjóðarinnar stendur í nánu

sambandi við ýmislegt annað í lífsvenjum hennar, höfum við hér ekki farið
neitt út í þau efni á víðara grundvelli en fram kemur í því, sem sagt er hér að
framan. Eins höfum við ekkert minnzt á, hvaða ráðstafanir sé skynsamlegt og
nauðsynlegt að gera vegna unglinga, sem brotlegir gerast við áfengislögin, jafn-
vel hvað eftir annað, eða vegna drykkjusjúklinga o. s. frv. En um þessi atriði
öll væri okkur að sjálfsögðu bæði ljúft og skylt að segja álit okkar, eftir því sem
við höfum þekkingu á, ef nefndin kynni að óska þess, .

1 von um, að Iramanskráðan tillögur og ábendingar megi verða nefndinni
að einhverju gagni í hinu miklfvæga og vandasama starfi hennar, tjáum við
okkur reiðubúna til frekari samvinnu við nefndina, eftir því sem henni kann
að þykja ástæða til.

Reykjavík, 1. marz 1965.
F. h. Stórstúku Íslands (1.0.G.T.)

Ólafur Þ. Kristjánsson (stórtemplar). Kjartan Ólafsson (stórritari).

Greinargerð um vínjveitingahúsin í Reykjavík (1965).

Hótel Saga.
Veitingastarfsemi fer þar fram á þrem stöðum.
i fyrsta lagi 8. hæð, í svonefndum Stjörnu-bar, í daglegu tali kallað "grillið".

Þar er matsala allan daginn til kl. 11.30 e. h. Í sambandi við matsalinn er stað-
settur lítill vínbar gegnt inngangtaum í salinn. Gestafjöldi þarna í hámarki má
vera samtals 160 manns.

1 öðru lagi í aðalsamkomusaf hótelsins Súlnasalnum ásamt baksölulll á 2.
hæð. 1 salarkynnum þessum eru tveir barir. Sá stærri gegnt uppgangi í aðal-
sal, á Ioftskörlnní, og er það fyrsta, sem mætir gestum er þeir ganga í salinn.
Hinn barinn er staðsettur gegnt .inngangi í baksali úr aðalsal. Í salarkynnum
þessum er jafnan mikil sala matar og drykkja, þegar opið er en það er jafnan
síðari hluta vikunnar frá kl. 7 e.: h. til 11.30 e. h.

Í þriðja lagi er svo Mímísbar, sem staðsettur er gegnt aðalinngangi í Súlna-
salinn og gengið er í hann úr forsalnum og er það aðalinngangurinn í hann, en
auk þess má ganga í hann úr anddyri hótelsins, þannig að þeir, sem eru þar
gestir eða hafa dvalið í "grilIinu" geta komizt þá leið en þurfa ekki að fara
út og inn um aðaldyrnar, sem áðljlr hefur verið getið. Barinn er opinn alla daga
nema miðvikudaga á leyfilegum tíma.

Samkomusalir Hótel Sögu eru' yfirleitt ekki sóttir nema af fólki eldra en 21
árs og á laugardagskvöldum eru matargestir þar í meirihluta.

Tahl gesta í hámarki á Hótel Sögu mega vera samtals 930, þar af í Súlna-
sal og aðliggjandi sölum alls 655 og í Mímisbar 114 eða 769 alls.

Naust.
Staðurinn er mjog sóttur af matargestum en unglingar koma þar næsta lit-

ið. Þarna er um einn bar að ræðá á 2. hæð, fráskilinn anddyri og matsal. Stað-
urinn er opinn frá kl. 8 f. h. til U.30 e. h. Tala gesta í hámarki er 159 manns.

Sigtún (Sjálfstæðishúsið) .
Þar er einn samkomusalur með upphækkun til beggja hliða auk rúmgóðs

víri-bars inn af salnum. Þarna er allmikið um "lokuð samkvæmi", skemmtifundi
félaga og aðra fundi. Unglingar sækja þangað lítið þegar opið er almenningi. Tala
gesta í hámarki er 307.

Tjamarbúðir (Oddfellowhús).
Þar. er eingöngu um lokuð salmkvæmi að ræða. Veitingasalir eru tveir, sinn

á hvorri hæð. Lítill vín-bar er inn. af neðri salnum, sem er aðalsamkomusalurinn.
Gestir í hámarki mega vera samtals 238.

Hótel Borg.
Er opin allan daginn til kl. .11.30 e. h. og er svo alla daga vikunnar og

með mat- og kaffisölu. Tíð einkasamkvænti eru þarna, svo og árshátíðir, af-
mælisfagnaðir félaga og því um líkt. En þegar salarkynnin eru opin eru þau

mikið sótt, aðallega þó á föstudags- og laugardagskvöldum. Meiri hluti gestanna
er þá ungt fólk m. a. skólafólk. Þarna er einn vínbar inn af aðalsalnum, auk
þess er beint samband við hann úr anddyri hússins á suðurhlið. Gestir í há-
marki mega vera 342.

Glaumbær.
Þarna eru veitingasalir á tveimur hæðum auk þess sér vínbar á millihæð.

Uppi er Glaumbær með einn vínbar, staðsettan við innganginn, en niðri "Næt-
urklúbburinn" með tveim börum, annan niðri í salnum en hinn á svölum. Auk
þess er svo "Káetan" staðsett milli hæða, vínbar sem rúmar allt að 50 manns.
Samkomuhús þetta er að langmestu leyti sótt af yngra fólki, en aðallega er þó
aðsóknin um helgar og mest á laugardagskvöldum. Húsið er opið frá kl. 7
að kvöldi og til 11.30.Tala gesta í hámarki má vera 463.

Leikhúsk jallarinn.
Staðurinn er mest sóttur af þjóðleikhúsgestum. Einnig eftirsóttur fyrir einka-

samkvæmi, hádegisverðarfundi o. fl. slíkt. Tveir barir eru þarna, aðalbarinn inn
af salnum og minni til hliðar. Gestir í hámarki mega vera samtals 240.

Hábær vjSkólav.st.
Veitingastarfsemi er þarna rekin á tveimur hæðum. Á efri hæð eru samliggj-

andi stofur, enda húsið gamalt íbúðarhús, og eru þar haldin einkasamkvæmi
eingöngu, en á neðri hæðinni er dálítill veitingasalur og vínbar fyrir framan
hann. Staðurinn er opinn frá kl. 11 f. h. og til kl. 11.30 e. h. Þarna er aðeins
rúm fyrir 76 manns og er það hámarkstala gesta.

Silfurtunglið.
Staðurinn er yfirleitt ekki opinn almenningi nema seinni hluta vikunnar

og þá frá kl. 7 e.~. til kl. 11.30 e. h. Staðurinn er mjög sóttur af unglingum 16
ára og eldri, en þó hvað mest á sunnudagskvöldum. Einn bar er i húsinu, stað-
settur í styttri álmu veitingasalarins, sem er á efri hæð, og blasir við öllum er
upp á loftskörina er komið. Gestafjöldi í hámarki má vera 129 manns.

Röðull.
Er opinn alla daga nema miðvikudaga frá kl. 7 að kvöldi til kl. 11.30. Veit-

ingastarfsemin fer fram á tveimur hæðum. Á þeirri neðri er eingöngu vínbar,
sem er inn af forsalnum. Á efri hæð er aðalveitingasalur hússins og danssalur,
sem gengið er niður í nokkrar tröppur úr aðalsalnum. Þá er og í öðrum enda
aðalsalarins lítill vínbar. Gestafjöldi í hámarki má vera allt að 265 manns.

Klúbburinn.
Er opinn alla daga nema miðvikudaga, frá kl. 7 til kl. 11.30 að kvöldi.

Veitingastarfsemin fer fram á tveimur hæðum, sinn salurinn á hvorri hæð. Á
neðri hæð eru 3 vinbarir, en á efri hæð, þar sem telja má aðalsal hússins, er
staðsettur einn vínbar. Á mánudögum og þriðjudögum er að öllum jafnaði aðeins
neðri salurinn opinn. Fjöldi gesta í hámarki er 420 manns.

Hér að framan hefur verið getið að nokkru þeirra 11 vínveitingahúsa, sem
starfrækt eru um þessar mundir hér í borg. Af þeim eru fjögur, sem sé Hótel
Borg, Hótel Saga (grillið), Naust og Hábær, sem opið hafa allan daginn, Hábær
þó frá kl. 11 f. h. og til kl. 11.30 e. h. Hin húsin eru yfirleitt aðeins opin frá kl.
7 e. h. til kl. 11.30 e. h. nema sérstaklega standi á. Þá skal þess og getið um
aðsóknina að húsunum, að hún er yfirleitt mest á föstudags- og laugardags-
kvöldum.

Af húsunum eru einkum þrjp þeirra sótt að öllum jafnaði, hvað mest af
yngra fólki, en það eru : Hótel Borg, Glaumbær og Silfurtunglið. Er hér mest um
að ræða skólaunglinga frá mennta-, verzlunar- og gagnfræðaskólum.

Með lögum nr. 25 21. apríl ]1965var samþykkt að gefin skyldu út nafn-
skírteini. Um þetta mál hafði verjið mikið rætt undanfarin ár, enda talin mikil
nauðsyn á slíkum sönnunargögnum í ýmsum tilvikum, m. a. í sambandi við
dvöl á vínveitingastöðum. ÞÓ ekjki sé mikil reynsla komin it þetta enn þá,
leikur það ekki á tveim tungum, jað með tilkomu nafnskírteinauna ætti að vera
auðveldara bæði fyrir dyraverði, þjóna og eftirlitsmenn að fylgjast með hinum
yngri gestum. Hins vegar er það ekki skylda að bera nafnskírteini, en viðkom-
andi geldur þess þá, ef hann. hefur það ekki tiltækt og í því formi a15gilt sé,
ef krafizt verður. Þá hefur það pg komið í ljós, að ýmsir nafnskírteinishafar
hafa reynt að hagræða upplýsingum þeim, er þau eiga að veita, sér í vil. En
slíkt er næsta augljóst og skammgóður vermir.

Virðingarfyllst,

Gunnar Olafsson, eftirlitsmaður, Einar Björnsson, eftirlitsmaður.

Til áfengislaganefndar Alþingis,
c/o herra alþingismaður Ingvar Gíslason,
Alþingi. Reykjavík.

Úr lögreglu. og sekamálaskýrslum.
Lögreglll- Og sakamál í Reykjavík.

Ár
1955
1956
1Q.57
1958
1959
1960
1961
1962
1963
1964

Kærur
1597
1355
1786
2276
2162
2190
1825
2223
2453
1971

Ölvun á almannafæri.
Afgreitt með Áminningu,

sekt niðurfellingu o. fl.
1077 520
994 361

1489 297
2012 264
1821 341
1792 388
1280 545
1701 522
2130 323
1664 307

Ölvun m.m. Ölvun Áfengis-
(áflog) við akstur smygl.

Ár Kærur Kærur Kærur
1955 ................................. 134 266 58
1956 ................................. 186 240 54
1957 ................................. 121 214 41
1958 ..................... , ........... 83 218 16
1959 ................................. 98 186 29
1960 ................................. 68 232 21
1961 ................................. 74 204 21
1962 ................................. 58 285 11
1963 ................................. 45 204 10
1964 ................................. 34 338 39

Ár
1955
1956
1957
1958
1959
1960
1961
1962
1963
1964

Áfengis-
sala

Kærur

6
................................... 13

o
3
3

37
43
23
12
9

Áfengls- Ymis "engis-
bruggun lagabrot

Kærur Kærur

2
o
o
o
o
3
o
4
o
o

217
125
57
33
26
25
30
45
14
7

FylgISkjal JI •••

Frumvarp til laga um breyting á áfengislögum, nr. 58 24. apríl 1954.

(Lagt fyrir Alþingi á 84. löggjafarþingi, 1963.)

1. gr.
Í stað 1. mgr. 16. gr. laganna komi nýjar málsgreinar. svo hljóðandi:
Áfengi má ekki afhenda né veita neinum, sem er bersýnilega ölvaður.
Óheimilt er að selja þeim manni áfengi, er sekur hefur gerzt um óleyfilega sölu

eða bruggun áfengis.
Yngriníöimum en 21 árs má ekki veita eða afhenda áfengi með nokkrum hætti.

. Kaupandi áfengis skal jafnan sanna aldur sinn með vegabréfi eða á annan
fullnægjandi hátt.

2. gr.
Á eftir 19. gr. laganna komi ný grein er verði 19. gr. a, er hljóði svo:
Ökumönnum leigubifreiða og annarra almenningsbifreiða er bannað að taka

ölvuð ungmenni yngri en 21 árs til flutnings í bifreiðum sínum eða leyfa þeim
áfengisneyzlu þar. ÞÓ skal heimilt að flytja slík ungmenni án tafar til heimila þeirra.

3. gr.
Við 20. gr. laganna bætist tvær nýjar málsgreinar, svo hljóðandi:
Bannað er a~ bera með sér áfengi inn á veitingastað, annað en það sem þangað

er flutt til heimilla veitinga.
Ungmennum, 18 ára eða yngri, er óheimil dvöl eftir kl. 8 að kvöldi á veitinga-

stað, þar sem vínveitingar eru leyfðar, nema fylgd með forráðamönnum sínum.

4. gr.
Sektarákvæði í 39. gr. laganna breytist þannig, að í stað ,,800-----8000" komi:

1500-150ÓO og i stað ,,1600-20000" komi: 3000-30000.

5. gr.
41 .. gr. Iaganná orðist svo:
Brot gegn ákvæðum 16. gr. varða sektum frá 100-2000 kr. nema annað sé

ákveðið hér á eftir.
Sala eða veitingar áfengis til ungmenna yngri en 21 árs, varða sektum frá

400-4000 kr.
Áfengi .. setn ungmenni yngri en 21 árs hafa undir höndum, skal gert upptækt.

6. gr.
Við 42. gr. laganna bætist ný málsgrein, svo hljóðandi:
Brot gegn 19. gr. a varða sektum frá 400-4000 kr.

. 7. gr.
Við 43. gr. laganna bætast tvær nýjar málsgreinar, svo hljóðandi:
Brot gegn 3. mgr. 20. gr. varðar sektum frá 400-4000 kr. Áfengi, sem borið er

ólöglega inn á veitingastað, skal gert upptækt.
Brot gegn 4. mgr. 20. gr. varðar áminningu eða seldum frá 100-500 kr.

8. gr.
44.. gr. laganna orðist svo:
Brot gegn 21. gr. varða sektum frá 400-4000 kr., nema þyngri refsing liggi við

að öðrum lögum.

Áfengi í vörzlu þeirra, sem brotlegir gerast samkvæmt þessari grein, skal gert
upptækt.

9. gr.
Sektarákvæði í 45. gr. laganna breytist þannig, að

600-3000 og í stað ,,800-4000" Ifomi: 120~000.
stað ,,400-2000" komi:

10. gr.
Lög þessi öðlast gildi þegar ;1 stað.

Athugasemdir við lagafrumvarp þetta.

Fumvarp þetta er samið á !vegum dómsmálaráðuneytisins á grundvelli til-
lagna, sem fram koma í álitsgerð nefndar, sem skipuð var af menntamálaráð-
herra í júnímánuði s. l. í samráð við dómsmálaráðuneytið, í tilefni atburða, sem
gerðust í sambandi við ferðir æs ufólks í Þjórsárdal um hvítasunnuhelgina 1963.
- Nefndina skipuðu Sigurjón S'gurðsson, lögreglustjóri, Símon Jóh. Ágústsson,
prófessor, og Ólafur Jónsson, fo maður barnaverndarnefndar Reykjavíkur.

Í umræddum tillögum er gert ráð fyrir, að endurskoðun þurfi að fara fram á
nokkrum ákvæðum laga og reglug rða. - Þær ábendingar um endurskoðun áfengis-
laga, sem fram koma í tillögunu , eru að mestu teknar til greina í ákvæðum
lagafrumvarps þessa og varða einkum ákvæði, sem stuðlað gætu að því, að koma
i veg fyrir áfengisneyzlu ungmenpa. Má sérstaklega benda á ákvæði 1. gr., sem
bannar hvers konar afhendingu I áfengis til ungmenna og bindur viðurlögum.
Enn fremur bann 2. gr. við flutnlág leigubifreiða á ölvuðum ungmennum og bann
við dvöl ungmenna á vínveitingastað að kvöldlagi, svo og ákvæði um upptöku áfengis
i vörzlu ungmenna og í vörzlu ðlvaðra manna, svo og áfengis, sem reynt er að flytja
inn á veitingastað. _.- Loks er hert á nokkrum sektarákvæðum. Erfitt hefur reynzt
um framkvæmd á hinum almennu jaldursmörkum áfengislaganna um sérreglur fyrir
ungmenni, þ. e. 21 árs aldurinn. lfkki felast í þessu frumvarpi tillögur um breyt-
ingar á því aldursmarki. I einu q'ýju bannákvæði frumvarpsins, sbr. síðari hluta
3. gr., er þó miðað við lægra aldursmark.

Aðrar tillögur nefndarinnar lum endurskoðun gildandi ákvæða, sem undir
dómsmálaráðuneytið heyra, varða! breytingar á ýmsum reglugerðum eða setningu
reglna. sem unnt er að koma fr~m án þess að lagabreytingar þurfi til. Þá má
geta þess, að veigamestu ráðstafa irnar, sem bent er á í tíllögunum, um útgáfu
persónuskilríkja til ungmenna á t lteknum aldri, eru þegar í undirbúningi að til-
hlutan dómsmálaráðuneytisins.

Varðandi einstakar greinar flrumvarpsins skulu gerðar eftirfarandi athuga-
semdir:

Um 1. gr.
Efni greinarinnar er að mestu hið sama og í 1. mgr. 16. gr. gildandi laga, en

skipt í aðskildar málsgreinar. Með orðalagi 3. málsgreinar er ákvæðum breytt þannig
frá gildandi lögum, að tekin eru af öll tvímæli um að hvers konar afhending á
áfengi til ungmenna er óheimil, s~r. og upptöku ákvæði 5. gr.

Um 2. gr.
Svo sem kunnugt er, er áfeng sneyzla ungmenna allmjög tengd bifreiðaakstri.

Ákvæði þessarar greinar er ætlað a draga úr þeim þætti í áfengisnotkun æskumanna.
Segja má að fyrirvarinn um heim lan akstur ölvaðra ungmenna til heimila þeirra
gæti dregið úr áhrifum ákvæðisin vegna sönnunarörðugleika. Þess verður þó að
vænta, að krafizt verði, að gildar íkur séu fyrir sennileika þess, að þær aðstæður
séu fyrir hendi, en ekki þykir fært að torvelda flutning ungmenna til heimila sinna
við þessar aðstæður.

Um :1. gr.
Vitað er, að ólögleg áfengisneyzla á veitingastöðum, sem ekki hafa leyfi. til

áfengisveitinga, er mjög til að spilla skemmtanalífi æskufólks. Skort hefur ákvæði
um upptöku áfengis er þannig stendur á, sbr. hér 7. gr. frv.

Þrátt fyrir ákvæði frumvarps þessa og gildandi laga um bann við veitingar
og afhendingu áfengis til ungmenna, er vitað, að torvelt mun að koma í veg fyrir
áfengisneyzlu þeirra á veitingastöðum, þar sem áfengisveitingar eru leyfðar, og þykir
því óhjákvæmilegt að banna ungmennum dvöl á slíkum veitingastöðum að kvöld-
lagi. Nærvera forráðamanna þeirra má telja næga tryggingu þess, að ekki séu brotin
lagaákvæði um áfengisneyzlu.

Um 4.-10. gr.
Í þessum greinum er hert á ýmsum sektaákvæðum og jafnframt sett upptöku-

ákvæði sem áður er getið.

